1. Dandin: Kavyadarsa, Paricchedas 1 & 2 (6th-7th century)
समासातिशयोत्प्रेक्षा हेतुः सूक्ष्मो लवः क्रमः  
 प्रेयो रसवदूर्जस्वि पर्यायोक्तं समाहितम्  । । २.५  । ।
अर्थं इष्टं अनाख्याय साक्षात्तस्यैव सिद्धये   
यत्प्रकारान्तराख्यानं पर्यायोक्तं तदिष्यते   । । २.२९५  । ।
दशत्यसौ परभृतह्सहकारस्य मञ्जरीम् 
तं अहं वारयिष्यामि युवाभ्यां स्वैरं आस्यताम्  । । २.२९६  । ।
संगमय्य सखीं यूना संकेते तद्रतोत्सवम् 
निर्वर्तयितुं इच्छन्त्या कयाप्यपसृतं ततः   । ।इति पर्यायोक्तम् । ।   । । २.२९७  । ।
2. Bhamaha: Kavyalamkara (7th century)
प्रेयो रसवदूर्जस्वि पर्यायोक्तं समाहितम्  ।
द्विप्रकारमुदात्तं च भेदैः श्लिष्टमपि त्रिभिः   । । ३.१  । ।
पर्यायोक्तं यदन्येन प्रकारेणाभिधीयते   ।
उवाच रत्नाहरणे चैद्यं शार्ङ्गधनुर्यथा   । । ३.८  । ।
गृहेष्वध्वसु वा नान्नं भुञ्ज्महे यदधीतिनः   ।
न भुञ्जते द्विजास्तच्च रसदाननिवृत्तये   । । ३.९  । ।
समाहितं राजमित्रे यथा क्षत्रिययोषिताम्  ।
रामप्रसत्त्यै यान्तीनां पुरोऽदृश्यत नारदः   । । ३.१०  । ।
उदात्तं शक्तिमान्रामो गुरुवाक्यानुरोधकः   ।
 विहायोपनतं राज्यं यथा वनमुपागतम्  । । ३.११  । ।
 एतदेवापरेऽन्येन व्याख्यानेनान्यथा विदुः   ।
नानारत्नादियुक्तं यत्तत्किलोदात्तमुच्यते   । । ३.१२  । ।
चाणक्यो नक्तमुपयान्नन्दक्रीडागृहं यथा   ।
शशिकान्तोपलच्छन्नं विवेद पयसां कणैः   । । ३.१३  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti
#<प्रेयोरसवदूर्जसव पर्यायोक्तं समाहितं  ।
द्विधोदात्तं तथा श्लिष्टमलङ्कारान्परे विदुः  । । ऊक्स्स्_४.१  । ।>#

प्रेयोरसवदिति समुदायान्मतुप् ।
श्लिष्टमिति  ।
तथा उदात्तवद्द्वविधं श्लिष्टमित्यर्थः  ।
विप्रतिपत्तिनिरासार्थं चात्र श्लिष्टस्य द्वैविध्यमुक्तं  ।
भामहो हि "तत्सहोक्त्युपमाहेतुनिर्देशात्र्रिविधं यथा"इति श्लिष्टस्य त्रैविध्यमाह  ।
अतो विप्रतिपत्तिनिरासाय तथेत्युक्तं  ।
उदात्ते तु द्विधेत्ययमनुवादो दृष्टान्तत्वार्थः  ।
यथा उदात्तस्य द्वैविध्यं प्रमाणोपपन्नत्वादङ्गीकृतं तथा श्लिष्टस्यापि तदङ्गीकर्तव्यमित्यर्थः  । ।
पर्यायोक्तम्----
#<पर्यायोक्तं यदन्येन प्रकारेणाभिधीयते  ।
वाच्यवाचकवृत्तिभ्यां शून्येनावगमात्मना  । । ऊक्स्स्_४.६  । ।>#

वाचकस्याभिधायकस्य स्वशब्दस्य वृत्तिर्व्यापारो वाच्यार्थप्रत्यायनं  ।
वाच्यस्य त्वभिधेयस्य व्यापारो वाच्यान्तरेण सहाकाङ्क्षासंनिधियोग्यतामाहात्म्यात्संसर्गगमनं  ।
एवंविधश्च यो वाच्यवाचकयोर्व्यापारस्तमन्तरेणापि प्रकारान्तरेणार्थसामर्थ्यात्मनावगमस्वभावेन यदवगम्यते तत्पर्यायेण स्वकण्ठानभिहितमपि सान्तरेण शब्दव्यापारेणावगम्यमानत्वात्पर्यायोक्तं वस्तु  ।
तेन च स्वसंश्लेषवशेन काव्यार्थोऽलङ्कियते  ।
तस्योदाहरणम्----
येन लम्बालकः सास्रः करघातारुणस्तनः  ।
अकारि भग्नवलयो गजासुरवधूजनः  । । ऊक्स्स्_४.*६  । ।
सोऽप येन कृतः प्लुष्टदेहेनाप्येवमाकुलः  ।
नमोऽस्त्ववार्यवीर्याय तस्मै मकरकेतवे  । । ऊक्स्स्_४.*७  । ।
अत्र लम्बालकत्वादयः कार्यरूपत्वात्कारणभूतं गजासुरवधं वाच्यवाचकव्यापारास्पृष्टमपि गमयन्ति  ।
तेन च तथाविधया विच्छित्त्या अवगम्यमानेनार्थेन ते लम्बालकत्वादयोर्ऽथा अलङ्कियन्ते  ।
तस्मात्पर्यायोक्तमलङ्कारः  । ।
चक्राभिघातप्रसभाज्ञयैव चकार यो राहुवधूजनस्य  ।
आलिङ्गनोद्दामविलासवन्ध्यं रतोत्सवं चुम्बनमात्रशेषं  । ।
इति  ।
अत्र हि राहुवधूरतोत्सवस्य या चुम्बनमात्रेशेषता तत्कर्मका चक्राभिघातप्रसभाज्ञाकरणिका चकारेति करणलक्षणा क्रियाभिधीयते  ।
सा
चैवंविधा कार्यभूतत्वात्कारणमन्तरेणानुपपद्यमाना तथाविधवैरस्यकारि राहुशिरश्छेदलक्षणं कारणं नालङ्काररूपं, नापि रसादिरूपं, अपि तु वस्तुमात्ररूपं कल्पयति  ।
अतोऽत्र वस्तुमात्रस्यैवंविधस्य शब्दव्यापारास्पृष्टस्य प्रतीयमानता, तद्विषयस्य च काव्यधर्मस्य ध्वननाभिधानस्य वाच्यवाचकव्यापारशून्यावगमनस्वभावत्वात्पर्यायोक्तालङ्कारस्पर्शित्वं, तदुक्तम्----
"पर्यायोक्तं यदन्येन"इत्यादि  ।
ननु पर्यायोक्तशब्देन प्रकारान्तरेण उच्यमान्त्वात्प्रतीयमानं वस्तु अभिधीयते  ।
तच्चेह प्रतीयमानं
प्रधानत्वादलङ्कार्यतया वक्तुं युक्तम्, न त्वलङ्कृतिकारणतया  ।
अतः कथं तस्यालङ्कारव्यपदेशः  ।
उच्यते  ।
प्रधानमपि गुणानां सौन्दर्यहेतुत्वादलङ्कृतौ साधनत्वं भजति  ।
दृश्यते हि लोके व्यपदेशः स्वाम्यलङ्करणका भृत्या इति  ।
अतोऽत्रापि प्रतीयमानस्य सत्यपि प्रधानत्वे स्वगुणभूतवाच्यसौन्दर्यसाधकतमत्वादलङ्कारव्यपदेशो न विरुध्यते  ।
यदि वा भगवद्वासुदेववर्तितया योऽसौ वीररसोऽवगम्यते तदपेक्षया तस्य मुख्ययैव वृत्त्या गुणभूतत्वादलङ्कारता  ।
एवमुत्तरत्रापि यथासंभवं योज्यं  ।
"स्निग्धस्यामलकान्तिलिप्तवियतो वेल्लद्बलाका घना
वाताः शीकरिणः पयोदसुहृदामानन्दकेकाः कलाः  ।
कामं सन्तु दृढं कठोरहृदयो रामोऽस्मि सर्वं सहे
वैदेही तु कथं भविष्यति हहा हा देवि धीरा भव"  । ।
इत्येवमादावपि रामादीनां शब्दानामसाधारणरूपतया राज्यभ्रंशवनवाससीताहरणपितृमरणादयो दुःखैकहेतवः स्वार्थसहचारिणो वस्तुमात्ररूपा व्यङ्ग्यधर्मास्तत्परिणतरूपतया स्वार्थस्य प्रतीतिस्तद्वेतुभूतत्वात्पर्यायोक्तालङ्कारसंस्पर्शितैव  ।
न खलु पदे पर्यायोक्तेन भवितव्यमितीयं राज्ञामाज्ञा सूत्रकारवचनं वा  ।
लक्षणयोगाद्वि विभक्तरूपतावस्थाप्यते  ।
अत्र च पर्यायोक्तलक्षणं विद्यते  ।
वाच्यवाचकव्यापारशून्यस्यावगमनात्मनः प्रकारस्य सद्भावात् ।
तेन कथं पर्यायोक्तता न स्यात् ।
एवमन्यत्रापि वस्तुमात्रे प्रतीयमाने पर्यायोक्तता वाच्या  ।
तस्मान्न वस्तुमात्रे प्रतीयमाने तदभिव्यक्तिहेतुः काव्यधर्मो ध्वनिर्नामार्थान्तरं  । ।
अलङ्काराणां तु यद्यपि---
"लावण्यकान्तिपरिपूरितदिङ्भुखेऽस्मिन्
स्मेरेऽधुना तव मुखे तरलायताक्षि  ।
क्षोभं यदेति न मनागपि तेन मन्ये
सुव्यक्तमेव जलराशिरयं पयोधिः"  । ।
इत्यादौ प्रतीयमानैकरूपता, तथाप्यनन्तरोक्तलक्षणेष्वलङ्कारेषु अनुप्रवेशो भविष्यति पर्यायोक्ते वा  ।
तथा ह्यत्र श्लोके मुख्यस्य लावण्यकान्तिपरिपूरितदिङ्भुखस्य विकसितहासज्योत्स्नस्य संबोधनसामर्थ्यावसिततरलायताक्षित्वस्य च संनिधानाज्जलनिधेः क्षोभमुपपत्तिमत्त्वेन संभाव्य तद्भावो जाड्यसमूहावच्छादितस्वभावत्वादभिहितः  ।
तथाविधार्थपर्यालोचनया चात्र मुखस्य चन्द्रेण रूपणा प्रतीयते  ।
चन्द्रसंनिधानाज्जलनिधेः क्षोभस्योत्पाददर्शनात् ।
न च यस्यालङ्कारस्य प्रतीयमानरूपता तस्येहालङ्कारत्वं केनचिन्निवारितमिति प्रतीयमानरूपतया रूपकाख्योऽलङ्कारो भविष्यति  ।
अथवा पर्यायोक्त्या रूपकस्यात्रावसतत्वात्पर्ययोक्तमलङ्कारः  ।
"सुवर्णपुष्पां पृथिवीं चिन्वन्ति पुरुषास्त्रयः  ।
शूरश्च कृतविद्यश्च यश्च जानाति सेवितुम्"  । ।
इत्यादौ तु शूरादिभिः सह सुवर्णपुष्पपृथिवीकर्मकस्य चयनस्यानुपपद्यमानान्वयत्वात्सादृश्यस्यान्वयेनोपमेयभूतस्य बहुलाभत्वस्य तत्सदृशस्य या लक्षणा तद्द्वारेण गर्भीकृतोपमानोपमेयभावा असंभवद्वाच्यार्था निदर्शना द्रष्टव्या  ।
यदुक्तम्---"अभवन्वस्तुसंबन्ध"इत्यादि  ।
भट्टवामनेन चात्र वक्तोक्तिव्यवहारः प्रवर्तितः  ।
यदवोचत्---"सादृश्याल्लक्षणा वक्तोक्तिरि"ति  ।
"सर्वैकशरणमक्षयमधीशमीशं धियां हरिं कृष्णं  ।
चतुरात्मानं निष्क्रियमरिमथनं नमत चक्रधरम्"  । ।
इत्यादावपि श्लेषः  ।
तथा ह्यत्र सर्वैकशरणमक्षयमित्यादीनां शब्दानामर्थभेदेन भिन्नत्वे सति यथायोगमेकप्रयत्नोच्चार्याणामेकप्रतयत्नोच्चार्यशब्दसदृशानां वोच्चारणं  ।
अतो विरोधालङ्कारप्रतिभोत्पत्तिहेतुरत्र श्लेषः  ।
यदुक्तम्---"एकप्रयत्नोच्चार्याणाम्"इत्यादि  ।
एवमलङ्कारान्तरेष्वपि प्रतीयमानेषु वाच्यं  ।
तेनालङ्कारनिष्ठस्यापि अभिव्यञ्जकत्वस्योक्तेष्वलङ्कारेष्वन्तर्भावादव्याप्त्यभावः  ।
रसभावतदाभासतत्प्रशमानां तु
प्रतीयमानतायामुदाहरणम्----
"याते गोत्रविपर्यये श्रुतिपथं शय्यामनुप्राप्तया
निर्ध्यातं परिवर्तनं पुनरपि प्रारब्धुमङ्गीकृतं  ।
भूयस्ततप्रकृतं कृतं च शिथिलक्षिप्तैकदोर्लेखया
तन्वङ्ग्या न तु पारितः स्तनभरः ऋष्टुं प्रियस्योरसः"  । ।
इति  ।
तथा हि--अत्र गोत्रस्खलितस्य श्रुतिपथप्राप्तेरीर्ष्याविप्रलम्भशृङ्गारो नायिकायाः संमुखीभूतोऽपि संभोगशृङ्गारेण स्वहेतुसामग्र्यप्रतिलब्धप्रकर्षेण तिरोधाय प्रदर्शितः  ।
निर्ध्यातं परिवर्तनमित्यादिना हि यथाक्रममीर्ष्याविप्रलम्भशृङ्गारानुभावस्य परिवर्तनस्य दर्शनप्रार्थनाध्यवसायानुष्ठानात्मिकाश्चतस्रोऽवस्थाः संभोगशृङ्गारमन्थरीकृतस्वस्वभावत्वेनोपवर्णिताः  ।
पुनश्च संभोगशृङ्गारेण वाक्यार्थो निर्वाहितोऽन तु पारितःऽइत्यादिना  ।
अतोऽत्र संभोगशृङ्गारस्येर्ष्याविप्रलम्भशृङ्गारतिरोधानहेतोः प्रतीयमानता  ।
तत्र च पूर्वं रसवत्त्वलक्षणोऽलङ्कारः प्रतिपादितोऽरसवद्दर्शितऽइत्यादिना  ।
एवं रसान्तरेष्वपि वाच्यं  ।
यत्रापि भावस्तथा रसभावाभासा रसभावतदाभासप्रशमाश्च प्रतीयमानास्तत्रापि यथाक्रमं प्रेयस्वदूर्जस्वित्समाहितलक्षणालङ्कारयोगो वाच्यः  ।
एवमेतत्प्रधानभूतेषु रसादिषूक्तं  ।
गुणभूतेष्वपि च रसेषूदात्तालङ्कारः प्रतिपादितःऽचरितं च महात्मनाम्ऽइत्यादिना  ।
अतश्च रसादिष्वभिव्यञ्जकत्वस्य नार्थान्तरता  ।
एवं च त्रिविधेऽपि प्रतीयमानेर्ऽथे यच्छष्ठानां व्यञ्जकत्वमनन्तरोपवर्णितेषूदाहरणेषु षटूप्रकारतयोपदर्शितं तस्योक्तेष्वेवालङ्कारेष्वन्तर्भावाद्य्वाप्तिः  ।
षट्प्रकारता चात्र त्रिविधप्रतीयमानार्थनिष्ठस्यापि व्यञ्जकत्वस्य वाच्यस्य विवक्षितत्वाविवक्षितत्वाभ्यामुक्त  ।
तथा हि---द्विविधं व्यञ्जकत्वं, वाचकशक्त्याश्रयं वाच्यशक्त्याश्रयं च  ।
तत्र वाचकशक्त्याश्रयमलङ्काराणामेव व्यङ्ग्यत्वादेकप्रकारं  ।
तत्र ह्यलङ्कारा एव व्यज्यन्ते, न तु वस्तुमात्रं नापरसादयः, यदुक्तम्----
"आक्षिप्त एवालङ्कारः शब्दशक्त्या प्रकाशते  ।
यस्मिन्ननुक्तः शब्देन शब्दशक्त्युद्भवो हि सः"  । ।
इति  ।
वाच्यशक्त्याश्रयं तु रसादिवस्तुमात्रालङ्काराभिव्यक्तिहेतुत्वात्र्रिविधं  ।
तत्र यत्तावद्वाचकशक्त्या श्रयं व्यङ्ग्यभूतालङ्कारैकनियतं शब्दशक्तिमूलानुरणनरूपव्यङ्गयतया सहृदयैर्व्यञ्जकत्वामुक्तं "सर्वैकशरणमक्षयम्"इत्यादौ, तत्र शब्दशक्त्या ये प्रतीयन्ते विरोधादयोऽलङ्कारास्तत्संस्कृतस्वभावं वाच्यमवगम्येते  ।
अतश्चत्र वाच्यस्य विवक्षैव  ।
यत्तु वाच्यशक्त्याश्रयं "याते गोत्रविपर्यये श्रुतिपथम्"इत्यादावसंलक्ष्यक्रमरसादिव्यङ्ग्यनिष्ठं व्यञ्जकत्वमुक्तं तत्रापि वाच्यस्य विवक्षितत्वमेव  ।
वाच्यभूतानुभावादिविवक्षयैव व्यङ्ग्यरसादिप्रतीतेरुत्पादात् ।
तदेवं वाचकशक्त्याश्रयव्यङ्ग्यभूतालङकारैकनियते वाच्यशक्त्याश्रये चासंलक्ष्यक्रमरसादिव्यङ्ग्यनिष्ठे व्यञ्जकत्वे वाच्यस्य विवक्षितत्वमेव  ।
वस्तुमात्रालङ्कारविषयस्य तु वाच्यशक्त्याश्रयस्य व्यञ्जकत्वस्य प्रत्येकं वाच्यस्य विवक्षितत्वाविवक्षितत्वाभ्यां द्वैविध्यं  ।
तथाहिऽचक्राभिघातप्रसभाज्ञयेऽत्यादौ वस्तुविषये व्यञ्जकत्वे वाच्यस्य विवक्षितत्वं कार्यविवक्षापूर्वकत्वेन कारणप्रतीतिप्रसवात् ।
ऽस्निग्धश्यामलकान्तीऽत्यादौ तु रामादिशब्दानामर्थान्तरसंक्रमितवाच्यानां वाच्यमविवक्षितं  ।
व्यङ्ग्यधर्मान्तरपरिणतत्वात् ।
एव वस्तुमात्रविषये व्यञ्जकत्वे वाच्यस्य विवक्षाविवक्षे,ऽलङ्कारविषयेऽपि वाच्यशक्त्याश्रये व्यञ्जकत्वे  ।
ऽलावण्यकान्तीऽत्यादौ एकस्मिन्मन्ये इत्येतस्मिन्शब्दे यो विशेषोक्त्युत्प्रेक्षयोरनुप्रवेशस्तद्वशेन समासादितस्वभावो योऽसावेकशब्दाभिधानसंकरस्तत्प्रतभोत्पत्तिहेतुश्लेषप्रौढीकृतं वाच्यं विवक्षितं  ।
तन्मूलकत्वेन रूपकप्रतीतेरुत्पादात् ।
"सुवर्णपुष्पां पृथिवीऽमित्यादौ तु वाच्यस्याविवक्षा  ।
उपमेयस्य बहुलाभत्वस्य तत्सदृशस्य या लक्षणा तस्या अत्यन्ततिरस्कृतवाच्यमूलत्वात् ।
यदि त्वत्र न तिडन्तेनोपमानमस्तीति दृष्ट्यात तद्भावाध्यवसानात्सुवर्णपुष्पपृथिवीचयनलक्षणोपमानावच्छादितरूपत्वेन शूरादिविषयस्य बहूलाभत्वस्योपमेयस्य प्रौढोक्त्या प्रतिपत्तिः, ततोऽत्र प्रौढोक्तिमात्रनिष्पन्नशरीरस्य वाच्यस्यार्थस्य प्राधान्या "द्भेदेऽनन्यत्वमि"त्येवमात्मकतयोपवर्णितमतिशयोक्तिभेदत्वं वाच्यं  ।
व्यङ्ग्या ह्युपमा तदानीमत्र गुणीभवति  ।
एवमलङ्कारनिष्ठस्यापि व्यञ्जकत्वस्य वाच्यविवक्षितत्वाविवक्षितत्वाभ्यां द्वैविध्यं  ।
यत्र चाविवक्षा वाच्यस्य वस्तुनिष्ठेऽलङ्कारनिष्ठे वा व्यञ्जकत्वे तत्र व्यङ्ग्यरसादेर्झगित्यवगम्यमानत्वादसंलक्ष्यक्रमता द्रष्टव्या  ।
यदुक्तं भट्टवामनेन---"लक्षणायां हि झगित्यर्थप्रतिपत्तक्षमत्वं रहस्यमाचक्षते"इति  ।
अत एव च सहृदयैर्यत्र वाच्यस्य विवक्षितत्वं तत्रैव वस्त्वलङ्कारयोः प्रतीयमानयोर्वाच्येन सह क्रमव्यवहारः प्रवर्तितोर्ऽथशक्तिमूलानुरणनरूपव्यङ्ग्यो ध्वनिरित्युक्तं, न तु वाच्यविवक्षायामपि  ।
यत्र च वाच्यस्याववक्षा पूर्वमुक्ता "रामोऽस्मीऽतिऽसुवर्णपुष्पाऽमिति च तत्र वयमधिकारोपेतप्रस्तुतार्थानुबन्धिवस्तूपनिबन्धादप्रस्तुतप्रशंसाभेदत्वमेव न्याय्यं मन्यामहे  ।
यदुक्तंऽअधिकारादपेतस्येऽत्यादि  ।
यत्तु पूर्वपर्यायोक्तभेदत्वंऽस्निग्धश्यामलकान्तीऽत्यादौ रामादीनां शब्दानामभिहितं तदुपक्रममात्ररूपतया द्रष्टव्यं  ।
विवक्षितवाच्यस्य पर्यायोक्तभेदत्वात् ।
यत्र खलु वाच्यविवक्षापूर्वकत्वेन अर्थान्तरं प्रतीयतेऽचक्राभिघातेऽत्यादावुदाहरणचतुष्टये तत्र पर्यायोक्तभेदता  ।
पर्यायोक्तलक्षणस्याप्रस्तुतप्रशंसालक्षणविचारवशेन तद्य्वतिरिक्तविषयावगाहित्वात् ।
यत्र त्वविवक्षिते वाच्येर्ऽथान्तरसय प्रतीतिस्तत्राप्रस्तुतप्रशंसा  ।
अतश्च पर्यायोक्ताप्रस्तुतप्रशंसयोरेव यथाक्रमं विवक्षिताविवक्षितवाच्ययोः सर्वध्वनिभेदसामान्यभूतयोर्ध्वनिभेदयोरन्तर्गतिर्वाच्या  ।
ऽसुवर्णपुष्पां पृथिवीम्ऽइत्यादौ तु विदर्शनाभेदत्वं यत्पूर्वमुक्तं तदधिकारोपेतप्रस्तुतार्थानुबन्धिवस्तूपनिबन्धात्मत्वेनासंभवद्वाच्याया विदर्शनाया अप्रस्तुतप्रशंसाभेदत्वादुपपद्यत एव  ।
एतच्च विद्वद्भिर्विचार्य गृहीतव्यं न त्ववमृश्यैवासूयितव्यमित्यलमतिवचालतया  ।
तदेवं वाचकशक्तमूलेऽलङ्कारैकनियते वाच्यशक्तिमूले च रसादिविषये व्यञ्जकत्वे वाच्यस्य विवक्षितत्वैकरूपत्वं  ।
वस्त्वलङ्कारविषये तु वाच्यशक्तिमूले व्यञ्जकत्वे प्रत्येकं वाच्यस्य विवक्षितत्वाविवक्षितत्वाभ्यां द्विभेदता  ।
अतस्तत्समाश्रयणेन त्रिविधप्रतीयमानार्थनिष्ठस्यापि व्यञ्जकत्वस्य षट्प्रकारता भवति  ।
एतेषां च षण्णां भेदानां मध्याद्द्वयोर्भेदयोर्वाच्यस्याविवक्षोक्ता  ।
चतुर्षु विवक्षितत्वं  ।
यत्र च विवक्षितत्वं तत्र वाच्यस्य स्वतःसंभवित्वात्प्रौढोक्तिमात्रनिष्पादितशरीरत्वाच्च द्वैविध्यं  ।
अतस्तत्र तस्याष्टौ भेदा भवन्ति  ।
एते चाष्टौ भेदा वाच्यस्य यत्राविवक्षा तद्विषयाभ्यां पूर्वोदिताभ्यां द्वाभ्यां भे दाभ्यां संकलिताः सन्तो दश संपद्यन्ते  ।
एत एव तु पदवाक्यप्रकाश्यतया द्वैगुण्यं भजमाना विंशतिर्भव्ति  ।
वर्णसंघटनाप्रबन्धाधारस्य व्यञ्जकत्वस्य कृत्तद्धितादिगतसय च पदवाक्यानुप्रवेशेनैवाविर्भावात् ।
पदप्रकाश्यत्वे यथाऽरामोऽस्मीतिऽ  ।
ऽचक्राभिधातेऽत्यादौ तु वाक्यप्रकाश्यता  ।
यथा च प्रधानभूते व्यङ्ग्ये एषा व्यञ्जकता र्विशतिविधा भवति, तथा गुणीभूतेऽपि यथासंभवं योज्येति  ।
तदाहुः-----
विवक्ष्यमविवक्ष्यं च वस्त्वलङ्कारगोचरे  ।
वाच्यं ध्वनौ विवक्ष्यं तु शब्दशक्तिरसास्यदे  । ।
भेदषट्के चतुर्धा यद्वाच्यमुक्तं विवक्षितं  ।
स्वतःसंभवि वा तत्स्यादथ वा प्रौढिनिर्मितं  । ।
दश भेदा ध्वनेरेते विंशतिः पदवाक्यतः  ।
प्रधानबद्भुणीभूते व्यङ्ग्ये प्रायेण ते तथा  । ।
इति  ।
वस्त्वलङ्कारवाच्ये ध्वनौ प्रत्येकं वाच्यं विवक्ष्यमविवक्ष्यं चेति संबन्धः  ।
विवक्ष्यमिति विवक्षार्हमित्यर्थः  ।
शब्दशक्तिरसास्पद इति वाच्यकशक्तसमाश्रयं रसादिव्यङ्ग्यनिष्ठं च व्यञ्जकत्वमुक्तं  ।
तद्विशिष्टशक्तिं व्यञ्जकभूतां रसादींश्च व्यङ्ग्यभूतानास्पदीकरोति  ।
एवमेतद्य्वञ्जकत्वं
पर्यायोक्तादिष्वन्तर्भावितं  ।
एतच्चेह बहुवक्तव्यत्वान्न वैतत्येन प्रपञ्चितं  ।
कुशाग्रीयबुद्धीनां हि दिङ्भात्र एवोपदर्शिते सति बुद्धिवल्ली प्रतानशतैर्नानादिग्वयापित्वेन विस्तारमासादयतीति  । ।
मीमांसासारमेघात्पदजलधिविधोस्तर्कमाणिक्यकोशात्
साहित्यश्रीमुरारेर्बुधकुसुममधोः शौरिपादाब्जभृङ्गात् ।
श्रुत्वा सौजन्यसिन्धोर्द्विजवरमुकुलत्कीर्तिवल्ल्यालवालात्
काव्यालङ्कारसारे लघुविवृतिमधात्कौङ्कणः श्रीन्दुराजः  । ।
इति महाश्रीप्रतीहारेन्दुराजविरचितयामुद्भटालङ्कारसारसंग्रहलघुवृत्तौ षष्टो वर्गः  । ।
5. Anandavardhana: Dhvanyaloka (820-890)
ध्व्_१.१३ः
यत्रार्थः शब्दो वा तं अर्थं उपसर्जनीकृतस्वार्थौ  ।
व्यङ्क्तः काव्यविशेषः स ध्वनिरिति सूरिभिः कथितः   । । ध्व्क्_१.१३  । ।
यत्रार्थो वाच्यविशेषः वाचकविशेषः शब्दो वा तं अर्थं व्यङ्क्तः, स काव्यविशेषो ध्वनिरिति  । अनेन वाच्यवाचकचारुत्वहेतुभ्य उपमादिभ्योऽनुप्रासादिभ्यश्च विभक्त एव ध्वनेर्विषय इति दर्शितं  ।
यदप्युक्तम्"प्रसिद्धप्रस्थानातिक्रमिणो मार्गस्य काव्यहानेर्ध्वनिर्नास्ति" इति, तदप्ययुक्तं  । यतो लक्षणकृतां एव स केवलं न प्रसिद्धः, लक्ष्ये तु परीक्ष्यमाणे स एव सहृदयहृदयाह्लादकारि काव्यतत्त्वं  । ततोऽन्यच्चित्रं एवेत्यग्रे दर्शयिष्यामः  ।
यदप्युक्तम्"कामनीयकं अनतिवर्तमानस्य तस्योक्तालङ्कारादिप्रकारेष्वन्तर्भावः" इति, तदप्यसमीचीनम्; वाच्यवाचकमात्राश्रयिणि प्रस्थाने व्यङ्ग्यव्यञ्जकसमाश्रयेण व्यवस्थितस्य ध्वनेः कथं अन्तर्भावः, वाच्यवाचकचारुत्वहेतवो हि तस्याङ्गभूताः, स त्वङ्गिरूप एवेति प्रतिपादयिष्यमाणत्वात् ।
परिकरश्लोकाश्चात्र
व्यङ्ग्यव्यञ्जकसम्बन्धनिबन्धनतया ध्वनेः  ।
वाच्यवाचकचारुत्वहेत्वन्तःपातिता कुतः  । ।
ननु यत्र प्रतीयमानस्यार्थस्य वैशद्येनाप्रतीतिः स नाम मा भूद्ध्वनेर्विषयः  । यत्र तु प्रतीतिरस्ति, यथासमासोक्त्याक्षेपानुक्तनिमित्तविशेषोक्तिपर्यायोक्तापह्नुतिदीपकसङ्करालङ्कारादौ , तत्र ध्वनेरन्तर्भावो भविष्यतीत्यादि निराकर्तुं अभिहितम्"उपसर्जनीकृतस्वार्थौ" इति  ।
अर्थो गुणीकृतात्मा, गुणीकृताभिधेयः शब्दो वा यत्रार्थान्तरं अभिव्यनक्ति स ध्वनिरिति  । तेषु कथं तस्यान्तर्भावः  । व्यङ्ग्यप्राधान्ये हि ध्वनिः  । न चैतत्समासोक्त्यादिष्वस्ति  ।
समासोक्तौ तावत्
उपोढरागेण विलोलतारकं
तथा गृहीतं शशिना निशामुखं  ।
यथा समस्तं तिमिरांशुकं तया
पुरोऽपि रागाद्गलितं न लक्षितं  । ।
इत्यादौ व्यङ्ग्येनानुगतं वाच्यं एव प्राधान्येन प्रतीयते समारोपितनायिकानायकव्यवहारयोर्निशाशशिनोरेव वाक्यार्थत्वात् ।
आक्षेपेऽपि व्यङ्ग्यविशेषाक्षेपिणोऽपि वाच्यस्यैव चारुत्वं प्राधान्येन वाक्यार्थ आक्षेपोक्तिसामर्थ्यादेव ज्ञायते  । तथा हितत्र शब्दोपारूढो विशेषाभिधानेच्छया प्रतिषेधरूपो य आक्षेपः स एव व्यङ्ग्यविशेषं आक्षिपन्मुख्यं काव्यशरीरं  ।
चारुत्वोत्कर्षनिबन्धना हि वाच्यव्यङ्ग्ययोः प्राधान्यविवक्षा  । यथा
अनुरागवती सन्ध्या दिवसस्तत्पुरःसरः  ।
अहो दैवगतिः कीदृक्तथापि न समागमः  । ।
अत्र सत्यां अपि व्यङ्ग्यप्रतीतौ वाच्यस्यैव चारुत्वं उत्कर्षवदिति तस्यैव प्राधान्यविवक्षा  ।
यथा च दीपकापह्नुत्यादौ व्यङ्ग्यत्वेनोपमायाः प्रतीतावपि प्राधान्येनाविवक्षितत्वान्न तया व्यपदेशस्तद्वदत्रापि द्रष्टव्यं  । अनुक्तनिमित्तायां अपि विशेषोक्तौ
आहूतोऽपि सहायैरों इत्युक्त्वा विमुक्तनिद्रोऽपि  ।
गन्तुमना अपि पथिकः सङ्कोचं नैव शिथिलयति  । ।
इत्यादौ व्यङ्ग्यस्य प्रकरणसामर्थ्यात्प्रतीतिमात्रं न तु तत्प्रतीतिनिमित्ता काचिच्चारुत्वनिष्पत्तिरिति न प्राधान्यं  । पर्यायोक्तेऽपि यदि प्राधान्येन व्यङ्ग्यत्वं तद्भवतु नाम तस्य ध्वनावन्तर्भावः  । न तु ध्वनेस्तत्रान्तर्भावः  । तस्य महाविषयत्वेनाङ्गित्वेन च प्रतिपादयिष्यमाणत्वात् । न पुनः पर्यायो भामहोदाहृतसदृशे व्यङ्ग्यस्यैव प्राधान्यं  । वाच्यस्य तत्रोपसर्जनाभावेनाविवक्षितत्वात् ।
अपह्नुतिदीपकयोः पुनर्वाच्यस्य प्राधान्यं व्यङ्ग्यस्य चानुयायित्वं प्रसिद्धं एव  ।
सङ्करालङ्कारेऽपि यदालङ्कारोऽलङ्कारान्तरच्छायां अनुगृह्णाति, तदा व्यङ्ग्यस्य प्राधान्येनाविवक्षितत्वान्न ध्वनिविषयत्वं  । अलङ्कारद्वयसम्भावनायां तु वाच्यव्यङ्ग्ययोः समं प्राधान्यं  । अथ वाच्योपसर्जनीभावेन व्यङ्ग्यस्य तत्रावस्थानं तदा सोऽपि ध्वनिविषयोऽस्तु, न तु स एव ध्वनिरिति वक्तुं शक्यं  । पर्यायोक्तनिर्दिष्टन्यायात् । अपि च सङ्करालङ्कारेऽपि च क्वचित्सङ्करोक्तिरेव ध्वनिसम्भावनां निराकरोति  ।
अप्रस्तुतप्रशंसायां अपि यदा सामान्यविशेषभावान्निमित्तनिमित्तिभावाद्वा अभिधीयमानस्याप्रस्तुतस्य प्रतीयमानेन प्रस्तुतेनाभिसम्बन्धस्तदाभिधीयमानप्रतीयमानयोः समं एव प्राधान्यं  । यदा तावत्सामान्यस्याप्रस्तुतस्याभिधीयमानस्य प्राकरणिकेन विशेषेण प्रतीयमानेन सम्बन्धस्तदा विशेषप्रतीतौ सत्यां अपि प्राधान्येन तत्सामान्येनाविनाभावात्सामान्यस्यापि प्राधान्यं  । यदापि विशेषस्य सामान्यनिष्ठत्वं तदापि सामान्यस्य प्राधान्ये सामान्ये सर्वविशेषाणां अन्तर्भावाद्विशेषस्यापि प्राधान्यं  । निमित्तनिमित्तिभावे चायं एव न्यायः  ।
यदा तु सारूप्यमात्रवशेनाप्रस्तुतप्रशंसायां अप्रकृतप्रकृतयोः सम्बन्धस्तदाप्यप्रस्तुतस्य सरूपस्याभिधीयमानस्य प्राधान्येनाविवक्षायां ध्वनावेवान्तःपातः  । इतरथा त्वलङ्कारान्तरं एव  । तदयं अत्र सङ्क्षेपः
व्यङ्ग्यस्य यत्राप्राधान्यं वाच्यमात्रानुयायिनः  ।
समासोक्त्यादयस्तत्र वाच्यालङ्कृतयः स्फुटाः  । ।
व्यङ्ग्यस्य प्रतिभामात्रे वाच्यार्थानुगमेऽपि वा  ।
न ध्वनिर्यत्र वा तस्य प्राधान्यं न प्रतीयते  । ।
तत्परावेव शब्दार्थौ यत्र व्यङ्ग्यं प्रति स्थितौ  ।
ध्वनेः स एव विषयो मन्तव्यः सङ्करोज्झितः  । ।
तस्मान्न ध्वनेरन्यत्रान्तर्भावः  ।
ध्व्_२.१८-१९ः
विवक्षा तत्परत्वेन नाङ्गित्वेन कदाचन  ।
काले च ग्रहणत्यागौ नातिनिर्वहणैषिता   । । ध्व्क्_२.१८  । ।
निर्व्यूढावपि चाङ्गत्वे यत्नेन प्रत्यवेक्षणं  ।
रूपकादिरलङ्कारवर्गस्याङ्गत्वसाधनम्  । । ध्व्क्_२.१९  । ।
रसबन्धेष्वत्यादृतमनाः कविर्यं अलङ्कारं तदङ्गतया विवक्षति  । यथा [शकु. १.२०]
चलापाङ्गां दृष्टिं स्पृशसि नवगोपसुदृशां
रहस्याख्यायीव मृशसि मृदु कर्णान्तिकचरः  ।
करं व्याधुन्वत्याः पिबसि रतिसर्वस्वं अधरं
वयं तत्त्वान्वेषान्मधुकर हतास्त्वं खलु कृती  । ।[*१२]
[*१२] Sर्क्५१५
अत्र हि भ्रमरस्वभावोक्तिरलङ्कारो रसानुगुणः  । "नाङ्गित्वेन" इति न प्राधान्येन  ।
कदाचिद्रसादितात्पर्येण विवक्षितोऽपि ह्यलङ्कारः कश्चिदङ्गित्वेन विवक्षितो दृश्यते  । यथा
चक्राभिघातप्रसभाज्ञयैव चकार यो राहुवधूजनस्य  ।
आलिङ्गनोद्दामविलासवन्ध्यं रतोत्सवं चुम्बनमात्रशेषं  । ।
अत्र हि पर्यायोक्तस्याङ्गित्वेन विवक्षा रसादितात्पर्ये सत्यपीति  । अङ्गत्वेन विवक्षितं अपि यं अवसरे गृह्णाति नानवसरे  ।
अवसरे गृहीतिर्, यथा (रत्नावल्यां २.४)
ध्व्_३.३६ः
वाच्यालङ्कारवर्गोऽयं व्यङ्ग्यांशानुगमे सति  ।
प्रायेणैव परां छायां बिभ्रल्लक्ष्ये निरीक्ष्यते   । । ध्व्क्_३.३६  । ।
वाच्यालङ्कारवर्गोऽयं व्यङ्ग्यांशस्यालङ्कारस्य वस्तुमात्रस्य वा यथायोगं अनुगमे सति च्छायातिशयं बिभ्रल्लक्षणकारैरेकदेशेन दर्शितः  । स तु तथारूपः प्रायेण सर्व एव परीक्ष्यमाणो लक्ष्ये निरीक्ष्यते  । तथा हिदीपकसमासोक्त्यादिवदन्येऽप्यलङ्काराः प्रायेण व्यङ्ग्यालङ्कारान्तरवस्त्वन्तरसंस्पर्शिनो दृश्यन्ते  । यतः प्रथमं तावदतिशयोक्तिगर्भता सर्वालङ्कारेषु शक्यक्रिया  । कृतैव च सा महाकविभिः कां अपि काव्यच्छविं पुष्यति, कथं ह्यतिशययोगिता स्वविषयौचित्येन क्रियमाणा सती काव्ये नोत्कर्षं आवहेत् ।
भामहेनाप्यतिशयोक्तिलक्षणे यदुक्तम्
सैषा सर्वैव वक्रोक्तिरनयार्थो विभाव्यते  ।
यत्नोऽस्यां कविना कार्यः कोऽलङ्कारोऽनया विना  । ।इति  ।
तत्रातिशयोक्तिर्यं अलङ्कारं अधितिष्ठति कविप्रतिभावशात्तस्य चारुत्वातिशययोगोऽन्यस्य त्वलङ्कारमात्रतैवेति सर्वालङ्कारशरीरस्वीकरणयोग्यत्वेनाभेदोपचारात्सैव सर्वालङ्काररूपेत्ययं एवार्थोऽवगन्तव्यः  । तस्याश्चालङ्कारान्तरसंकीर्णत्वं कदाचिद्वाच्यत्वेन कदचिद्व्यङ्ग्यत्वेन  । व्यङ्ग्यत्वं अपि कदाचित्प्राधान्येन कदाचिद्गुणभावेन  । तत्राद्ये पक्षे वाच्यालङ्कारमार्गः  । द्वितीये तु ध्वनावन्तर्भावः  । तृतीये तु गुणीभूतव्यङ्ग्यरूपता  ।
अयं च प्रकारोऽन्येषां अप्यलङ्काराणां अस्ति, तेषां तु न सर्वविषयः  । अतिशयोक्तेस्तु सर्वालङ्कारविषयोऽपि सम्भवतीत्ययं विशेषः  । येषु चालङ्कारेषु सादृश्यमुखेन तत्त्वप्रतिलम्भः यथा रूपकोपमातुल्ययोगितानिदर्शनादिषु तेषु गम्यमानधर्ममुखेनैव यत्सादृश्यं तदेव शोभातिशयशालि भवतीति ते सर्वेऽपि चारुत्वातिशययोगिनः सन्तो गुणीभूतव्यङ्ग्यस्यैव विषयाः  । समासोक्त्याक्षेपपर्यायोक्त्यादिषु तु गम्यमानांशाविनाभावेनैव तत्त्वव्यवस्थानाद्गुणीभूतव्यङ्ग्यता निर्विवादैव  ।
तत्र च गुणीभूतव्यङ्ग्यतायां अलङ्काराणां केषाञ्चिदलङ्कारविशेषगर्भतायां नियमः  । यथा व्याजस्तुतेः प्रेयोऽलङ्कारगर्भत्वे  । केषाञ्चिदलङ्कारमात्रगर्भतायां नियमः  । यथा सन्देहादीनां उपमागर्भत्वे  । केषाञ्चिदलङ्काराणां परस्परगर्भतापि सम्भवति  । यथा दीपकोपमयोः  । तत्र दीपकं उपमागर्भत्वेन प्रसिद्धं  । उपमापि कदाचिद्दीपकच्छायानुयायिनी  । यथा मालोपमा  । तथा हि "प्रभामहत्या शिखयेव दीपः" इत्यादौ स्फुटैव दीपकच्छाया लक्ष्यते  ।
तदेवं व्यङ्ग्यांशसंस्पर्शे सति चारुत्वातिशययोगिनो रूपकादयोऽलङ्काराः सर्व एव गुणीभूतव्यङ्ग्यस्य मार्गः  । गुणीभूतव्यङ्ग्यत्वं च तेषां तथाजातीयानां सर्वेषां एवोक्तानुक्तानां सामान्यं  । तल्लक्षणे सर्व एवैते सुलक्षिता भवन्ति  । एकैकस्य स्वरूपविशेषकथनेन तु सामान्यलक्षणरहितेन प्रतिपादपाठेनेव शब्दा न शक्यन्ते तत्त्वतो निर्ज्ञातुं आनन्त्यात् । अनन्ता हि वाग्विकल्पास्तत्प्रकारा एव चालङ्काराः  । गुणीभूतव्यङ्ग्यस्य च प्रकारान्तरेणापि व्यङ्ग्यार्थानुगमलक्षणेन विषयत्वं अस्त्येव  । तदयं ध्वनिनिष्यन्दरूपो द्वितीयोऽपि महाकविविषयोऽतिरमणीयो लक्षणीयः सहृदयैः  ।
सर्वथा नास्त्येव सहृदयहृदयहारिणः काव्यस्य स प्रकारो यत्र न प्रतीयमानार्थसंस्पर्शेन सौभाग्यं  । तदिदं काव्यरहस्यं परं इति सूरिभिर्भावनीयं  ।
6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

यत्रार्थः शब्दो वा तं अर्थं उपसर्जनीकृत-स्वार्थौ  ।
व्यङ्क्तः काव्य-विशेषः स ध्वनिरिति सूरिभिः कथितः   । । ध्व्क्_१.१३  । ।
__________

यत्रार्थः शब्दो वा तमर्थमुपसर्जनीकृतस्वार्थौ   ।
व्यङ्क्तः काव्यविशेषः स ध्वनिरिति सूरिभिः कथितः   । । १३  । ।
<<लोचनं>> सद्भावमिति  ।
सत्तां साधुभावं प्राधान्यं चेत्यर्थः  ।
द्वयं हि प्रतिपिपादयिषितं  ।
प्रकृत इति लक्षणे  ।
उपयोजयनुपयोगं गमयन् ।
तमर्थमिति चायमुपयोगः  ।
स्वशब्द आत्मवाची  ।
स्वश्चार्थश्च तौ स्वार्थौ; तौ गुणीकृत्तौ याभ्याम्; यथासंख्येन तेनार्थो गुणीकृतात्मा,शब्दो गुणीकृताभिधेयः  ।
तमर्थमिति  ।
ऽसरस्वती स्वादु तदर्थवस्तुऽ <<बालप्रिया>> न विरोध इति  ।
इदमुपलक्षणम्, दृष्टान्तवैषम्यमपि नास्तीति बोध्यम्  । । १२  । ।
ऽसाधुभावम्ऽ इत्यस्य व्याख्यानं---प्राधान्यमिति  ।
इत्यर्थ इति  ।
यथोक्तम्---"सद्भावे साधुभावे च सदित्येतत्प्रयुच्यते" इति  ।
द्वयमुक्तार्थद्वयं  ।
लक्षण इति  ।
प्रस्तुतस्य ध्वनेर्लक्षण इत्यर्थः  ।
उपयोगमिति  ।
अर्थद्व्यङ्ग्यसद्भावस्य  ।
केनांशेनोपयोजनमित्यत आह--तमिति  ।
व्यङ्ग्यस्य सद्भावे सिद्धवि सिद्ध एव तमरिथमिति तत्पदेन परामर्शो युज्यत इति भावः  ।
अर्थस्यार्थाभावाह्याचष्टे---स्वश्चेत्यादि  ।
ऽउपसर्जनीकृताविऽत्यस्य विवरणन्-गुणीकृताविति  ।
फलितमाह-तेनेत्यादि  ।
तथाविधोऽर्थस्तथाविधः शब्दश्चेत्यर्थः  ।
यत्रार्थो वाच्यविशेषः वाचकविशेषः शब्दो वा तमर्थं व्यङ्क्तः, स काव्यविशेषो ध्वनिरिति  ।
अनेन वाच्यवाचकचारुत्वहेतुभ्य उपमादिभ्योऽनुप्रासादिभ्यश्च <<लोचनं>> इति यदुक्तं  ।
व्यङ्क्तः द्योतयतः  ।
व्यङ्क्त इति द्विवचनेनदमाह--यद्यप्यविवक्षितवाच्ये शब्द एव व्यञ्जकस्तथाप्यर्थस्यापि सहकारिता न त्रुट्यति, अन्यथा अज्ञातार्थोऽपि शब्दस्तह्यञ्जकः स्यात् ।
विवक्षितान्यपरवाच्ये च शब्दस्यापि सहकारित्वं भवत्येव, विशिष्टशब्दाभिधेयतया विना तस्यार्थस्याव्यञ्जकत्वादिति सर्वत्र शब्दार्थयोरुभयोरपि ध्वननं व्यापारः  ।
तेन यद्भट्टनायकेन द्विवचनं दूषितं तद्गजनिमीलिकयैव  ।
अर्थः शब्दो वेति तु विकल्पाभिधानं प्राधान्याभिप्रायेम  ।
काव्यं च तद्विशेषश्चासौ काव्यस्य वा विशेषः  ।
काव्यग्रहणाद्गुणाङ्कारोपस्कृतशब्दार्थपृष्टपाती ध्वनिलक्षणऽआत्मेऽत्युक्तं  ।
<<बालप्रिया>> नन्वेकैकत्र शब्दार्थयोरेकैकस्यैव व्यञ्जकत्वात्व्यङ्क्त इति द्विवचनमनुपपन्नमित्यत आह--द्विवचनेनेत्यादि  ।
अभयोरपि ध्वननं व्यापारःऽद्विवचनेनेदमाहऽ इति सम्बन्धः  ।
विशिष्टशब्देति  ।
यथारसं वर्णानां भेदादिति भावः  ।
तेनेति  ।
युक्त्या द्विवचनसमर्थनेनेत्यर्थः  ।
गजनिमीलिकयेति  ।
यथा गजस्याक्षिनिमीलनं न बुद्धिपूर्वकमपि तु स्वभावत एवेत्यविचारो गजनिमीलिकाशब्देन लक्ष्यते  ।
ननु यदि समुच्चयस्तर्हिऽअर्थशब्दाविऽति भाव्यमित्यत आह--अर्थ इत्यादि  ।
प्राधान्येति  ।
व्यञ्जनप्राधान्येत्यर्थः  ।
अयं भावः---वाकारोऽत्र शब्दार्थयोः व्यञ्जनक्रियाकर्त्तृत्वे विकल्पस्य न बोधकः, येन "शिरश्श्वा काको वा द्गुपदतनयो वा परिमृशे"दित्यादाविवैकवचनं भवेत्, आपि तु व्यञ्जनक्रियायां कर्तृत्वेनान्वितयोः शब्दार्थयोः व्यञ्जनप्राधान्ये विकल्पमवगमयति  ।
तथा च विकल्पितव्यञ्जनप्राधान्यौ शब्दार्थौ व्यङ्क्त इति वाक्यार्थ इति  ।
विशेषशब्दस्य विशिष्टार्थत्वाभिप्रायेण विवृणोति--काव्यमित्यादि  ।
पक्षान्तरमाह---काव्यस्य वेति  ।
काव्येत्यादि  ।
ऽयो ध्वनिलक्षण आत्मा स तथाविधशब्दार्थपृष्टपातीति काव्यग्रहणादुक्तम्ऽ इति संबन्धः  ।
शब्दार्थपृष्टपातित्वं तह्यङ्ग्यत्वात् ।
<<लोचनं>> तेनैतन्निरवकाशं श्रुतार्थापत्तावपि ध्वनिव्यवहारः स्यादिति  ।
यच्चोक्तम्--ऽचारुत्वप्रतीतिस्तर्हि काव्यस्यात्मा स्यात्ऽ इति तदङ्गीकुर्म एव  ।
नाम्नि खल्वयं विवाद इति  ।
यच्चोक्तम्---ऽचारुणः प्रतीतिर्यदि काव्यात्मा प्रत्यक्षादिप्रमाणादपि सा भवन्ती तथा स्यात्ऽ इति  ।
तत्र शब्दार्थमयकाव्यात्माभिधानप्रस्तावे क एष प्रसङ्ग इति न किञ्चिदेतत् ।
स इति  ।
अर्थो वा शब्दो वा, व्यापारो वा  ।
अर्थोऽपि वाच्यो वा ध्वनतीति, शब्दोप्येवं  ।
व्यङ्ग्यो वा ध्वन्यत इति व्यापारो वा <<बालप्रिया>> तेनेति  ।
यतो गुणालङ्कारोपस्कृतशब्दार्थपृष्टपातिनो ध्वनिव्यवहारस्तत इत्यर्थः  ।
स्यादिति  ।
ऽपोनो देवदत्तो दिवा न भुङ्क्तऽ इत्यादौ रात्रिभोजनादेर्गम्यत्वादिति भावः  ।
चारुत्वप्रतीतिस्तर्हीत्यादि  ।
यदि चारुत्वहेतुतया प्रासिद्धेभ्यो गुणादिभ्योऽन्यः काव्यात्मा स्यात्तर्हि चारुत्वप्रतीतिरेव तदात्मास्तु, तस्याः दृष्टत्वेनाद्दष्टवस्त्वन्तरकल्पने गौरवादिति तदतिरिक्तो न ध्वनिरित्याक्षेपः  ।
कुतोऽङ्गीकार इत्यत आह--नाम्नीति  ।
खलुरवधारणे  ।
चारुत्वप्रतीतिरित्यस्य चारुत्वप्रतीतेर्विषयो हेतुर्वा कश्चिद्गुणादिभ्योऽन्य इत्यर्थस्य वक्तव्यतया ध्वनिनाम्न्येन विवाद इत्यर्तः  ।
चारुणः प्रतीतिरिति  ।
चारुवस्तुप्रतीतिरित्यर्थः  ।
वस्तुविशेष्यकचारुत्वप्रतीतिरिति यावत् ।
सेति  ।
चारुवस्तुप्रतीतिरित्यर्थः  ।
तथा ध्वनिव्यवहारविषयः  ।
प्रकरणानभिज्ञोऽसौ पूर्वंपक्षी, अत उपेक्ष्य इति परिहरति---तत्रेत्यादि  ।
तत्र प्रत्यक्षादिविषये  ।
ऽएव प्रसङ्गः कऽ इति सम्बन्धः  ।
ननु काव्यस्य शब्दार्थज्ञितत्वाभिदानमित्यत आह--अर्थो वेत्यादि  ।
कस्य कथें ध्वनिशब्दवाच्यत्वमित्यत्राह--अर्थोऽपीत्यादि  ।
सर्वत्र इतिशब्दोऽध्वनिरिति प्रतिपादितम्ऽ इत्यनेन सम्बध्यते  ।
एवमिति  ।
ध्वनतीति प्रकारेणेत्यर्थः  ।
शब्दवाच्यव्यङ्ग्यव्यञ्जनानि चत्वार्यपि योगेन ध्वनिशब्दवाच्यानीत्यर्थः  ।
प्राधान्येनेति  ।
मख्यतायां हेतुः; समुदायस्य समुदाय्यपेक्षया प्राधान्यात् ।
विभक्त एव ध्वनेर्विषय इति दर्शितं  ।
यदप्युक्तम्---ऽप्रसिद्धप्रस्थानातिक्रमिणो मार्गस्य काव्यत्वहानेर्ध्वनिर्नास्तिऽ इति, तदप्ययुक्तं  ।
यतो लक्षणकृतामेव स केवलं न प्रसिद्धः, लक्ष्ये तु परीक्ष्यमाणे स एव सहृदयहृदयाह्लादकारि काव्यतत्त्वं  ।
<<लोचनं>> शब्दार्थयोर्ध्वननमिति  ।
कारिकया तु प्राधान्येन समुदाय एव काव्यरूपो मुख्यतया ध्वनिरिति प्रतिपादितं  ।
विभक्त इति  ।
गुणालङ्काराणां वाच्यवाचकभावप्राणत्वात् ।
विषयशब्दार्थः  ।
एवं तद्व्यतिरिक्तः कोऽयं ध्वनिरिति निराकृतं  ।
लक्षणकृतामेवेति  ।
लक्षणकाराप्रसिद्धताविरुद्धो हेतुः; तत एव हि यत्नेन लक्षणीयता  ।
लक्ष्ये त्वप्रसिद्धत्वमसिद्धो हेतुः  ।
<<बालप्रिया>> मुख्यतयेति  ।
इतरेषान्त्वमुख्यतयेति भावः  ।
ध्वनिरित्यादि  ।
रूढ्या ध्वनिपदार्थत्वेनोक्तमित्यर्थः  ।
तथाच सः तथाविधः शब्दवाच्यव्यङ्ग्यव्यञ्जनसमुदायात्मकः काव्यविशेषो ध्वनिरिति कथितः  ।
रूढ्या ध्वनिपदवाच्यत्वेन कथित इति कारिकार्थः  ।
तथाविधकाव्यविशेषत्वं लक्षणं, रूढ्या ध्वनिपदवाच्यत्वं लक्ष्यतावच्छेदकं  ।
यद्यपिऽकाव्यविशेषघटितलक्षणस्यैव प्रकृत उपयोगात्तदभिहितमिति च बोध्यं  ।
वृत्तौऽअनेनेऽति  ।
एवं लक्षणप्रतिपादनेनेत्यर्थः  ।
ऽउपमादिभ्यऽ इत्यादि  ।
तद्विषयेभ्य इत्यर्थः  ।
ऽविभक्तःऽ भिन्नः  ।
कथं घ्वनेरुपमादिभ्यो विभक्तविषयत्वमित्यत आह--गुणेत्यादि  ।
वाच्यवाचकाश्रयत्वात्तद्भावोपजीवित्वं  ।
उक्तार्थोपपादनायऽविशेषेण सिनोति बध्नाति स्वसम्बन्धिनं पदार्थम्ऽ इति व्युत्पत्तिमभिप्रेत्य विषयशब्दस्यार्थमाह--अनन्यत्र भाव इति  ।
अन्यत्र सद्भावस्याभाव इत्यर्थः  ।
विषयशब्दार्थः विशेषण विधया विषयशब्दप्रतिपाद्यः  ।
ऽध्वनेर्विषयऽ इत्यस्य यसमादन्यत्र ध्वनिव्यवहारस्य सद्भावो नास्ति, स इत्यर्थ इति भावः  ।
लक्षणप्रतिपादनेनैव प्रथमाभाववादिमतं निराकृतमित्यभिप्रायेण वृत्तिकृतोऽयदप्युक्तम्ऽ इत्यादिना द्वितीयाभाववादिमतदूषणाभिधानमिति प्रदर्शयितुमाह--एवमित्यादि  ।
एवमिति निर्देषलक्षणकथनमुशेन ध्वनेः सद्भावस्य समर्थितत्वेनेत्यर्थः  ।
इतीति  ।
उपसंहारोक्तमेतादित्यर्थः  ।
घ्ननिर्नाम काव्यप्रकारो न काव्यशब्दवाच्यः प्रसिद्धप्रस्थानातिक्रामित्वादिति परमतस्य प्रसिद्धप्रस्थानातिक्रामित्वादित्यनेन लक्षणकाराप्रसिद्धत्वं लक्ष्याप्रसिद्धत्वं वा विवक्षितमिति विकल्पमभिप्रेत्य यत इत्यादिना दूषणमभिहितमिति व्याचष्टे---लक्षणेत्यादि  ।
विरुद्धत्वं साधयति---तत एवेति  ।
लक्षणकाराप्रसिद्धत्वादेव  ।
काव्यविशेषेषु ध्वनिलक्षणानुगमनेन काव्यशब्दवाच्येष्वपि लक्षणकाराप्रसिद्धत्वहेतोर्वर्तनाद्विरुद्धो हेतुरित्यर्थः  ।
तत्तोऽन्यच्चित्रमेवेत्यग्रे दर्शयिष्यामः  ।
यदप्युक्तम्---ऽकामनीयकमनतिवर्तमानस्य तस्योक्तालङ्कारादिप्रकारेष्वन्तर्भावःऽ इति, तदप्यसमीचीनम्; वाच्यवाचकमात्राश्रयिणि प्रस्थाने व्यङ्ग्यव्यञ्जकसमाश्रयेम व्यवस्थितस्य ध्वनेः कथमन्तर्भावः, वाच्यवाचकचारुत्वहेतवो हि तस्याङ्गभूताः, स त्वङ्गिरूप एवेति प्रतिपादयिष्यमाणत्वात् ।
परिकरश्लोकश्चात्र--- व्यङ्ग्यव्यञ्जकसम्बन्धनिबन्धनतया ध्वनेः  ।
वाच्यवाचकचारुत्वहेत्वन्तःपातिता कुतः   । ।
लोचन.ं यच्च नुत्तगीतादिकल्पं, तत्काव्यस्य न किञ्जित् ।
चित्रमिति  ।
विस्मयकृद्वृत्तादिवशात्, न तु सहृदयाभिलषणीयचमत्कारसाररसनिःष्पन्दमयमित्यर्थः  ।
काव्यानुकारित्वाद्वा चित्रम्, आलेखमात्रत्वाद्वा, कलामात्रत्वाद्वा  ।
अग्र इति  ।
प्रधानगुणभावाभ्यां व्यङ्ग्यस्यैवं व्यवस्थितं  ।
द्विधा काव्यं ततोऽन्यद्यत्तच्चित्रमभिधीयते  । ।
इति तृतीयोद्द्योते वक्ष्यति  ।
परिकरार्थ कारिकार्थस्याधिकावापं कर्तुं श्लोकः परिकरश्लोकः  ।
<<बालप्रिया>> गुणादिव्यतिरिक्तस्य तस्य नृत्तादिप्रायत्वमेवेति यदुक्तं तदपि निराकरोति--यच्चेत्यादि  ।
काव्यस्येति  ।
ध्वनिलक्षणलक्षितस्येत्यर्थः  ।
न किञ्जिदिति  ।
उपहास्यतामावहतीत्यर्थः  ।
वृत्तौऽसहृदयहृदयाह्लादकारीऽति ध्वनिगुणीभूतव्यङ्ग्ययोर्ग्रहणमित्यभिप्रायेणऽततोऽन्यच्चित्रमेऽवेत्यत्र चित्रपदं व्याचष्टे--विस्मयकृदिति  ।
वृत्तादीत्यादिपदेन यमकोपमादिपरिग्रहः विवक्षितं व्यवच्छेद्यमाह--न त्वित्यादि  ।
गौणो वा काव्यस्य चित्रपदेन व्यवहार इत्याह--काव्येत्यादि  ।
काव्येति  ।
ध्वनिकाव्येत्यर्थः  ।
विष्णवाद्यनुकारित्वमालेख्यमात्रत्वं कलारूपत्वं च लोकप्रसिद्धचित्राणामस्तीति तद्योगात्काव्ये चित्रशब्दप्रवृत्तिरित्यर्थः  ।
वाकारस्समुच्चये  ।
वृत्तौऽप्रस्थानऽ इति  ।
अलङ्कारादावित्यर्थः  ।
ऽवाच्येऽत्यादि  ।
अलङ्कारादय इत्यर्थः  ।
ऽतस्यऽ ध्वनेः  ।
ऽसःऽ ध्वनिः  ।
ऽप्रतिपादयिष्यमामत्वात्ऽ वक्ष्यमामत्वात् ।
परिकररस्य सापेक्षत्वात्कस्येत्यपेक्षायामाह-कारिकार्थस्येति  ।
परिकार्थमित्यस्य व्याख्यानम्-अधिकावापं कर्तुमिति  ।
ननु यत्र प्रतियमानस्यार्थस्य वैशद्येनाप्रतीतिः स नाम मा भूद्ध्वनेर्विषयः  ।
यत्र तु प्रतीतिरस्ति, यथा-समासोक्त्याक्षेपानुक्तनिमित्तविशेषोक्तिपर्यायोक्तापह्नुतिदी पकसङ्क- रालङ्कारादौ, तत्र ध्वनेरन्तर्भावो भविष्यतीत्यादि निराकर्तुमभिहितम्-ऽउपसर्जनीकृतस्वार्थौऽ इति  ।
अर्थो गुणीकृतात्मा, गुणीकृतात्मा, गुणीकृताभिधेयः शब्दो वा यत्रार्थान्तरमभिव्यनक्ति स ध्वनिरिति  ।
तेषु कथं तस्यान्तर्भावः  ।
व्यङ्ग्यप्राधान्ये हि ध्वनिः  ।
न चैतत्समासो <<लोचनं>> यत्रेत्यलङ्कारेः वैशद्येनेति  ।
चारुतया स्फुटतया चेत्यर्थः  ।
अभिहितमिति भूतप्रयोग आदौ व्यङ्क्त इत्यस्य व्याख्यातत्वात् ।
गुणीकृतात्मेति  ।
आत्मेत्यनेन स्वशब्दस्यार्थो व्याख्यातः  ।
न चैतदिति  ।
व्यङ्ग्यस्य प्रादान्यं  ।
प्राधान्यं च यद्यपि ज्ञप्तौ न चकास्ति;ऽबुद्धौ तत्त्वावभासिन्यांऽ इति नयेनाखण्डचर्वमाविश्रान्तेः, तथापि विवेचकैर्जीवितान्वेषणे क्रियमाणे यदा व्यङ्ग्योऽर्थः पुनरपि वाच्यमेवानुप्राणयन्नास्ते तदा तदुपकरणत्वादेव तस्यालङ्कारता  ।
ततो वाच्यादेव तदुपस्कृताच्चमत्कारलाभ इति  ।
यद्यपि पर्यन्ते रसध्वनिरस्ति, तथापि मध्यकक्षानिविष्टोऽसौ व्यह्ग्योऽर्थो <<बालप्रिया>> कारिकायामनुक्तस्याधिकस्यापेक्षितस्यार्थस्यावापः प्रक्षेपः तं कर्तुमित्यर्थः  ।
अलङ्कार इति  ।
उपमास्वाभावोक्त्यादावित्यर्थः  ।
आहेत्यनुक्त्वाऽअभिहितम्ऽ इत्युक्तेर्बीजमाह--अभिहितमित्यादिना  ।
पूर्वोक्तमनुस्मारयति--आत्मेत्यादि  ।
ध्वनिगुणीभूतव्यङ्ग्ययोर्द्वयोरपि प्रतीतिदशायां प्राधान्यप्रतीत्यभावस्य तुल्यत्वात्, प्राधान्यं तुल्यमित्याशङ्क्याभिप्रायप्रकटनेन परिहरति--प्राधान्यं चेत्यादि  ।
प्राधान्यं व्यङ्ग्यस्य प्राधान्यं  ।
अखण्डेति  ।
खण्डो गुमप्राधान्यादिलक्षणो भेदः, तद्रहितोऽखण्डस्ताद्दशस्य वाक्यार्थीभूतस्य रसादिव्यङ्ग्यस्य चर्वणायां विश्रान्तेः सहृदयमनसां विश्रान्तेरित्यर्थः  ।
विवेचकैः सहृदयैः  ।
अखण्डचर्वणानन्तरमित्यर्थात् ।
जीवितान्वेषणे क्रियमाम इत्युभयसाधारणं  ।
यदेत्यादि  ।
यः पूर्वं वाच्यादुत्तीर्मस्तद्व्यङ्ग्यत्वात्सकक्ष्यान्तरह्गतोऽपि पुनः पूर्वभाविर्नी वाच्यकक्ष्यां प्रविश्य वाच्यमेवानुप्राणयन्यदा आस्ते इत्यर्थः  ।
ऽतदालङ्कारतेऽति सम्बन्धः  ।
अवधार्यत इति शेषः  ।
तदुपकरणत्वादिति  ।
तस्य वाच्यस्य उपकरणत्वदङ्गत्वादित्यर्थः  ।
व्यङ्ग्यं विना तच्चारुत्वासिद्धेरिति भावः  ।
एवेति  ।
नान्यतेत्यर्थः  ।
तस्य व्यङ्ग्यस्य  ।
अस्त्वेवं किमत इत्यत्राह--तत इत्यादि  ।
ततः तस्यालङ्कारत्वात् ।
तदुपस्कृतात्व्यङ्ग्येनालङ्कृतात् ।
चमत्कारलाभ इति  ।
यदा पुनर्व्यङ्ग्योऽर्थो वाच्येनोपस्कृतः काव्यमनुप्राणटयन्नास्ते तदा तस्माच्चमत्कारलाभ इत्यनेनार्थात्सिध्यति  ।
स्वयमङ्गस्य सत्यङ्गिनि किमित्यङ्गान्तरे पर्थवसानमित्याशङ्क्य समाधत्ते---यद्यपीत्यादि  ।
मध्यकक्षेति  ।
समासोक्त्यादिषु क्त्यादिष्वस्ति  ।
समासोक्तौ तावत्---- उपोढरागेम विलोलतारकं तथा गृहीतं शशिना निशामुखं  ।
यथा समस्तं तिमिशंशुकं तया पुरोऽपि रागाद्गलितं न लक्षितम्  । ।
इत्याद.उ व्यङ्ग्येनानुगतं वाच्यमेव प्राधान्येन प्रतीयते <<लोचनं>> न रसोन्मुखीभवति; स्वातन्त्र्येणापि तु वाच्यमेवार्थ संस्कर्तुं धावतीति गुणीभूतव्यङ्ग्यतोक्त  ।
समासोक्ताविति  ।
यत्रोक्तौ गम्यतेऽन्योऽर्थस्तत्समानैर्विशेषणैः  ।
सा समसोक्तिरुदिता संक्षिप्तार्थतया बुधैः  । ।
इत्यत्र समासोक्तेर्लक्षणस्वरूपं हेतिर्नाम तन्निर्वचनमिति पादचतुष्टयेन क्रमादुक्तं  ।
उपोढोरागः सान्ध्योऽरुणिमा प्रेम चयेन  ।
विलोलास्तारका ज्योतींषि नेत्रत्रिभागाश्च यत्र  ।
तथेति  ।
झटित्येव प्रेमरभसेन च  ।
गृहीतमाभासितं परिचुम्बितुमाक्रान्तं च  ।
निशाया मुखं प्रारम्भो वदनकोकनदं चेति  ।
यथेति  ।
झटिति ग्रहणेन प्रेमरभसेन च  ।
तिमिरं चांशुकाश्च सूक्ष्मांशवस्तिमिशंशुकं रश्मिशबलीकृतं तमःपटलं, तिमिशंशुकं नीलजालिका नवोढाप्रौढवधूचिता  ।
रागाद्रक्तत्वात्सन्ध्याकृतादनन्तरं प्रेमरूपाच्च <<बालप्रिया>> प्रथमावाच्यस्य द्वितीया वस्तुव्यङ्ग्यस्य तृतीया रसध्वनेश्च कक्षेति स्थितिः  ।
स्वातन्त्र्येणेति  ।
वाच्यं---लक्षणमित्यादि  ।
लक्षणस्वरूपमिति  ।
स्वरूपलक्षणमित्यर्थः  ।
ऽलक्षणं स्वरूपम्ऽ इति च पाठः  ।
अत्र निशाशशिवृत्तान्तः प्राकारणिकत्वाद्वाच्यो नायकवृत्तान्तस्त्वप्राकरणिकत्वाद्व्यङ्ग्य इत्यभिप्रेत्य समानविशेषणत्वं विवृणोति--उपोढ इत्यादिना  ।
ज्योतिषां विलोलत्वं प्रतीत्या  ।
नेत्रत्रिभागा इति  ।
नेत्रत्रिभागनिरीक्षणानीत्यर्थः  ।
तथा गृहीतमित्येत्त्प्रकृतानुगुणतया व्याचष्टे--भक्तिटत्येवेत्यादि  ।
आक्रान्तमिति  ।
तथैव चुम्वनस्य रसावहत्वात् ।
यथोक्तम्--"वामो हि काम" इति  ।
एकरूपत्वार्थं यथाशब्दं व्याचष्टे--भ्क्तटितीत्यादि  ।
तिमिरांशुकमित्यत्र रूपकभ्रमं व्यावर्तंयति--तिमिरं चेत्यादि  ।
अल्पार्थे क इत्याभिप्रायेणंशुकपदं व्याचष्टे---सूक्ष्मांशव इति  ।
अर्थाच्छशिनः  ।
तिमिएंशुकमिति द्वन्द्वैकवद्भावः  ।
फलितमाह---रश्मीति  ।
शवलं चित्रं  ।
नीलजालिकेति  ।
नीलवर्णपट्टवसनस्य कामशास्त्रप्रसिद्धं नाम  ।
तस्यात्रौचित्यादुक्तिरित्याह---नवोढेत्यादि  ।
प्रकृते तिमिरांशुकगलनं प्रतिरागस्याहेतुत्वात्पूरयति-अनन्तरमिति  ।
पुर इत्यस्य व्याख्यानम्-पूर्वस्यामित्यादि  ।
<<लोचनं>> हेतोः  ।
पुरोऽपि पूर्वस्यां दिशि अग्रे च  ।
गलितं प्रशान्तं पतितं च  ।
रात्र्या करणभूतया समस्तं मिश्रितम्; उपलक्षणत्वेन वा  ।
न लक्षितं राक्षिप्रारम्भोऽसाविति न ज्ञातं, तिमिरसंवलितांशुदर्शने हि रात्रिमुखमिति लोकेन लक्ष्यते न तु स्फुट आलोके  ।
नायिकापक्षे तु तयेति कर्तृपदं  ।
लाक्षिपक्षे तु अपिशब्दो लक्षितमित्यस्यानन्तरः  ।
अत्र च नायकेन पश्चाद्गतेन चुम्बनोपक्रमे पुरो नीलांशुकस्य गलनं पतनं  ।
यदि वाऽपुरोऽग्रे नायकेन तथा गृहीतं मुखम्ऽ इति सम्बन्धः  ।
तेनात्र व्यङ्ग्ये प्रतीतेऽपि न प्राधान्यं  ।
तथाहि नायकव्यवहारो निशाशशिनावेव शृङ्गारविभावरूपौ संस्कुर्वाणोऽलङ्कारतां भजते, ततस्तु वाच्याद्विभावीभूताद्रसनिःष्यन्दः  ।
यस्तु व्याचष्टे---ऽतेयानिशयेति कर्तृपदं, न चाचेतनायाः कर्तृत्वमुपपन्नमिति शब्देनैवात्र नायकव्यवहार उन्नीतोऽभिधधेय एव, न व्यङ्ग्य इत्यत एव समासोक्तिःऽ इति  ।
स प्रकृतमेव ग्रन्थार्थमत्यजद्व्यङ्ग्येनानुगतमिति  ।
एकदेशविवर्ति चेत्थं रूपकं स्यात्,ऽराजहंसैरवीज्यन्त शरदैव सरोनृपाःऽ इतिवत्, न तु समासोक्तिः; तुल्यविशेषणाभवात् ।
<<बालप्रिया>> तिमिरस्य सूक्ष्मांशूनां च सम्मिश्रणं प्रति रात्र्याः करमत्वसम्भवात्तयेति करणे तृतीयेत्याह---करणभूतयेति  ।
तन्मिश्रणं प्रति रात्र्याः ज्ञापकत्वरूपोपलक्षणत्वसम्भवात्तयेत्युपलक्षणे तृतीया वेत्याह-उपलक्षणत्वेन वेति  ।
तस्या उपलक्षणत्वेन तया मिक्षितमिति सम्बन्धः  ।
उपलक्षणेन वेति च पाठः  ।
न लक्षितमित्येतदाकारं प्रदर्शयन्व्याचष्टे-रात्रीत्यादि  ।
न ज्ञातमिति  ।
जनैरिति शेषः  ।
लभितमिति भावे क्तः  ।
गलितमित्यन्तं भिन्नं वाक्यं  ।
अत एव न लभितमिति हेतुहेतुमद्भावं बोधयितुमाह---तिमिरेत्यादि  ।
रात्रिपक्ष इति  ।
अनेनान्यत्र पुरोऽपीत्येव सम्बन्ध इति दर्शितं  ।
अनन्तर इति  ।
तथा चापिशब्दो गलनालक्षणयोः समुच्चायक इत्यर्थः  ।
कथं नीलाम्बरपुरोगलनमित्यतस्तदुपपादयति-अत्र चेत्यादि  ।
चुम्बनौचित्यानुसारेणाह--यदि वेत्यादि  ।
पुरश्शब्दस्य व्यवहितेन गृहीतमित्यनेनान्वय इति भावः  ।
तेनेति  ।
उक्तेनार्थद्वयेनेत्यर्थः  ।
प्यङ्ग्ये इति  ।
नायकवृत्तान्तरूपव्यङ्ग्ये इत्यर्थः  ।
अलङ्कारतां भजत इत्यत्र हेतुगर्भं विशेषणम्---निशेत्यादि  ।
संस्कुर्वामः आरोपेणालङ्कुर्वाणः  ।
एवं व्यङ्ग्यस्य गुणीभूतत्वं प्रदर्श्य रसापेक्ष्या ध्वनित्वमप्यस्तीति दर्शयिन्तुमाह--तत इत्यादि  ।
ततः संस्कृतात् ।
विभावीभूतादिति  ।
पूर्वं विभावभावमननुभवतः संस्करणानन्तरं प्राप्तविभावादित्यर्थः  ।
शब्देनेति  ।
निशाशशिशब्देनेत्यर्थः  ।
उन्नीतः अनुमितः, कल्पितो वा  ।
अभिघे. एवेति  ।
अभिधातिरिक्तव्यापारभावादिति भावः  ।
समासोक्तिरिति संज्ञाबलाच्चाभिधेयत्वनिश्चय इत्याह---अत एवेत्यादि  ।
प्रत्याचष्टे---स इत्यादि  ।
ऽइति ग्रन्थार्थम्ऽ इति सम्बन्धः  ।
दूषणान्तरमाह--एकदेशेत्यादि  ।
इत्थमिति  ।
नायकव्यवहारस्यभिधेयत्व इत्यर्थः  ।
इतिवदिति  ।
यथात्र सरोनृपा समारोपितनायिकानायकव्यवहारयोर्निशाशशिनोरेव वाक्यार्थत्वात् ।
आक्षेपेऽपि व्यङ्ग्यविसेषाक्षेपिणोऽपि वाच्यस्यैव चारुत्वं प्राधान्येन वाक्यार्थ आक्षेपोक्तिसामर्थ्यादेव ज्ञायते  ।
तथाहि-तत्र शब्दोपारूढो विशेषाभिधानेच्छया प्रतिषेष <<लोचनं>> गम्यत इति चानेनाभिधाव्यापारनिरासादित्यलमवान्तरेण बहुना  ।
नायिकाया नायके यो व्यवहारः स निशायां समारोपितः; नायिकायां नायकस्य यो व्यवहारः स शशिनि समारोपित इति व्याख्याने नैकशेषप्रसङ्गः  ।
आक्षेप इति  ।
प्रतिषेध इवेष्टस्य यो विशेषाभिधित्सया  ।
वक्ष्यमाणोक्तविषयः स आक्षेपो द्विधा मतः   । ।
तत्राद्य.उ यथा--- अहं त्वां यदि नेक्षेय क्षणमप्युत्सुका ततः  ।
इयदेवास्त्वतोऽन्येन किमुक्तेनाप्रियेण ते  । ।
<<बालप्रिया>> इत्युक्त्यनुगुणतया राजहंसानां चामरत्वं शरदश्चामरग्राहिणीत्वं चार्थात्सिध्यति, तथा प्रकृते तिमिरांशुकपदानुगुणतया निशादेर्नायिकात्वादिकमत एकदेशविवर्तिरूपकं स्यादित्यर्थः  ।
न तु समासोक्तिरित्यत्र हेतुमाह-तुल्येति  ।
उक्तमुक्तिपदानुगुण्यं निराकरोति--गम्यत इत्यादि  ।
अनेनेति  ।
लक्षणवचनेनेत्यर्थः  ।
उक्तिरिति तु प्रकृतविषयतयैवोपपद्यते यत्रोक्तित्याद्यारम्भादिति भावः  ।
नायिकाया इत्यादि  ।
नायिकाया व्यवहारे नीलाम्बरगलनानवलोकनादिरूपो व्यापारः, नायकस्य तु वदनचुम्बनारम्भादिलक्षणः  ।
इति व्याख्यान इति  ।
एवमर्थस्य विवक्षितस्य व्याख्याने सतीत्यर्थः  ।
नैकशेषप्रसङ्ग इति  ।
नायिकानायकेत्यत्र "पुमांस्स्त्रिये"त्येकशेषप्रसङ्गो नेत्यर्थः  ।
एवं समासोक्तौ व्यङ्ग्योपस्कृतं वाच्यमेव प्रधानमतस्तत्र ध्वनिलक्षणस्य नातिव्याप्तिरिति प्रदर्श्याक्षेपेऽपि स एव प्रकार इत्याह वृत्तो-ऽआक्षेपेऽपीऽ त्यादि  ।
आक्षेपेऽपिऽवाच्यस्यैव चारुत्वं, प्राधान्येन ज्ञायतऽ इति सम्बन्धः  ।
अत्र हेतुःऽवाक्यार्थऽ इत्यादि  ।
वाक्यार्थे विषये या आक्षेपोक्तिः, तस्याः सामर्थ्यादित्यर्थः  ।
कथं तत्राक्षेपोक्तिरित्यत उक्तम्--ऽव्यग्येऽति  ।
व्यङ्गयो यो विशेषस्तदाक्षेपिणस्तदाकर्षित्वादित्यर्थः  ।
ऽशब्दोपारूढऽ इति  ।
शब्दवाच्य इत्यर्थः  ।
लोचने भामहोक्ते तल्लक्षणाद्योदाहरणे दर्शयति--प्रतिषेध इति  ।
विशेषाबिधित्सया व्यङ्ग्यभूतविशेषप्रतिपिपादयिषया  ।
यः इष्टस्य वक्तुमिष्टस्य  ।
प्रतिषेध इव <<लोचनं>> इति वक्ष्यमाणमरणविषयो निषेधात्माक्षेपः  ।
तत्रेयदस्त्वित्येतदेवात्र म्रिये इत्याक्षिपत्सच्चारुत्वनिबन्धनमित्याक्षेप्येणाक्षेपकमलङ्कृतं सत्प्रधानं  ।
उक्तविषयस्तु यथा ममैव--- भो भोः किं किमकाण्ड एव पतितस्त्वं पान्थ कान्या गतिः तत्ताद्दक्तृषितस्य मे खलमतिः सोऽयं जलं गूहते  ।
अस्थानोपनतामकालसुलभां तृष्णां प्रति क्रुध्य भोः त्रैलोक्यप्रथितप्रभावमिहिमा मार्गः पुनर्मारवः   । ।
बालप्रिय्.आ प्रतिषेधाभासः इष्टत्वादेव  ।
सः आक्षेपः  ।
तस्य द्वैविध्यमाह---वक्ष्यमाणेति  ।
अत्र वक्ष्यमाणविषये कथनस्यैव निषेधः  ।
उक्तविषये तु क्वचिद्वस्तुनः, क्वचिद्वस्तुकथनस्येति बोध्यं  ।
अहमिति  ।
प्रस्थानोन्मुखं प्रियतमं प्रति सोत्कण्ठायाः कस्याश्चिदुक्तिः  ।
उत्सुकाहं त्वां क्षणमपि न तरिक्षेय यदि, ततः तर्हि इयदेतावत्यदिपर्यन्तं वचनमेव अस्तु  ।
अतः अन्येन ते अप्रियेणेति हेतुगर्भं  ।
उक्तेन वचनेन  ।
किं न वक्ष्यामीत्यर्थः  ।
अत्र लक्षणं योजयति---इतीत्यादि  ।
निषेधात्मेति  ।
किमुक्तेनेति कथननिषेधाभासात्मेत्यर्थः  ।
अत्रापि वाच्यस्यैव प्राधान्यमिति दर्शयति--तत्रेत्यादि  ।
इत्येतदेव इति वाच्यार्थं एव  ।
आक्षिपत् ।
व्यञ्जयत् ।
आक्षेप्येण मरणाध्यवसायरूपव्यङ्ग्येन  ।
आक्षेपकमियदेवास्त्वित्यादिनोक्तं  ।
भो भो इति  ।
ऽखलसृतिस्सेयम्ऽ इतिऽखलमतिस्सोऽयम्ऽ इति च पाठः  ।
अत्र पान्थमरुमार्गसम्बन्ध्यर्थो वाच्यः  ।
प्रकृतो दुष्प्रभुसेवावृत्तान्तस्तु व्यङ्ग्यः  ।
भो भो इति वीप्सया बोधनीयं प्रत्यादरातिशयो द्योत्यते  ।
अकाण्डे  ।
अस्थान एव  ।
किं किं पतितः अत्रागमनेन एतत्सेवनेन चाभिमतं फलं न सिध्यतीत्यर्थः  ।
पान्थेत्यनेन सेवानभिज्ञत्वं द्योत्यते  ।
चिरसेविना केनचिदेवमुक्ते पान्थः किञ्चित्कुपित आह---कान्येत्यादि खलेत्यन्तेन  ।
हे खल  ।
तत्तादृगतिशयेन तृषितस्य तृषा जलपिपासा धनलिप्सा च  ।
मे अन्यागतिराश्रयः का नैवेत्यर्थः  ।
मार्गान्तरालाभादत्रागतः आश्रयणीयान्तरालाभादयं प्रभुराश्रितश्चेत्यर्थः  ।
तच्छ्रुत्वापर आह--सृतिरित्यादिसा त्वयाऽश्रिता  ।
इयं सृतिः अयं मार्गः प्रभुश्च  ।
जलं वारि धनं च  ।
घते संवृणोति  ।
कुतो वितरमसम्भावनेति भावः  ।
ऽखलमतिस्सोऽयम्ऽ इति पाठे तु सोऽयमिति मारवमार्गं प्रभुं चोद्दिश्योक्तिः  ।
गूहत इत्यन्तं पान्थस्यैव वचनमिति केचित् ।
खलेत्यनेन प्रकाशितं कोपमुपहसन्पर एवाह-अस्थानेत्यादि  ।
अकालसुलभां यदा विषयस्य सुलभत्वं तदा तृष्णा न भवति, यदा पुनरसुलभत्वं तदा भवतीत्यकालसुलभत्वं  ।
तृष्णां प्रति तव तृष्णायै क्रुध्य न मां प्रतीति भावः  ।
कथमस्थानोपनतत्वमित्यत्राह--त्रैलोक्येत्यादि  ।
प्रभावमहिमा अत्यन्तापकारित्वादिरत्यन्तलुब्धत्वादिश्च  ।
मारवः मरुसम्बन्धी मार्गः, अथ च दुष्प्रभुः  ।
<<लोचनं>> अत्र कश्चित्सेवकः प्राप्तः प्राप्तव्यमस्मात्किमिति न लभ इति प्रत्याशाविशस्यमानहृदयः केनचिदमुनाक्षेपेण प्रतिबोध्यते  ।
तत्राक्षेपेण निषेधरूपेम वाच्यस्यैवासत्पुरुषसेवातद्वैफल्यतत्कृतोद्वेगात्मनः शन्तरसस्थायिभूतनिर्वेदविभावरूपतया चमत्कृतिदायित्वं  ।
वामनस्य तुऽउपमानाक्षेपःऽ इत्याक्षेपलक्षणं  ।
उपमानस्य चन्द्रादेराक्षेपः; अस्मिन्सति किं त्वया कृत्यमिति  ।
यथा--- तस्यास्तन्मुखमस्ति सौम्यसुभगं किं पार्वणेनेन्ढुना सौन्दर्यस्य पदं दृशौ यदि च तैः किं नाम नीलोत्पलैः  ।
<<बालप्रिया>> उक्तं व्यङ्ग्यमर्थमभिप्रेत्याह-अत्रेत्यादिना  ।
ऽकश्चित्सेवकः केनचित्प्रतिबोध्यतऽ इति सम्बन्धः  ।
प्राप्त इत्यादिद्वयं सेवकविशेषणं  ।
प्राप्तः सेव्यं प्रभुं प्राप्तः  ।
प्राप्तव्यं धनादिकं  ।
अस्मात्प्रभोः  ।
किमिति  ।
कस्मात्कारणात् ।
न लभे इति वितर्कानन्तरजातया प्रत्याशया प्रतिक्षणोत्पन्नया आशया विशस्यमानं हृदयं यस्य स इति प्रतिबोधने हेतुः  ।
केनचित्चिरसेविना केनापि कर्त्रा  ।
अमुना आक्षेपेण असत्पुरुषसेवातद्वैफल्यादिरूपव्यङ्ग्यविशेषप्रतिपिपादयिषया कृतेन किं किमकाण्ड एव पतित इति निषेधरूपेण  ।
प्रतिबोध्यत इति  ।
पूर्वमेव ज्ञातं प्रभोरत्यन्तलोभशीलत्वादिस्वभावं कारुण्यात्प्रतिबोध्यत इत्यर्थः  ।
अत्रापि व्यङ्ग्यस्य वाच्योपस्कारकत्वं दर्शयति---तत्रेत्यादि  ।
तत्र उदाहरणे  ।
निषेधरूपेणेति  ।
किं किमिति पतनफलनिषेधरूपेमेत्यर्थः  ।
आक्षेपेणेति तृतीयार्थो वैशिष्ट्यं वाच्यान्वयि, तत्सहितवाच्येत्यर्थः  ।
वाच्यस्यैवेति  ।
पान्थमरुमार्गादिवाच्यार्थं प्रत्येवेत्यर्थः  ।
ऽचमत्कृतिदायित्वम्ऽ इत्यनेन सम्बन्धः  ।
कस्येत्यत्राह-असदित्यादि  ।
असत्पुरुषः दुष्प्रभुः  ।
व्यङ्ग्यस्येत्यर्थात् ।
अस्य व्यङ्ग्यस्य वाच्यार्थचमत्कारसम्पादने हेतुमाह---शान्तेत्यादि  ।
असत्पुरुषसेवावैफल्यं विभावः, तत्कृतोद्वेगोऽनुभावः  ।
किं किमकाण्ड एव पतित इतीष्टपतनफलनिषेधरूपाक्षेपेमाक्षेप्यं यदसत्पुरुषसेवावैफल्यादि तेनालङ्कृतमाक्षेपकं तद्वाच्यमेव प्रधानमिति भावः  ।
"प्राणा येन समर्पिता" इत्यादिवदत्राप्रस्तुतप्रशंसाप्यस्तीति तत्सङ्कीर्णोऽयमाक्षेप इत्यपि बोध्यं  ।
ऽवामनस्येति लक्षणम्ऽ इत्यनेन सम्बन्धः  ।
आक्षेपशब्दार्थं दर्शयति---आस्मिन्नित्यादि  ।
अस्मिनुपमेयत्वाभिमते मुखादौ  ।
त्वया मुखाद्युपमानेन चन्द्रादिना  ।
कृत्यं फलं  ।
तस्या इति  ।
तदित्यनुभूतार्थकं दृशावित्यनेनापि विपरिणामेन योज्यं  ।
सौम्यं मधुरदर्शनमत एव सुभगं च  ।
किं किं फलं  ।
दृशाविति  ।
स्त इति शेषः  ।
यदीति सिद्धानुवादे  ।
तैः प्रसिद्धैः  ।
तत्र तस्मिन् ।
हीति  ।
अहो कष्टमित्यर्थः  ।
रूपो य आक्षेपः स एव व्यङ्ग्यविशेषमाक्षिपन्मुख्यं काव्यशरीरं  ।
चारुत्वोत्कर्षनिबन्धना हि वाच्यव्यङ्ग्ययोः प्रादान्यविवक्षा  ।
यथा---- अनुरागवती सन्ध्या दिवसस्तत्पुरस्सरः  ।
<<लोचनं>> किं वा कोमलकान्तिभिः किसलयैः सत्येव तत्राधरे ही धातुः पुनरुक्तवस्तुरचनारम्भेष्वपूर्वा ग्रहः   । ।
अत्र्.अ व्यङ्ग्योऽप्युपमार्थो वाच्यस्यैवोपस्कुरुते  ।
किं तेन कृत्यमिति त्वपहस्तनारूप आक्षेपो वाच्य एव चमत्कारकारणं  ।
यदि वोपमानस्याक्षेपः सामर्थ्यादाकर्षणं  ।
यथा-- ऐन्द्रं धनुः पाण्डुपयोधरेण शरद्दधानार्द्रनखक्षताभं  ।
प्रसादयन्ती सकलङ्कमिन्दुं तापं रवेरभ्यधिकं चकार   । ।
इत्यत्रेर्ष्याकलुषितनायकान्तरमुपमानमाक्षिप्तमप्.इ वाच्यर्थमेवालङ्करोतीत्येषा तु समासोक्तिरेव  ।
तदाह---चारुत्वोत्कर्षेति  ।
अत्रैव प्रसिद्दं दृष्टान्तमाह---अनुरागवतीति  ।
तेनोपप्रमेयसमर्थनमेवापरिसमाप्तमिति मन्तव्यं  ।
तत्रोदाहरमत्वेन <<बालप्रिया>> पुनरिति  ।
पुनरुक्तानामनुपादेयानां निष्फलानां वस्तूनां पार्वणचन्द्रादीनां रचनायां सृष्टौ विषये ये आरम्भा व्यापाराः तेषु  ।
अपूर्वः अन्यत्राद्दष्टः  ।
ग्रहः अभिसन्धिविशेषः  ।
अत्रापि व्यङ्गयस्य गुणीभावं दर्सयति---अत्रेत्यादि  ।
उपमार्थः चन्द्रादिसाद्दश्यरूपार्थः  ।
वाच्यस्यैवोपस्कुरुते वाय्यार्थमेवालङ्करेति  ।
अत्र हेतुमाह---किमित्यादि  ।
ऽइति वाच्य आक्षेप एव चमत्कारकारणम्ऽ इति सम्बन्धः  ।
अपहस्तनारूपः निरसनरूपः  ।
"उपमानाक्षेप" इति सूत्रमन्यथा व्याचष्टे---यदि वेत्यादि  ।
सामर्थ्यादर्थसामर्थ्यात् ।
आकर्षणं व्यञ्जनं  ।
ऐन्द्रमिति  ।
पयोधरो मेधः स्तनस्च  ।
प्रसादयन्तीत्यादि  ।
शरत्काले हि चन्द्रस्य प्रसादातिशयो रवितापाधिक्यं च  ।
अत्र लक्षमं योजयति---अत्रेत्यादिर् ।
इर्ष्येतिर् ।
इर्ष्यया आक्षान्त्या कलुषितं यन्नायकान्तरं तद्रूपमुपमानमित्यर्थः  ।
आक्षिप्तमिति  ।
व्यञ्जितमित्यर्थः  ।
नायिकाव्यञ्जनस्याप्युपलक्षणमिदं  ।
नायिकापक्षे नखक्षतस्थतया श्रुतमप्युपमानत्वमैन्द्रे धनुषियोजनीयमिन्द्रचापाभं नकक्षतं दधानेत्यर्थः  ।
एषेत्यादि  ।
वामनमते आक्षेपोदाहरणत्वेनोक्तं इदं भामहमते समासोक्त्युदाहरणमेवेत्यर्थः  ।
तदाहेति  ।
वाच्यस्यैव प्राधान्यं न व्यङ्ग्यस्येत्यस्मिन्नुक्तार्थे हेतुमाहेत्यर्थः  ।
अत्रैवेति  ।
चारुत्वोत्कर्षकृतं प्राधान्यमित्यस्मिन्नर्थ एवेत्यर्थः  ।
एवकारोऽलङ्कारोदाहरणत्वशङ्काशमनार्थः  ।
अनुरागवतीति  ।
अनुरागौ रक्तिमा प्रेमविशेषश्च  ।
तत्पुरस्सरः तस्याःस पुरस्सरः पूर्वकाले सम्मुखं च सरन्निति द्वयोरर्थयोरध्यवसायेनैक्यं बोध्यमत एवाहो इत्यादेपरुपपत्तिः  ।
नायकपक्षे तु सम्मुखं वर्तमान इत्यर्थः  ।
तेनेति  ।
द्दष्टान्तोक्तितया अहो दैवगतिः कीद्दक्तथापि न समागमः  । ।
अत्र सत्यामपि व्यङ्ग्यप्रतीतौ वाच्यस्यैव चारुत्वमुत्कर्षवदिति तस्यैव प्राधान्यविवक्षा   ।
यथा च दीपकापह्नुत्यादौ व्यङ्ग्यत्वेनोपमायाः प्रतीतावपि प्राधान्येनाविविक्षितत्वान्न तया व्यपदेशस्तद्वदत्रापि द्रष्टव्यं  ।
<<लोचनं>> समासोक्तिश्लोकः पठितः  ।
अहो दैवगतिरिति  ।
गुरुपारतन्त्र्यादिनिमित्तोऽसमागम इत्यर्थः  ।
तस्यैवेति  ।
वाच्यस्यैवेति यावत् ।
वामनाभिप्रायेमायमाक्षेपः, भामहाभिप्रायेण तु समासोक्तिरित्यमुमाशयं हृदये गृहीत्वा समासोक्त्यक्षेपयोः युक्त्येदमेकमेवोदाहरणं व्यतरद्ग्रन्थकृत् ।
एषापि समासोक्तिर्वास्तु आक्षेपो वा, किमनेनास्माकमे  ।
सर्वथालङ्कारेषु व्यङ्ग्यं वाच्ये गुणीभवतीति नः साध्यमित्यत्राशयोऽत्र ग्रन्थेऽस्मद्गुरुभिर्निरूपितः  ।
एवं प्राधान्यविवक्षायां दृष्टान्तमुक्त्वा व्यपदेशोऽपि प्राधान्यकृत एव भवतीत्यत्र दृष्टान्तं स्वपरप्रसिद्धमाह---यथा चेति  ।
उपमाया इति  ।
उपमानोपमेयभाव स्येत्यर्थः  ।
तयेत्युपमया  ।
दीपके हिऽआदिमध्यान्तविषयं त्रिधा दीपकमिष्यतेऽ इति लक्षणं  ।
मणिः शाणोल्लीढः समरविजयी हेतिदलितः कलाशेषश्चन्द्र सुरतमृदिता बाललना  ।
मदक्षीणो नागः शरदि सरिदाश्यानपुलिना तनिम्ना शोभन्ते गलितविभवाश्चार्थिषु जनाः   । ।
बालप्रिय्.आ अलङ्कारोदाहरणत्वाभावेनेत्यर्थः  ।
अपरिसमाप्तमेवेति योजना  ।
तत्रेति  ।
आक्षेपसमर्थन इत्यर्थः  ।
नायकयोरसमागमे गम्यं हेतुं दर्शयति---गुर्वित्यादि  ।
ऽअनुरागेऽत्याद्युदाहरणप्रदर्शनाबिप्रायमाह---वामनेत्यादि  ।
वामनाभिप्रायेम उपमानप्रत्यायनपक्षरूपेण  ।
इदमिति  ।
अनुरागेत्यादिकमित्यर्थः  ।
अत्र ग्रन्थ इति  ।
चारुत्वेत्यादिप्राधान्यविवक्षेत्यन्तग्रन्थ इत्यर्थः  ।
दीपके हीति  ।
ऽइत्यत्र दीपनकृतमेव चारुत्वम्ऽ इत्यन्वयः  ।
दीपके हीत्यस्य स्थानेऽतथाहीऽति च पाठः  ।
भामहोक्तलक्षणमन्यत्तदुदाहरणञ्च दर्शयति---आदीत्यादि  ।
अत्राद्यादयश्शब्दा वाक्यविषयाः  ।
तत्रान्त्यदीपकमुदाहरति---मणिरिति  ।
<<लोचनं>> इत्यत्र दीपनकृतमेव चारुत्वं  ।
ऽअपह्नुतिरभीष्टस्य किञ्चिदन्तर्गतोपमाऽ इति  ।
तत्रापह्नुत्यैव शोभा  ।
यथा--- नेयं विरौति भृङ्गाली मदेन मुखरा मुहुः  ।
अयमाकृष्यमाणस्य कन्दर्पधनुषो ध्वनिः  । ।
इति  । ।
एवमाक्षेपं विचार्योद्देशक्रमेणैव प्रमेयान्तरमाह-अनुक्तनिमित्तायामिति  ।
एकदेशस्य विगमे या गुमान्तरसंस्तुतिः  ।
विशेषप्रथनायासौ विशेषोक्तिरिति स्मृता  । ।
यथा--- स एकस्त्रीणि जयति जगन्ति कुसुमायुधः  ।
हरतापि तनुं यस्य शम्भुना न हृतं बलं  । ।
इयं चाचिन्त्यनिमित्तेति नास्यां व्यङ्ग्यस्य सद्भावः  ।
उक्तनिमित्तायामपि वस्तुस्वभावमात्रत्वे पर्यवसानमिति तत्रापि न व्यङ्ग्यसद्भावशङ्का  ।
यथा--- कर्पूर इव दग्धोऽपि शक्तिमान्यो जने जने  ।
नमोऽस्त्ववार्यवीर्याय तस्मै कुसुमधन्वने   । ।
बालप्रिय्.आ श्लोकोऽर्थ कुवलयानन्देऽप्युदाहृतः  ।
दीपनकृतमेवेति  ।
दीपनं नामानेकत्रैकधर्मान्वयः  ।
एवकारेण व्यङ्ग्याया उपमाया व्यवच्छेदः  ।
अपह्नुतेर्भामहीये लक्षणोदाहरणे दर्शयति---अपह्नुतिरित्यादि  ।
अत्रापह्नुतिपदस्यावृत्तिर्बोध्या  ।
अभीष्टस्य वर्ण्यत्वेनाभिमतस्य  ।
किञ्जिदन्तर्गता व्यङ्ग्या उपमा यस्यास्सा  ।
अपह्नुतिः निषेधः  ।
अपह्नुतिः तन्नामालङ्कारः  ।
अपह्नुत्येति  ।
अपह्नवेनेति च पाठः  ।
शोभाचारुत्वं  ।
नेयमिति  ।
मुहुर्विरौतीत्यन्वयः  ।
ऽमदेन मुखरा आकृष्यमाणस्येऽति च बिम्बप्रतिबिम्बतयोक्तिः  ।
ऽअनुक्तनिमित्तायाम्ऽ इत्यादिग्रन्यस्य पूर्वग्रन्थेन सम्बन्धं दर्शयन्नवतारयति--एवमित्यादि  ।
उद्देशेति  ।
समासोक्त्याक्षेपेत्यादिपूर्वोक्तेत्यर्थः  ।
ऽअनुक्तनिमित्तायाऽमिति कथनस्य फलं वक्तुमुपक्रममांण आह---एकेत्यादि  ।
एकेत्यादिलक्षणं भामहीयं  ।
एकदेसस्य तनुमत्त्वादेः कारणस्य  ।
गुणान्तरस्य बलवत्वादिरूपकार्यस्य  ।
संस्तुतिः कथनं  ।
विशेषप्रथनाय कस्यचिदतिशयस्य ख्यापनाय  ।
स इति  ।
सः प्रसिद्धः  ।
अपिशब्दः सम्भुनेत्यत्रापि योज्यः  ।
बलस्य तन्वाश्रयत्वात्तनुविगमे बलविगमो न्याय्यः  ।
इह तु तनुविगमेऽपि बलसद्भाव उक्तः  ।
तत्र च यत्किञ्चिन्निमित्तं भवेत्, परन्तु तदचिन्त्यमित्याह---इयञ्चेति  ।
वस्तुस्वभावमात्रत्वे पर्यवसानमिति  ।
वार्थान्तरव्यञ्जकत्वमित्यर्थः  ।
कर्पूर इति  ।
अवार्येत्यादिर्निमित्तोक्तिः  ।
तेनेति  ।
यस्मादुक्ते प्रकारद्वये व्यङ्यसद्भावो अनुक्तनिमित्तायामपि विशेषोक्तौ---- आहूतोऽपि सहायैः ओमित्युक्त्वा विमुक्तनिद्रोऽपि  ।
गन्तुमना अपि पथिकः सङ्कोचं नैव शिथिलयति   । ।
इत्याद.उ व्यङ्ग्यस्य प्रकरणसामर्थ्यात्प्रतीतिमात्रं  ।
न तु तत्प्रतीतिनिमित्ता <<लोचनं>> तेन प्रकारद्वयमवधीर्य तृतीयं प्रकारमाशङ्कते--अनुक्तनिमित्तायामपीति  ।
व्यह्ग्यस्येति  ।
शीतकृता खल्वार्तिरत्र निमित्तमिति भट्टोद्भटः, तदभिप्रायेणाह-न त्वत्र काचिच्चारुत्वनिष्पत्तिरिति  ।
यत्तु रसिकैरपि निमित्तं कल्पितम्-ऽकान्तासमागमे गमनादपि लघुतरमुपायं स्वप्नं मन्यमानो निद्रागमबुद्ध्या सङ्कोचं नात्यजत्ऽ इति तदपि निमित्तं चारुत्वहेतुतया नालङ्कारविद्भिः कल्पितम्, अपि तु विशेषोक्तिभाग एव न शिथिलयतीत्येवम्भूतोऽभिव्यज्यमाननिमित्तोपस्कृतश्चारुत्वहेतुः  ।
अन्यथा तु विशेषोक्तिरेवेयं न भवेत् ।
एवमभिप्रायद्वयमपि साधारणोक्त्या ग्रन्थकृन्न्यरूपयन्न त्वौद्भटेनैवाभिप्रायेण ग्रन्थो व्यवस्थित इति मन्तव्यं  ।
पर्यायोक्तेऽपीति  ।
पर्यायोक्तं यदन्येन प्रकारेमाभिधीयते  ।
वाच्यवाचकवृत्तिभ्यां शून्येनावगमात्मना  । ।
इति लक्षणं  ।
यथा--- शत्रुच्छेदद्दढेच्छस्य मुनेरुत्पथगामिनः  ।
रामस्यानेन धनुषा देशिता धर्मदेशना  । ।
इति  । ।
<<बालप्रिया>> नास्ति, तस्मादित्यर्थः  ।
अत्र निमित्तमिति  ।
सङ्कोचाशिथिलने गम्यं निमित्तमित्यर्थः  ।
लघुतरमिति  ।
सङ्कोचापरित्यागलभ्यत्वान्निद्रागमस्येति भावः  ।
तदपि निमित्तमिति  ।
रसिकैः कल्पितं निद्रागमबुद्धिरूपं निमित्तमित्यर्थः  ।
अपि त्वित्यादि  ।
ऽन शिथिलयतीत्येवंभूतो विशेषोक्तिभाग एवेऽति योजना  ।
अभिव्यज्यमाननिमित्तेति  ।
पूर्वोक्तनिमित्तेत्यर्थः  ।
अन्यथा त्विति  ।
व्यज्यमाननिमित्तोपस्काररूपविशेषविरहेत्वित्यर्थः  ।
अभिप्रायद्वयमिति  ।
उद्भटरसिकाभिप्रायद्वयमित्यर्थः  ।
साधारणोकत्या व्यङ्ग्यस्यत्याद्युक्त्या  ।
भट्टोद्भटोक्तं लक्षणमाह--पर्यायोक्तमिति  ।
तदिति शेषः  ।
पर्यायशब्दार्थं दर्शयति--अन्येनेति  ।
तमेव स्फुटयति--वाच्येति  ।
शत्रुच्छेद इति  ।
मुनेश्शत्रुसद्भावो नोचितः, तत्र तदुच्छेदेच्छा ततोऽप्यनुचिता, तस्या द्रढिमा अत्यन्तानुचितः; अत एवाह-उत्पतेति  ।
रामस्य भार्गवस्य  ।
अनेन भीष्मेम कर्त्रा धनुषा करणेन  ।
देशिता कृता  ।
धर्मदेशना धर्मोपदेशः  ।
अत्रापि वाच्यमेव प्रधानमिति दर्शयति-अत्रेत्यादि  ।
काचिच्चारुत्वनिष्पत्तिरिति न प्राधान्यं  ।
पर्यायोक्तेऽपि यदि प्राधान्येन व्यङ्ग्यत्वं तद्भवतु नाम तस्य ध्वनावन्तर्भावः  ।
न तु ध्वनेस्तत्रान्तर्भावः  ।
तस्य महाविषयत्वेनाङ्गित्वेन च प्रतिपादयिष्यमामत्वात् ।
<<लोचनं>> अत्र भीष्मस्य भार्गवप्रभावभिभावी प्रभाव इति यद्यपि प्रतीयते, तथापि तत्सहायेन देशिता धर्मदेशनेत्यभिधीयमानेनैव काव्यार्थोऽलङ्कृतः  ।
अत एव पर्यायेण प्रकारान्तरेणावगमात्मना व्यङ्ग्येनोपलक्षितं सद्यदभिधीयते तदभिधीयमानमुक्तमेव सत्पर्यायोक्तमित्यभिधीयत इतिलक्षणपदम्, पर्यायोक्तमिति लक्ष्यपदम्, अर्थालङ्कारत्वं सामान्यलक्षणं चेति सर्वं युज्यते  ।
यदि त्वभिधीयत इत्यस्य बलाद्य्वख्यानमभिधीयते प्रतीयते प्रदानतयेति, उदाहरमं चऽभम धम्मिअऽ इत्यादि, तदालङ्गारत्वमेव दूरे सम्पन्नमात्मतायां पर्यवसानात् ।
तदा चालङ्कारमध्ये गणना न कार्या  ।
भेदान्तराणि चास्या वक्तव्यानि  ।
तदाह---यदि प्राधान्येनेति  ।
ध्वनाविति  ।
आत्मन्यन्तर्भावादात्मैवासो नालङ्कारस्स्यादित्यर्थः  ।
तत्रेति  ।
<<बालप्रिया>> प्रतीयत इति  ।
व्यज्यत इत्यर्थः  ।
तत्सहायेनेति  ।
तेन प्रतीयमानार्थेनोपस्कृतेनेत्यर्थः  ।
अभिधीयमानेनैव वाच्यार्थेनैव  ।
काव्यार्थः वीररसः  ।
अत एवेति  ।
ऽअत एव इति सर्वं युज्यतऽ इति सम्बन्धः  ।
व्यङ्ग्यस्य प्राधान्ये सर्वमेतदनुपपन्नं भवेदतो वाच्यस्यैव प्राधान्यमभ्युपेयमिति भावः  ।
ऽपर्यायोक्तं यदन्येन प्रकारेणाभिधीयतऽ इत्येतावन्मात्रं भामहोक्तं लक्षणम्; तत्रान्येन प्रकारेणेत्यस्य विवरणंऽपर्यायेणेत्याद्युपलक्षितऽमित्यन्तं  ।
पर्यायशब्दार्थ एवान्येन प्रकारेणेत्यनेनोक्त इत्यवेदयितुमत्र पर्यायेणेत्युक्तं  ।
अत एव तस्य व्याख्यानम्---प्रकारान्तरेणेति  ।
कोऽसौ प्रकार इत्यात्राह--अवगमात्मनेति  ।
अस्यैव विवरणम्--व्यङ्ग्येनेति  ।
तृतीयाया अर्थमाह---उपलक्षितमिति  ।
ऽयदभिधीयते तदभिदीयमानं पार्ययोक्तमित्यभिधीयतेऽ इति सम्बन्धः  ।
ऽअभिदीयमानम्ऽ इत्यस्य व्याख्यानम्---उक्तमेव सदिति  ।
इति लक्षणपदमिति  ।
इत्यर्थकं लक्षणवाक्यमित्यर्थः  ।
अनेन लक्षणवाक्येनैव व्यङ्ग्यानुगतस्य वाच्यस्य प्राधान्यं गम्यत इति भावः  ।
इति लक्ष्यपदमिति  ।
अन्वर्थेनानेनापि पूर्वोक्तं गम्यत इति भावः  ।
अर्थालङ्कारत्त्वं सामान्यलक्षणमिति  ।
व्यङ्ग्यस्य प्राधान्येऽलङ्कार्यत्वप्राप्त्यालङ्कारत्वभङ्गस्स्यादिति  ।
भावः  ।
सामान्यलक्षणं सामान्यधर्मः  ।
पक्षान्तरमाशङ्कते-यदित्विति  ।
बलादिति  ।
शब्दपीडनेनेत्यर्थः  ।
प्रतीयते प्रधानतयेति  ।
अभीत्याभिमुख्ये  ।
तच्च प्रादान्यनिबन्धनमिति भावः  ।
अस्मिन्पक्षेऽभिमतं न सिद्ध्येदित्याह--तदेत्यादि  ।
ननु माभूदलङ्कारत्वमित्यत्राह---तदेति  ।
न केवलमस्य प्रसिद्धस्वभावपरित्यागः, अप्रसिद्धावान्तरभेदकल्पनापि स्यादित्याह-भेदेत्यादि  ।
प्राधानव्यङ्ग्यानां न पुनः पर्यायोक्ते भामहोदाहृतसद्दशे व्यङ्ग्यस्यैव प्राधान्यं  ।
वाच्यस्य तत्रोपसर्जनाभावेनाविवक्षितत्वात् ।
अपह्नुतिदीपकयोः पुनर्वाच्यस्य <<लोचनं>> याद्दशोऽलङ्कारत्वेन विवक्षितस्ताद्दशे ध्वनिर्नान्तर्भवति, न ताद्दगस्माभिर्ध्वनिरुक्तः  ।
ध्वनिर्हि महाविषयः सर्वत्र भावाद्य्वापकः समस्तप्रतिष्टास्थानत्वाच्चाङ्गी  ।
न चालङ्कारो व्यापकोऽन्यालह्कारवत् ।
न चाङ्गी, अलङ्कार्यतन्त्रत्वात् ।
अथ व्यापकत्वाङ्गित्वे तस्योपगम्येते, त्यज्यते चालङ्कारता,तर्ह्यस्मन्नय एवायमवलम्ब्यते केवलं मात्सर्यग्रहात्पर्यायोक्तवाचेति भावः  ।
न चेयदपि प्राक्तनैर्द्दष्टमपि त्वस्माभिरेवोन्मीलितमिति दर्शयति-न पुनरिति  ।
भामहस्य याद्दक्तदीयं रूपभिमतं ताद्दगुदाहरणेन दर्शतम्. तत्रापि नैव व्यङ्ग्यस्य प्राधान्यं चारुत्वाहेतुत्वात् ।
तेन तदनुसारितया तत्सद्दशं यदुदाहरणान्तरमपि कल्प्यते तत्र नैव व्यङ्ग्यस्य प्राधान्यमिति सङ्गतिः  ।
यदि तु तदुक्तमुदाहरणमनाद्दतयऽभम धम्म्ऽ इत्याद्युदाह्नियते, तदस्मच्छिष्यतैव  ।
केवलं तु नयमनवलम्ब्यापश्रवमेनात्मसंस्कार इत्यनार्यचेष्टितम्. यदाहुरैतिहा सिकाः---ऽअवज्ञयाप्यवच्छाद्य शृण्वन्नरकमृच्छतिऽ इति  ।
भामहेन ह्युदाहृतम्---ऽगुहेष्वध्वसु वा नान्नं भुञ्ज्महे यदधीतिनः  ।
विप्रा न भुञ्जतेऽ इति  ।
<<बालप्रिया>> बहुविधत्वादिति भावः  ।
वृत्तौ ध्वन्यन्तर्भावमात्रमुक्तं, तस्यानलङ्कारत्वप्रसङ्गपर्यवसायितामाह---आत्मनीति  ।
यादृश इति  ।
उपसर्जनीभूतव्यङ्ग्यार्थ इत्यर्थः  ।
अनन्तर्भावे हेतुमाह-नेत्यादि  ।
समस्तेति  ।
गुणादीत्यर्थः  ।
अन्यालङ्कारवदिति  ।
लोकप्रसिद्धकटकादिवदित्यर्थः  ।
अथेत्यादि  ।
पर्यायोक्तमित्ययमलङ्कारः व्यापकश्चाङ्गीचेत्युपगम्यत इति चेदित्यर्थः  ।
तर्हीति  ।
मात्सर्यग्रहणात्केवलं पर्यायोक्तवाचा अयमस्मन्नय एवावलम्ब्यत इति योजना  ।
इयदपीति  ।
व्यङ्ग्यस्य प्राधान्यमपीत्यर्थः  ।
इति दर्शयतीति  ।
ऽन पुनरिऽत्यादिग्रन्थेनोक्तमर्थं दर्शयतीत्यर्थः  ।
तत्रापीति  ।
भामहोदाहरणेऽपीत्यर्थः  ।
पक्षान्तरमाशङ्क्य परिहरति---यदि त्वित्यादि  ।
केवलन्तु नयमनवलम्ब्यापश्रवणेनेति  ।
यथाविधि गुरूपसदनपूर्वकं गुरुमुखादेव शास्त्रार्थग्रहणमकृत्वा श्रवणाभासेनेत्यर्थः  ।
श्रवज्ञयेति  ।
विद्यायां गुरौ चेति शेषः  ।
अनच्छाद्य आत्मापह्नवं कृत्वा  ।
ऋच्छति प्राप्नोति  ।
किं तद्भामहोदाहरणमित्यत्राह---भामहेनेति  ।
गृहेष्विति  ।
ऽअधीतिनः विप्राः यदन्नं न भुञ्जते वयं गृहेष्वध्वसु वा तदन्नं न प्राधान्यं व्यङ्ग्यस्य चानुयायित्वं प्रसिद्धमेव  ।
सङ्करालङ्कारेऽपि यदालङ्कारोऽलङ्कारान्तरच्छायामनुगृह्णाति, <<लोचनं>> एतद्धि भगवद्वासुदेववचनं पर्यायेम रसदानं निषेधति  ।
यत्स एवाह---ऽतच्च रसदाननिवृत्तयेऽ इति  ।
न चास्य रसदाननिषेधस्य व्यङ्ग्यस्य किञ्चिच्चारुत्वमस्ति येन प्राधान्यं शङ्ग्येत  ।
अपि तु तद्य्वङ्ग्योपोद्बलितं विप्रभोजनेन विना यन्नभोजनं तदेवोक्तप्रकारेण पर्यायोक्तं सत्प्राकरणिकं भोजनार्थमलङ्कुरुते  ।
न ह्यस्य निर्विषं भोजनं भवत्विति विवक्षितमिति पर्यायोक्तमलङ्कार एवेति चिरन्तनानामभिमत इति तात्पर्यं  ।
अपह्नुतिदीपकयोरिति  ।
एतत्पूर्वमेव निर्णीतं  ।
अत एवाह---प्रसिद्धमिति  ।
प्रतीतं प्रसाधितं प्रामाणिकं चेत्यर्थः  ।
पूर्वं चैतदुपमादिव्यपदेशभाजनमेव तद्यथा न भवतीत्यमुया छायया दृष्टान्ततयोक्तमप्युद्देशक्रमपूरणाय ग्रन्थशय्यां योजयितुं पुनरप्युक्तंऽव्यह्क्यप्रादान्याभावान्न ध्वनिरिऽति  ।
छायान्तरेम वस्तु पुनरेकमेवोपमाया एव व्यङ्ग्यत्वेन ध्वनित्वाशङ्कनात् ।
यत्तु विवरणकृत्---दीपकस्य सर्वत्रोपमान्वयो नास्तीति बहुनोदाहरणप्रपञ्चेनविचारितवांस्तदनुपयोगि निस्सारं सुप्रतिक्षेपं च  ।
मदो जनयति प्रीतिं सानङ्गं मानभञ्जनं  ।
<<बालप्रिया>> भुञ्जमहेऽ इत्यन्वयः  ।
वचनमिति  ।
चैद्यं प्रतीति शेषः  ।
पर्यायेणेति  ।
अवगमात्मना प्रकारन्तरेणेत्यर्थः  ।
रसदानं निषेधतीति  ।
विषदाननिवृत्तिं बोधयतीत्यर्थः  ।
चैद्यसङ्कल्पतमन्नयोजितविषदानं मे मा भवत्विति, भोजनं निर्विषं भवत्विति वा भगवतोऽभिप्रायस्सहृदयानां व्यङ्ग्यो भवतीत्यर्थः  ।
ऽचारुत्वं नास्तीऽति सम्बन्धः  ।
वाच्यस्यैव चारुत्वमिति भावः  ।
तद्व्यङ्ग्येति  ।
उक्तव्यङ्ग्येत्यर्थः  ।
तदेव वाच्यन्तदेव  ।
उक्तप्रकारेणेति  ।
अवगमात्मना व्यङ्ग्येनोपलक्षितत्वेनेत्यर्थः  ।
प्राकरणिकं भोजनार्थमिति  ।
प्रकरणसिद्धमधीतिभुक्तशिष्टमन्नं भुञ्जमहे इत्येवंभूतमर्थमित्यर्थः  ।
व्यह्ग्यस्याविक्षितत्वेन चाप्राधान्यमित्याह---न ह्यस्येति  ।
अस्य वासुदेवस्य  ।
न विवक्षितं चैद्यं प्रत न बुबोधयिषितं  ।
उपसंहरति--इतीति  ।
प्रसिद्धपदं त्रिधा व्याचष्टे---प्रतीतमित्यादि  ।
तीपकापह्नुत्यादाविति पूर्वोक्तस्यैवाद्यकथनेन पौनरुकत्यमित्याशङ्कायां स्वरूपैक्येऽपि प्रकारभेदान्न पौनरुक्त्यमित्याह---पूर्वमित्यादि  ।
इत्यमुया च्छाययेति  ।
इत्यनेन प्रकारेणेत्यर्थः  ।
ऽव्यङ्ग्य प्राधान्याभावान्न ध्वनिरिति पुनरप्युक्तम्ऽ इति सम्बन्धः  ।
वस्त्विति  ।
व्यङ्ग्यत्वेऽप्युपमाया अप्राधान्यरूपं वस्त्वित्यर्थः  ।
उपमान्वयप्रदर्शनेन सुप्रतिक्षेपत्वमाह--मद इत्यादि  ।
मदः विशिष्टविषयनिषेवाज्जनितो हर्षः  ।
प्रीतिं विषयाभिषङ्गं  ।
मानः चितसमुन्नतिः, तद्भञ्जनमित्यनङ्गविशेषणं  ।
<<लोचनं>> स प्रियासङ्गमोत्कण्ठां सासह्यां मनसः शुचम्   । ।
इत्.इ   ।
अत्राप्युत्तरोत्तरजन्यत्वऽप्युपमानोपमेयभावस्य सुकल्पत्वात् ।
न हि क्रमिकाणां नोपमानोपमेयभावः  ।
तथा हि--- राम इव दशरथोऽभूद्दशरथ इव रधुरजोऽपि रधुसद्दशः  ।
अज इव दिलीपवंशश्चित्रं रामस्य कीर्तिरियम्   । ।
इत्.इ न न भवति  ।
तस्मात्क्रमिकत्वं समं वा प्राकरणिकत्वमुपमां निरुंणद्धीति कोऽयं त्रास इत्लं गर्दभीदोहानुवर्तनेन  ।
सङ्करालङ्गारेऽपीति  ।
विरुद्धालङ्क्रियोल्लेखे समं तद्वृत्यसम्भवे  ।
एकस्य च ग्रहे न्यायदोषाभावे च सङ्करः    । ।
इत्.इ लक्षणादेकः प्रकारः  ।
यथा ममैव--- शशिवदनासितसरसिजनयना सितकुन्ददशनपङ्क्तिरियं  ।
गगनजलस्थलसम्भवहृद्याकारा कृता विधिना    । ।
इत्.इ   ।
अत्र शशी वदनमस्याः तद्वद्वा वदनमस्या इति रूपकोपमोल्लेखाद्युगपद्द्वयासम्भवादेकतरपक्षत्यागग्रहणे प्रमाणाभावात्सङ्कर इति व्यङ्ग्यवाच्यताया एवनिश्चयात्का ध्वनिसम्भावना  ।
योऽपि द्वितीयः प्रकारः---शब्दार्थालङ्कारामामेकत्रभाव इति तत्रापि प्रतीयमानस्य का शङ्का  ।
यथा--स्मर स्मरमिव प्रियं रमयसे यमालिङ्गनातिति  ।
<<बालप्रिया>> उत्तरेति  ।
उत्तरोत्तरस्य पूर्वपूर्वजन्यत्वेऽपीत्यर्थः  ।
अनेन क्रमिकत्वमुक्तं  ।
उपमानेति  ।
मनोविकारजनकत्वेन तेषां साम्यस्य कल्पयितुं शक्यत्वादित्यर्थः  ।
क्रमिकामामुपमानोपमेयभावं दर्शयति--राम इवेति  ।
अत्र गुमविशेषवत्वेन साम्यं बोद्यं  ।
न न भवतीति  ।
भवत्येवेत्यर्थः  ।
सोपहासमुपसंहरति---तस्मादित्यादि  ।
सङ्करश्चतुर्विधः---सन्देहसङ्करादिभेदादिति; तेषां लक्षणानि भट्टोद्भटमतानुरोधेन दर्शयति--विरुद्धेति  ।
विरुद्धयोरलङ्क्रिययोः उल्लेखः उल्लासः तस्मिन्सति  ।
समं युगपत  ।
तद्वृत्यसम्भव इति  ।
तयोर्वर्तनस्यासम्भव इत्यर्थः  ।
एकस्य ग्रहे तयोरेकस्यान्यत्यागेन ग्रहेणे  ।
न्यायः साधकं भानम्. दोषः बाधकं  ।
शशीति  ।
ऽशशिवदनेऽत्यादि विशेषणत्रयं क्रमेंणऽगगनेऽत्यादेरुपपादकं  ।
एकेति  ।
एकतरस्य पक्षस्य त्यागे ग्रहणे चेत्यर्थः  ।
इतीति हेतौ  ।
व्यङ्ग्येत्यादि  ।
को व्यङ्ग्यः को वाच्य इत्यनिश्चयाद्व्यङ्ग्यप्रादान्यकृतध्वनित्वसम्भावनापि <<लोचनं>> अत्रैव यमकमुपमा च  ।
तृतीयः प्रकारः-- यत्रैकत्र वाक्यांशेऽनेकोऽर्थालङ्कारस्तत्रापि द्वयोः साम्यात्कस्य व्यङ्ग्यता  ।
यथा--- तुल्योदयावसानत्वाद्गतेऽस्तं प्रति भास्वति  ।
वासाय वासरः क्लान्तो विशतीव तमोगुहाम्   । ।
इत्.इ   ।
अत्र हि स्वामिविपत्तिसमुचितव्रतग्रहणहेवाकिकुलपुत्रकरूपणमेकदेशविवर्त्तिरूपकं दर्शयति  ।
उत्प्रेक्षा चेवशब्देनोक्ता  ।
तदिदं प्रकारद्वयमुक्तं  ।
शब्दार्थवर्त्त्यलङ्कारा वाक्य एकत्र वर्त्तिनः  ।
सङ्गरश्चैकवाक्यांशप्रवेशाद्वाभिधीयते    । ।
इत्.इ च   ।
चतुर्थस्तु प्रकारः यत्रानुग्रह्यानुग्राहकभावोऽलङ्काराणां  ।
यथा--- प्रवातनीलोत्पलनिर्विशेषमधीरविप्रेक्षितमायताक्ष्या  ।
तया गृहीतं नु मृगाङ्गनाभ्यस्ततो गहीतं नु मृगाङ्गनाभिः  । ।
अत्र मृगाङ्गनावलोकनेन तदवलोकनस्योपमा यद्यपि व्यङ्ग्या, तथापि वाय्यस्य सा सन्देहालङ्कारस्याभ्युत्थानकारिमीत्वेनानुग्रहकत्वाद्गुणीभूता, अनुग्राह्यत्वेन हि सन्देहे पर्यवसानं  ।
यथोक्तम्--- परस्परोपकारेण यत्रालङ्कृतयः स्थिताः  ।
स्वातन्त्र्येणात्मलाभं नो लभन्ते सोऽपि सङ्करः  । ।
<<बालप्रिया>> केत्यर्थः  ।
एकवाक्यवर्तनरूपं सङ्करं दर्शयित्वा, एकवाक्यांशसमावेशरूपं सङ्करं दर्शयति--यत्रेत्यादि  ।
साम्यादिति  ।
वाच्यात्वेन साद्दश्यादित्यर्थः  ।
स्वामीती  ।
स्वामिनो विपत्तौ सत्यां समुचितं यद्व्रतग्रहण तत्र हेवाकी उद्युक्तः यः कुलपुत्रकः तद्रूपणं वासरविषयकं कर्म  ।
तमोगुहामित्येकदेशविवर्तिरूपङ्कं कर्तः  ।
भास्वतस्स्वामित्वमतस्तद्गमनस्य विपत्तित्वं गुहानिवासस्य व्रतग्रहमत्वं तत्प्रवेशस्य तदर्थव्यापारत्वञ्च तमोगुहामिति शाब्देन रूपकेण गम्यत इति भावः  ।
उक्तयोर्भेदयोस्सम्मतिमाह--तदिदमित्यादि  ।
अनया कारिकया उक्तयोर्भेदयोर्लक्षणं प्रदर्सितं  ।
वृत्तिग्रन्थानुरोदेन वाच्यव्यङ्ग्ययोरनुग्राह्यानुग्राहकभावापन्नं सङ्करमुदाहरति-प्रवातेति  ।
तयेति  ।
श्रीपार्वत्येत्यर्थः  ।
नन्वनुग्राहकत्वेऽपि कुतो गुणीभाव इत्यत आह---अनुग्राह्यत्वेनेति  ।
सन्देहस्येति शेषः  ।
पर्यवसानमिति  ।
अनुग्राहिकायाव्यङ्ग्योपमाया इति शेषः  ।
तदा व्यङ्ग्यस्य प्राधान्येनाविवक्षितत्वान्न ध्वनिविषयत्वं  ।
अलङ्कारद्वयसम्भावनायां तु वाच्यव्यङ्ग्ययोः समं प्राधान्यं  ।
अथ वाच्योपसर्जनीभावेन व्यङ्ग्यस्य तत्रावस्थानं तदा <<लोचनं>> तदाह-यदालङ्कार इत्यादि  ।
एवं चतुर्थेऽपि प्रकारे ध्वनिता निराकृता  ।
मध्यमयोस्तु व्यह्ग्यसम्भावनैव नास्तीत्युक्तं  ।
आद्ये तु प्रकारेऽशशिवदनेऽत्याद्युदाहृते कथञ्चिदस्ति सम्भावनेत्याशचङ्क्य निराकरोति---अलङ्कारद्वयेति  ।
सममिति  ।
द्वयोरप्यान्दोल्यमानत्वादिति भावः  ।
ननु यत्र व्यङ्ग्यमेव प्राधान्येन भाति तत्र किं कर्तव्यं  ।
यथा--- हीइ ण गुणाणुरॉ खलाणं णवरं पसिद्धिसरणाणं  ।
किर पहिणुसै ससिमणं चन्दे पिआमुहे दिट्ठे    । ।
अत्रार्थान्तरन्यासस्तावद्वाच्यत्वेनाभात्.इ, व्यतिरेकापह्नुती तु व्यङ्ग्यत्वेन प्रधानतयेत्यभिप्रायेणाशङ्कते---अथेति  ।
तत्रोत्तरम्--तदा सोऽपीति  ।
सङ्करालङ्कार <<बालप्रिया>> अस्मिंश्चतुर्थे भेदे ध्वन्यभावपरतया वृत्तिग्रन्थमवतारयति---तदाहेति  ।
आन्दोल्यमानत्वादिति  ।
वाच्यत्वव्यङ्ग्यत्वाभ्यां सन्दिह्यमानत्वादित्यर्थः  ।
नन्वित्यादि  ।
यत्रेति  ।
याद्दशे सङ्करालङ्कार इत्यर्थः  ।
होइ इति  ।
भवति न गुणानुरागः खलानां केवलं प्रसिद्धिशरणानां  ।
किल प्रस्नैति शशिमणिः चन्द्रे न प्रियामुखे दृष्टे  । ।
इति च्छाया   ।
गुणानुरागः परैर्वर्ण्यमानेष्वपि केषाञ्चिद्गुणेषु प्रीतिः  ।
न भवतीत्यत्र हेतुमाह--प्रसिद्धीति  ।
वस्तुतत्वावमर्शरहितानामिति भावः  ।
उक्तं सामान्यं विशेषेण समर्थयते---किलेत्यादि  ।
ऽशशिमणिः चन्द्रे दृष्टे प्रस्नौति किल; प्रियामुखे दृष्टे न प्रस्नौतीऽत्यान्वयः  ।
यदि शसिमणेर्गुमानुरागस्स्यात्तदा प्रियामुखदर्शने कथं न निःष्यन्देतेति भावः  ।
व्यतिरेकेति  ।
चन्द्रः प्रियामुखमेव चन्द्र इत्यर्थस्य ख्यापनादपह्नुतिश्चेति भावः  ।
व्यङ्ग्यत्वेनेत्यादि  ।
व्यङ्ग्यत्वेन प्रधानतया च भात इत्यर्थः  ।
सङ्करोक्तेरेव ध्वनित्वबुद्धिनिवर्तकत्वं वृत्तावुक्तं, सोऽपि ध्वनिविषयोऽस्तु, न तु स एव ध्वनिरिति वक्तुं शक्यं  ।
पर्यायोक्तनिर्दिष्टन्यायात् ।
अपि च सङ्करालङ्कारेऽपि च क्वचित्सङ्करोक्तिरेव <<लोचनं>> एवायं न भवति, अपि त्वलङ्कारध्वनिनामायं ध्वनेर्द्वितीयो भेदः  ।
यच्च पर्यायोक्ते निरूपतं तत्सर्वमत्राप्यनुसरणीयं  ।
अथ सर्वेषु सङ्करप्रभेदेषु व्यङ्ग्यसम्भावनानिरासप्रकारं साधारणमाह---अपि चेति  ।
ऽक्वचिदपि सङ्करालङ्कारे चेऽति सम्बन्धः, सर्वभेदभिन्न इत्यर्थः  ।
सङ्कीर्मता हि मिश्रत्वं लोलीभावः, तत्र कथमेकस्य प्राधान्यं क्षीरजलवत् ।
अधिकारादपेतस्य वस्तुनोऽन्यस्य या स्तुतिः  ।
अप्रस्तुतप्रशंसा सा त्रिविधा परिकीर्त्तिता  । ।
अप्रस्तुतस्य वर्णनं प्रस्तुताक्षेपिम इत्यर्थः  ।
स चाक्षेपस्त्रिविधो भवति---सामान्यविशेषभावात्, निमित्तनिमित्तिभावात्सारूप्याच्च  ।
तत्र प्रथमे प्रकारद्वये प्रस्तुताप्रस्तुतयोस्तुल्यमेव प्राधान्यमिति प्रतिज्ञां करोति-अप्रस्तुतेत्यादिना प्राधान्यमित्यन्तेन  ।
तत्र सामान्यविशेषभावेऽपि द्वयी गतिः--सामान्यमप्राकरणिकं शब्देनोच्यते, गम्यते तु प्राकरणिको विशेषः स एकः प्रकारः  ।
यथा--- अहो संसारनैर्घृण्यमहो दौरात्म्यमापदां  ।
अहो निसर्गजिह्मस्य दुरन्ता गतयो विधेः  । ।
अत्र हि दैवप्राधान्यं सर्वत्र सामान्यरूपमप्रस्तुतं वर्णितं सत्प्रकृते वस्तुनि क्वापि विनष्टे विशेषात्मनि पर्यवस्यति  ।
तत्रापि विशेषांशस्य सामान्येन व्याप्तत्वाद्य्वङ्ग्यविशेषवद्वाच्यसामान्यस्यापि प्राधान्यम्, न हि सामान्यविशेषयोर्युगपत्प्राधान्यं विरुध्यते  ।
यदा तु विसेषोऽप्राकरमिकः प्राकरणिकं सामान्यमाक्षिपति तदा द्वितीयः <<बालप्रिया>> तत्कथमित्यत्राह--सङ्कीर्णतेति  ।
ऽमिक्षत्वम्ऽ इत्यस्य विवरणम्---लोलीभाव इति  ।
आत्यन्तिकस्संश्लेष इत्यर्थः  ।
अधिकारादिति भामहीयमिदं  ।
अधिकारः प्रस्तुतत्वं  ।
सारार्थं व्याचष्टे-अप्रस्तुतस्य वर्णनमिति  ।
स्तुतिशब्दार्थकथनं वर्णनमिति  ।
द्वयी गतिरिति  ।
प्रकारद्वयमित्यर्थः  ।
स इति  ।
सामान्याद्विशेषप्रतीतिरूप इत्यर्थः  ।
दैवप्राधान्यमिति  ।
ऽदैवस्वातन्त्र्यम्ऽ इति च पाठः  ।
सर्वत्र सामान्यरूपमिति  ।
संसारनैर्घृण्यादावनुगतमित्यर्थः  ।
सर्वस्य तदायत्तस्थितित्वादिति भावः  ।
क्वापीति  ।
प्रेयसीपुत्रादिरूप इत्यर्थः  ।
अत्र व्यङ्ग्यवाच्ययोस्समप्राधान्यं दर्शयति--तत्रापीत्यादि  ।
ननु व्यङ्ग्यस्य विशेषस्यास्तु प्राधान्यं, वाच्यस्य सामान्यस्य तत्कथं स्यादित्यत्राह--विशेषांशस्येति  ।
प्राधान्यमिति  ।
ध्वनिसम्भावनां निराकरोति  ।
अप्रस्तुतप्रशंसायामपि यदा सामान्यविशेषभावान्निमित्तनिमित्तिभावाद्वा अभिधीयमानस्याप्रस्तुत्सय प्रतीयमानेन प्रस्तुतेनाभिसम्बन्धः तदाभिधीयमानप्रतीयमानयोः सममेव प्राधान्यं  ।
यदा तावत्सामान्यस्याप्रस्तुतस्याभिधीयमानस्य प्राकरणिकेन विशेषेण प्रतीयमानेन सम्बन्धस्तदा विशेषप्रतीतौ सत्यामपि प्राधान्येन तत्सामान्येनाविनाभावात्सामान्यस्यापि प्राधान्यं  ।
यदापि विशेषस्य सामान्यनिष्ठत्वं तदापि सामान्यस्य प्राधान्ये सामन्ये सर्वविशेषाणामन्तर्भावाद्विशेषस्यापि प्राधान्यं  ।
<<लोचनं>> प्रकारः  ।
यथा--- एतत्तस्य मुखात्कियत्तकमलिनीपत्त्रे कणं पार्थसो यन्मुक्तामणिरित्यमंस्त स जडः शृण्वन्यदस्मादपि  ।
अङ्गुल्यग्रलघुक्रियाप्रविलयिन्यादीयमाने शनै. स्तत्रोङ्डीय गतो हहेत्यनुदिनं निद्राति नान्तः शुचा   । ।
अत्रास्थान्.ए महत्त्वसम्भवनं सामान्यं प्रस्तुतम्, प्रस्तुतं तु जलबिन्दौ मणित्वसम्भावनं विशेषरूपं वाच्यं  ।
तत्र्रापि सामान्यविशेषयोर्युगपत्प्राधान्ये न विरोध इत्युक्तं  ।
एवमेकः प्रकारो द्विभेदोऽपि विचारितः, यदा तावदित्यादिना विशेषस्यापि प्राधान्यमित्यन्तेन  ।
एतमेव न्यायं निमित्तनैमित्तिकभावेऽतिदिशंस्तस्यापि द्विप्रकारतां <<बालप्रिया>> विशेषप्राधान्यनान्तरीयकत्वं सामान्यप्राधान्यस्येति भावः  ।
न हि विरुध्यत इति  ।
यथाऽरक्तं पटं वयेऽत्यादौ द्वयोस्त्रयाणं वा विधिरित्भावः  ।
एतदिति  ।
मुखादिति  ।
आरम्भत इत्यर्थः  ।
प्रथमतस्सम्भूतमिति यावत् ।
ऽएतद्वक्ष्यमाणं शृण्विऽति सम्बन्धः  ।
मुक्तामणिरित्यमस्त यतेतत्तस्य जडस्य कियत्वक्ष्यमाणापेक्षया अत्यल्पमेवेत्यर्थः  ।
साद्दश्यनिमित्तकस्तद्भ्रमस्य सम्भवाज्जलकणे मुक्तामणिभ्रमो भवेदिति भावः  ।
शृण्विति  ।
अस्मात्पूर्वोक्तात् ।
अन्यदपि त्वं शृणु; किं तदित्यत्राह---अङ्गुलीति  ।
स जड इत्यत्राप्यनुषज्यते  ।
जातमुक्तामणिभ्रमो जड इत्यर्थः  ।
तत्रेति  ।
तस्मिञ्जलकण इत्यर्थः  ।
ऽकुत्रोड्डीयेऽति पाठे तु तस्मिन्निति शेषो बोध्यः  ।
शनैः मुक्तामणिबुध्या मन्दं  ।
आदीयमाने अङ्गुल्यग्रस्य लघुक्रियया अल्पचाचलनेन प्रव्लयिनि अङ्गुलोवेव लग्र इत्यर्थस्तथा सति  ।
उड्डीयेति  ।
अयमिति शेषः  ।
तस्यादर्शिनान्ममायं मुक्तामणिः खमुत्पत्य गत इति मत्वा अन्तःशुचा न निद्रातीत्यर्थः  ।
निमित्तनिमित्तिभावे चायमेव न्यायः  ।
यदा तु सारूप्यमात्रवशेनाप्रस्तुतप्रशंसायामप्रकृतप्रकतयोः <<लोचनं>> दर्शयति---निमित्तेति  ।
कदाचिन्निमित्तमप्रस्तुतं सदभिधीयमानं नैमित्तिकं प्रस्तुतमाक्षिपति  ।
यथा----- ये यान्त्यभ्युदये प्रीतिं नोज्झन्ति व्यसनेषु च  ।
ते बान्धवास्ते सुहृदो लोकः स्वार्थपरोऽपरः   । ।
अत्राप्रस्तुत.ं सुहृद्बान्धवरूपत्वं निमित्त्सज्जनासक्त्या वर्णयति नैमित्तिकीं श्रद्धेयवचनतां प्रस्तुतामात्मनोऽभिव्यङ्क्तुम्; यत्र नैमित्तिकप्रतीतावपि निमित्तप्रतीतिरेव प्रधानीभवत्यनुप्राणाकत्वेनेति व्यङ्ग्यव्यञ्जकयोः प्राधान्यं  ।
कदाचित्तु नेमितितकमप्रस्तुतं वर्ण्यमानं सत्प्रस्तुतं निमित्तं व्यनक्ति  ।
यथा सेतौ--- 
सग्गं अपारिजाअं कोत्थुहलच्छिरहिअं महुमहस्स उरं  ।
सुमराभि महणपुरओ अमुद्धान्दं च हरजडापब्भारं  । ।
अत्र जाम्बवान्कौस्तुभलक्ष्मीविरहितहरिवक्षःस्मरणादिकमप्रस्तुतनेमित्तिकं वर्णयति प्रस्तुतं वृद्धसेवाचिरजीवित्वव्यवहारकौशलादिनिमित्तभूतं मन्त्रितायामुपादेयमभिव्यङ्क्तुं  ।
तत्र निमित्तप्रतीतावपि नेमित्तिकं वाच्यभूतम्; प्रत्युत तन्निमित्तानुप्राणितत्वेनोद्धुरकन्धरीकरोत्यात्मानमिति समप्रधानतैव वाच्यव्यङ्ग्ययोः  ।
तत्रापि द्वौ प्रकारौ---अप्रस्तुतात्कदाचिद्वाच्याच्चमत्कारः, व्यङ्ग्यं तु तन्मुखप्रेक्षं  ।
यथास्मदुपाध्यायभट्टेन्दुराजस्य---- प्राणा येन समर्पितास्तव बलाद्येन त्वमुत्थापितः स्कन्धे यस्य चिरं स्थितोऽसि विदधे यस्ते सपर्यामपि  ।
तस्यास्य स्मितमात्रकेण जनयन्प्राणापहारक्रियां भ्रातः प्रत्युपकारिणां धुरि परं वेताल लीलायते  । ।
<<बालप्रिया>> अत्रास्थान इति  ।
जडानामिति शेषः  ।
ये इति  ।
अपरः उक्तविपरीतवृत्तिः  ।
निमित्तं श्रद्धेयवचनतानिमित्तं  ।
सज्जनासक्त्येति  ।
सज्जनबहुमत्येत्यर्थः  ।
नैमित्तकेति  ।
श्रद्धेयवचनतेत्यर्थः  ।
निमित्तप्रतीतिरेवेति  ।
न हि वक्तुस्तथाविधबान्धवत्वादिप्रतीतिं विना श्रद्धेयवचनत्वं प्रतीतिपथमवतरेदिति भावः  ।
सग्गमिति  ।
स्वर्गमपारिजातं कौस्तुभलक्ष्मीरहितं मधुमथनस्योरः  ।
स्मरामि मथनात्पुरतः अमुग्धचन्द्रं च हरजटाप्राग्भारं  । ।
इति छाया  ।
वृद्धेत्यादित्रयं प्रस्तुतमित्यस्य विशेषणम  ।
उद्धुरकन्धरीकरोतीति  ।
प्रधानीकरोतीत्यर्थः  ।
तन्मुखप्रेक्षमिति  ।
तथा च अप्रधानमिति भावः  ।
प्राणा इति  ।
<<लोचनं>> अत्र यद्यपि सारूप्यवशेन कृतध्नः कश्चिदन्यः प्रस्तुत आक्षिप्यते, तथाप्यप्रस्तुतस्यैव वेतालवृत्तान्तस्य चमत्कारकारित्वं  ।
न ह्यचेतनोपालम्भवदसम्भाव्यमानोऽयमर्थो न च न हृद्य इति वाच्यस्यात्र प्रधानता  ।
यदि पुनरचेतनादिनात्यन्तासम्भाव्यमानतदर्थविशेषणेनाप्रस्तुतेन वर्णितेन प्रस्तुतमाक्षिप्यमाणं चमत्कारकारि तदा वस्तुध्वनिरसौ  ।
यथा ममैव---- भावव्रात हठाज्जनस्य हृदयान्याक्रम्य यन्नर्तयन्भङ्गीभिर्विविधाभिरात्महृदयं प्रच्छाद्य संक्रीडसे  ।
स त्वामाह जडं ततः सहृदयम्मन्यत्वदुःशिक्षितो मन्येऽमुष्य जडात्मता स्तुतिपदं त्वत्साम्यसम्भावनात् । ।
कश्चिन्महापुरुषो वीतरागोऽपि सरागवदिति न्यायेन गाढविवेकालोकतिरस्कृततिमिरप्रतानोऽपि लोकमध्ये स्वात्मानं प्रच्छादयलंलोकं च वाचालयन्नात्मन्यप्रतिभासमेवाङ्गीकुर्वंस्तेनैव लोकेन मूर्खोऽयमिति यदवज्ञायते तदा तदीयं लोकोत्तरं चरितं प्रस्तुतं <<बालप्रिया>>ऽत्वमुत्पादितऽ इतिऽसपर्यां पुरऽ इति च पाठः  ।
सारूप्यवशेनेति  ।
प्राणसमर्षणाद्युपकर्तरि अपकर्तृत्वरूपसाद्दश्यबलेनेत्यर्थः  ।
प्रस्तुतस्यैवेति  ।
वाच्यस्येति शेषः  ।
अत्र हेतुमाह---न हीत्यादि  ।
न च न हृद्य इति  ।
हृद्य एवेत्यर्थः  ।
यदीत्यादि  ।
ऽअचेतनादिना आक्षिप्यमाणम्ऽ इति योजना  ।
अचेतनादिनेत्यस्य विशेषणानि-अत्यन्तेत्यादीनि  ।
अत्यन्तमसम्भाव्यमानानि तदर्थस्य अप्रस्तुतार्थस्य विशेषणानि यत्र तेन  ।
वस्तुध्वनिरसाविति  ।
नायमप्रस्तुतप्रशंसालङ्कार इति भावः  ।
भावेति  ।
भावानां चन्द्रोद्यानादिपदार्थनां व्रातः सार्थः हे भाव व्रात  ।
त्वं तथा संक्रीडसे यदिति सम्बन्धः  ।
ततः एवं संक्रीडनाद्धेतोः  ।
सहृदयम्मन्यत्वेन सहृदयोऽहमित्यभिमानेन दुःशिक्षितः दुर्ललितः  ।
सः जनः  ।
त्वां जडमाह  ।
परन्तु अमुष्य एवंवदतो जनस्य  ।
या जडात्मता जडोऽसीत्युच्यमानता सा त्वत्साम्यसम्भावनात्त्वत्साम्यापाताद्धेतोः  ।
ऽअमुष्य स्तुतिपदं मन्येऽ इति सम्बन्धः  ।
येनेऽत्यस्यऽप्रच्छादयन्निऽत्यादिना सम्बन्धः  ।
यथोक्तम्---- "ज्ञाततत्वस्य लोकोऽयं जडोन्मत्तपिशाचवत् ।
ज्ञाततत्वोऽपि लोकस्य जडोन्मत्तपिशाचवदि"ति    । ।
गाढेति.  ।
गाढो यो विवेक एवालोकः तेन तिरस्कृतं तिमिरप्रतानं मोहान्धकारसमूहो यस्य सः  ।
वाचालयन्निति  ।
आत्मावमानगर्भिता बह्वीर्वाचः प्रवर्तयन्नित्यर्थः  ।
आत्मनि स्वस्मिन् ।
अप्रतिभासं जनैरारोपितमवबोधं  ।
अथ सम्बन्धस्तदाप्यप्रस्तुतस्य सरूपस्याभिधीयमानस्य प्राधान्येनाविवक्षायां ध्वनावेवान्तःपातः  ।
<<लोचनं>> व्यङ्ग्यतया प्राधान्येन प्रकाश्यते  ।
जडोऽयमिति ह्युद्यानेन्दूदयादिर्भावो लोकेनावज्ञायेते, स च प्रत्युत कस्यचिद्विरिहिण औत्सुक्यचिन्तादूयमानमानसतामन्यस्य प्रहर्षपरवशतां करोतीति हठादेव लोकं यथेच्छं विकारकारणाभिर्नर्तयति  ।
न च तस्य हृदयङ्केनापि ज्ञायते कीदृगयमिति, प्रत्युत महागम्भीरोऽतिविदग्धः सुष्टुगर्वहीनोऽतिशयेन क्रीडाचतुरः स यदि लोकेन जड इति तत एव कारणात्प्रत्युत वैदग्ध्यसम्भावननिमित्तात्सम्भावितः, आत्मा च यत एव कारणात्प्रत्युत जाड्येन सम्भाव्यस्तत एव सहृदयः सम्भावितस्तदस्य लोकस्य जडोऽसीति यद्युच्यते तदा जड्यमेवंविधस्य भावव्रातस्याविदग्धस्य प्रसिद्धमिति सा प्रत्युत स्तुतिरित् ।
जडादप पापीयानयं लोक इति ध्वन्यते  ।
तदाह---यदा त्विति  ।
इतरथा त्विति  ।
इतरथैव पुनरलङ्कारान्तरत्वमलङ्कारविशेषत्वं न व्यङ्ग्यस्य कथञ्चिदपि प्राधान्य इति भावः  ।
उद्देशे यदादिग्रहणं कृतं समासोक्तीत्यत्र द्वन्द्वे तेन व्याजस्तुतिप्रभृतिरलङ्कारवर्गोऽपि सम्भाव्यमानव्यङ्ग्यानुवेशः सम्भावितः  ।
<<बालप्रिया>> वाच्यार्थं दर्शयति---जडोऽयमित्यादि स्तुतिरित्यन्तेन  ।
ऽइति ह्यवज्ञायतऽ इति सम्बन्धः  ।
लोकेन कर्त्रा  ।
स च उद्यानादिर्भावश्च  ।
प्रत्युतेति  ।
अजड एव न, किन्तु विदग्धस्वभावोऽपीत्यर्थः  ।
अन्यस्येति  ।
प्रियतमामिलितस्येत्यर्थः  ।
हठादाक्रम्येत्यस्य व्याख्यानम्----यथेच्छं विकारकारणाभिरित् ।
विकाराणामौत्सुक्यहर्षादीनां कारणाभिः प्रवर्तनाभिः  ।
आत्महृदयं प्रच्छाद्येत्यस्य व्याख्यानम्---न चेत्यादि  ।
प्रत्युतेत्यस्यैव विवरणम्---महागम्भीर इत्यादि  ।
स इत्यास्य अत्रापि सम्बन्धः  ।
उत्तरार्धं व्याचष्टे---स यदीत्यादि  ।
सः उक्तगुणविशिष्टो भावव्रातः  ।
जड इतीत्यस्य सम्भावित इत्यनेनान्वयः  ।
तत इत्यस्य व्याख्यानम्--तत एव कारणादिति  ।
उक्तप्रकारकसंक्रीडनरूपादित्यर्थः  ।
कारणादित्यस्य विशेषणम्--प्रत्युत वैदग्ध्येत्यादि  ।
सहृदयेत्यादेर्व्याख्यानम्---आत्मा चेत्यादि  ।
तदिति  ।
तर्हि इत्यर्थः  ।
ऽअस्य लोकस्य सा स्तुतिरिऽति सम्बन्धः  ।
का स्तुतिरेवेत्यर्थः  ।
कुत एतदित्यत आह-तदेत्यादि  ।
तदा तद्वचनकाले  ।
जाड्यमेवंविधस्येत्यादि  ।
अयमर्थः---अजडस्य सतो जडत्वप्रसिध्युपजीविनी हि जनसम्बन्धिजडत्वोक्तिः  ।
तथा सति तत्तुल्ययोगक्षेमतया जनस्याप्यजडत्वसम्भवाज्जनं प्रतिजडोऽसीत्युक्तिर्वास्तवी स्तुतिरेव पर्यवस्येदिति  ।
एवमप्रस्तुतं वाच्यार्थ व्याख्या पार्यन्तिकमर्थं प्रदर्शयति---जडादपीति  ।
तदाहेति  ।
यदेतत्सारूप्येण प्रतीयमानस्य प्राधान्ये ध्वनित्वमुक्तं तदाहेत्यर्थः  ।
एवकारो भिन्नक्रम इति दर्शयति---इतरथैवेति  ।
तुशब्दार्थकथनं इतरथात्वलङ्कारान्तरमेव  ।
तदयमत्र सङ्क्षेपः---- <<लोचनं>> तत्र सर्वत्र साधारणमुत्तरं दातुमुपक्रमते---तदयमत्रेति  ।
कियद्वा प्रतिपदं लिख्यतामिति भावः  ।
तत्र व्याजस्तुतिर्यथा--- किं वृत्तान्तैः परगृहगतैः किन्तु नाहं समर्थ- स्तूणीं स्थातुं प्रकृतिमुखरो दाक्षिणात्यस्वभावः  ।
गेहे गेहे विपणिषु तथा चत्वरे पानगोष्ठ्या- मुन्मत्तेव भ्रमति भवतो वल्लभा हन्त कीर्तिः   । ।
अत्र्.अ व्यङ्ग्यं स्तुत्यात्मकं यत्तेन वाच्यमेवोपस्क्रियते  ।
यत्तूदाहृतं केनचित्---- आसीन्नाथ पितामही तव मही जाता ततोऽनन्तरं माता सम्प्रति साम्बुराशिरशना जाया कुलोद्भूतये  ।
पूर्णे वर्षशते भविष्यति पुनः सैवानवद्या स्नुषा युक्तं नाम समग्रनीतिविदुषां किं भूपतीनां कुले  । ।
इति, तदस्माकं ग्राम्यं प्रतिभात्यत्यन्तासभ्यस्मृतिहेतुत्वात् ।
का चानेन स्तुतिः कृता? त्वं वंशक्रमेण राजेति हि कियदिदम्? इत्येवंप्राया व्याजस्तुतिः सहृदगोष्ठीषु निन्दितेत्युपेक्ष्यैव  ।
यस्य विकारः प्रभवन्नप्रतिबन्धस्तु हेतुना येन  ।
गमयति तमभिप्रायं तत्प्रतिबन्धं च भावोऽसौ  । ।
इति  ।
अत्रापि वाच्यप्राधान्ये भावालङ्काराता  ।
यस्य चित्तवृत्तिविशेषस्य सम्बन्धी वाग्व्यापारादिर्विकारोऽप्रतिबन्धो नियतः <<बालप्रिया>> पुनरिति  ।
ऽअलङ्कारान्तराङ्गत्वम्ऽ इत्यत्रान्यथाप्रतिपत्तिः स्यादित्यतो विवृणोति---अलङ्कारविशेषत्वमिति  ।
इति भाव इति  ।
अप्रस्तुतवर्णनस्थले यत्र वाच्यस्य अप्रस्तुतार्थस्य चमत्कारकारित्वं व्यङ्ग्यं, प्रस्तुतं तु तदङ्गं तत्रैवाप्रस्तुतप्रशंसालङ्कारः  ।
यत्र तु प्रस्तुतस्य व्यङ्ग्यस्य प्राधान्यं तत्र वस्तुध्वनिरेव नालङ्कार इति ग्रन्थकाराशय इत्यर्थः  ।
स्तुत्यात्मकमिति  ।
भवतः कीर्तिर्विश्वं व्याप्नोति इत्युत्तमश्लोकत्वरूपगुणकीर्तनमित्यर्थः  ।
आसीदिति  ।
स्नुषा पुत्रभार्या  ।
अत्यन्तासभ्येति  ।
पितामह्या मातृत्वोक्तावेवाङ्कुरिता तावदसभ्यस्मृतिस्तसाय जायात्वस्नुषात्ववर्णनेन सुतरामभिव्यक्तेत्याशयेनोक्तमत्यन्तासभ्येति  ।
वाच्येऽर्थे दोषमुक्त्वा व्यङ्ग्येऽपि तमाह-का चेति  ।
कियदिदमिति  ।
राजान्तरादुत्कर्षविशेषाप्रतीतेरिति भावः  ।
ऽव्याजस्तुतिप्रभृतिरिऽति पूर्वोक्तप्रभृतिपदार्थं भावालङ्कारं रुद्रटोक्तमाह-यस्येति  ।
ऽयस्य विकारस्तु अप्रतिबन्धः प्रभवन्येन हेतुना तमभिप्रायं तत्प्रतिबन्धं च गमयति असौ भाव इत्यन्वयः  ।
अत्रापि द्वैविध्यमस्तीत्याशयेनाह---अत्रापीत्यादि  ।
लक्षणवाक्यं व्याचष्टे---यस्येत्यादि  ।
चित्तवृत्तिविशेषस्य अनुरागादेः सम्बन्धीजन्यः  ।
अप्रतिबन्ध इत्यस्य व्याख्यानम्---नियत इति  ।
व्यङ्ग्यस्य यत्राप्राधान्यं वाच्यमात्रानुयायिनः  ।
समासोक्त्यादयस्तत्र वाच्यालङ्कृतयः स्फुटाः   । ।
व्यङ्ग्यस्य्.अ प्रतिभामात्रे वाच्यार्थानुगमेऽपि वा  ।
न ध्वनिर्यत्र वा तस्य प्राधान्यं न प्रतीयते  । ।
<<लोचनं>> प्रभवंस्तं चित्तवृत्तिविशेषरूपमभिप्रायं येन हेतुना गमयति स हेतुर्यथेष्टोपभोग्यत्वादिलक्षणोऽर्थो भावालङ्कारः  ।
यथा--- एकाकिनी यदबला तरुणी तथाहमस्मिन्गृहे गृहपतिश्च गतो विदेशं  ।
कं याचसे तदिह वासमियं वराकी श्वश्रूर्ममान्धबधिरा ननु मूढ पान्थ  । ।
अत्र व्यङ्ग्यमेकैकत्र पदार्थे उपस्कारकारीति वाच्यं प्रधानं  ।
व्यङ्ग्यप्राधान्ये तु न काचिदलङ्कारतेति निरूपितमित्यलं बहुना  ।
यत्रेति काव्ये  ।
अलङ्कृतय इति  ।
अलङ्कृतित्वादेव च वाच्योपस्कारकत्वं  ।
प्रतिभामात्र इति  ।
यत्रोपमादौ म्लिष्टार्थप्रतीतिः  ।
वाच्यार्थानुगम इति  ।
वाच्येनार्थेनानुगमः समं प्राधान्यमप्रस्तुतप्रशंसायामिवेत्यर्थः  ।
न प्रतीयत इति  ।
स्फूटतया <<बालप्रिया>> येन हेतुनेति  ।
वाक्यप्रतिपाद्येनेति शेषः  ।
ऽयेन प्रतिबद्धेनऽ इति पाठे तु प्रतिबद्धेनेत्यस्योक्त एवार्थः  ।
स हेतुरिति  ।
कस्यचिच्चित्तवृत्तिविशेषस्य अनुभावो व्यापारादिर्व्यङ्ग्यहेतुद्वारा तच्चित्तवृत्तिविशेषस्य गमकः स हेतुरित्यर्थः  ।
वक्ष्यमाणोदाहरमाभिप्रायेण तद्धेतुं दर्शयति---यथेष्टेत्यादि  ।
अहं त्वया यथेष्टमुपभोक्तव्या न किञ्चित्प्रतिबन्धकमिति नायिकामनोगतादिरर्थं इत्यर्थः  ।
एकाकिनीति  ।
तथेति समुच्चये  ।
तदिति  ।
यदहमेवंविधास्मि गृहपतिर्गतश्च तदित्यर्थः  ।
नन्वस्ति खलु तव श्वश्रूस्तां याच इत्यत्राह-इयमित्यादि  ।
अत्र व्यङ्ग्यमिति  ।
एकाकिन्यादिपदव्यङ्ग्यमात्मनो भोग्यकामुकान्तरराहित्यादिकमित्यर्थः  ।
वाक्येन चात्मनो निमन्त्रणयथेच्छोपभोग्यत्वं द्योत्यते  ।
नन्वेतद्व्यङ्ग्यमत्र प्रादानमेवेत्यतः साधारण्येनाह---व्यङ्ग्यप्राधान्य इत्यादि  ।
तत्प्रतिबन्धं च गमयतीत्याद्युदाहरणं रुद्रटग्रन्थादवगन्तव्यं  ।
व्यङ्ग्यस्येत्यादयस्त्रयः परिकरश्लोकाः  ।
ऽयत्राप्राधान्यम्ऽ इत्यत्र यत्रेति पदं व्याचष्टे---काव्य इति  ।
अप्राधान्ये हेतुर्वाच्यमात्रानुयायित्वं, तत्र हेतुर्वाच्यार्थोपस्कारकत्वं, तच्चालङ्कृतिपदेन दर्शितमित्याह--अलङ्कृतित्वादेवेति  ।
ऽव्यङ्ग्यस्य प्रतिभामात्रऽ इत्येतत्सोदाहरणं विवृणोति--यत्रेत्यादि  ।
म्लिष्टा अस्पष्टा  ।
अर्थप्रतीतिः व्यङ्ग्यप्रतीतिः  ।
ऽवाचच्यमात्रानुयायिनऽ इत्यनेन पौनरुक्त्यं परिहर्तुं व्याचष्टे---वाच्येनेत्यादि  ।
ऽन प्रतीयतऽ तत्परावेव शब्दार्थौ यत्र व्यङ्ग्यं प्रीत स्थितौ  ।
ध्वनेः स एव विषयो मन्तव्यः सङ्करोज्झितः   । ।
तस्मान्न्.अ ध्वनेरन्यत्रान्तर्भावः  ।
इतश्च नान्तर्भावः; यतः काव्यविशेषोऽङ्गी ध्वनिरिति कथितः  ।
तस्य पुनरङ्गानि--अलङ्कारा गुणा वृत्तयश्चेति प्रतिपादयिष्यन्ते  ।
न चावयव एव पृथग्भूतोऽवयवीति प्रसिद्धः  ।
<<लोचनं>> प्राधान्यं न चकास्ति, अपि तु बलात्कल्प्यते, तथापि हृदये नानुप्रविशति  ।
यथा-ऽदेआ पसिअणिआतासुऽ इत्यात्रान्यकृतासु व्याख्यासु  ।
तेन चतुर्षु प्रकारेषु न ध्वनिव्यवहारः सद्भावेऽपि व्यङ्ग्यस्य अप्राधान्ये म्लिष्टप्रतीतौ वाच्येन समप्राधान्येऽस्फुटे प्राधान्ये च  ।
क्व तर्ह्यसावित्याह---तत्परावेवेति  ।
सङ्करेणालङ्कारानुप्रवेशसम्भावनया उज्झित इत्यर्थः  ।
सङ्कारालङ्कारेणेति त्वसत्, अन्यालङ्कारोपलक्षणत्वे हि क्लिष्टं स्यात् ।
इतश्चेति  ।
न केवलमन्योन्यविरुद्धवाच्यवाचकभावव्यङ्ग्यव्यञ्जकभावसमाश्रयत्वान्न तादात्म्यमलङ्काराणां ध्वनेश्च यावत्स्वाभिभृत्यवदङ्गिरूपाङ्गरूपयोर्विरोधादित्यर्थः  ।
अवयव इति  ।
एकैक इत्यर्थः  ।
तदाह--पृथग्भूत इति  ।
अथ पृथग्भूतस्तथा मा भूत्, समुदायमध्यनिपतितस्तर्ह्यस्तु तथेत्याशङ्क्याह--अपृथग्भावे त्विति  ।
तदापि न स <<बालप्रिया>> इत्यस्य व्यख्यानम्--स्फुटतया न चकास्तीति  ।
बलात्कल्प्यत इति  ।
तच्च युक्तिपर्यालोचनया परीक्षादशायामाहरणं  ।
नानुप्रविशतीति  ।
युक्त्यनुसन्धानाभावे विलयादिति  ।
भावः  ।
अस्योदाहरणमाह---यथेत्यादि  ।
देआ इति  ।
ऽप्रार्थये तावत्प्रसीदेऽत्यादिः पूर्वोदाहृता गाथा  ।
ऽन ध्वनिरिऽत्यस्य विवरणम्---न ध्वनिव्यवहार इति  ।
सद्भावेऽपीति  ।
ध्वनेरिति शेषः  ।
ऽचतुर्षु प्रकारेषुऽ इत्युक्तस्य विवरणम्-व्यङ्ग्यस्याप्राधान्य इत्यादि  ।
ऽसङ्करऽ इत्यस्य व्याख्यानम्-अलङ्कारानुप्रवेशेत्यादि  ।
समासोक्त्याद्यनुप्रवेशशङ्कया पूर्वोक्तयेत्यर्थः  ।
यथाश्रुतार्थं निषेधति---सङ्कारालङ्कारेणेत्यादि  ।
वृत्तावितश्चेत्यत्र इतः वक्ष्यमाणद्धेतोरित्यर्थं मनसिकृत्य व्याचष्टे---न केवलमित्यादि  ।
न तादात्म्यमिति  ।
ऐक्याभाव इत्यर्थः  ।
अङ्गीत्यादि  ।
अङ्गित्वङ्गत्वयोरित्यर्थः  ।
नन्ववयवातिरिक्तावयविनोऽनुपलम्भान्न चावयव एवावयवीति तन्निषेधोऽनुपपन्न इति शङ्कामवयव इत्येकवचनार्थस्य विवक्षितत्वं दर्शयन्परिहरति---एकैक इति  ।
ऽपृथग्भूतऽ इति चोक्तार्थकमेवेत्याह---तदाहेति  ।
अथ पृथग्भूत इति  ।
अवयव इति शेषः  ।
तथा अवयवी  ।
समुदायमध्यपतितः समुदायोपहितस्वरूपः  ।
तथास्तु अवयवी भवतु  ।
वृत्तौऽतदङ्गत्वम्ऽ इति  ।
अवयव्यङ्ग्यत्वमित्यर्थः  ।
अपृथग्भावे तु तदङ्गत्व तस्य  ।
न तु तत्त्वमेव  ।
यत्रापि वा तत्त्वं तत्रापि ध्वनेर्महाविषयत्वान्न तन्निष्ठत्वमेव  ।
ऽसूरिभिः कथितऽ इति विद्वदुपज्ञेयमुक्तिः, न तु यथाकथञ्चित्प्रवृत्तेति प्रतिपाद्यते  ।
प्रथमे हि विद्वांसो वैयाकरणाः, व्याकरणमूलत्वात्सर्वविद्यानां  ।
<<लोचनं>> एक एव समुदायः, अन्येषामपि समुदायिनां तत्र भावात्; तत्समुदायिमध्ये च प्रतीयमानमप्यस्ति, न च तदलङ्काररूपं, प्रधानत्वादेव  ।
यत्त्वलङ्काररूपं तदप्रधानत्वान्न ध्वनिः  ।
तदाह---न तु तत्त्वमेवेति  ।
नन्वलङ्कार एव कश्चित्त्वया प्रधानताभिषेकं दत्त्वा ध्वनिरित्यात्मेति चोक्त इत्याशङ्क्याह---यत्रापि वेति  ।
न हि समासोक्त्यादीनामन्यतम एवासौ तथास्माभिः कृतः, तद्विविक्तत्वेऽपि तस्य भावात्समासोक्त्याद्यलङ्कारस्वरूपस्य समस्तस्याभावेऽपि तस्य दर्शितत्वात्ऽअत्ता एत्थऽ इतिऽकस्स वा णऽ इत्यादि; तदाह-न तन्निष्टत्वमेवेति  ।
विदृदुपज्ञेति  ।
विद्वद्भ्य उपज्ञा प्रथम उपक्रमो यत्या उक्तेरिति बहुव्रीहिः  ।
तेनऽउपज्ञोपक्रमंऽ इति तत्पुरुषाश्रयं नपुंसकत्वं <<बालप्रिया>>ऽतस्येऽति  ।
अवयवस्येत्यर्थः  ।
ऽतत्वम्ऽ इति अवयवित्वमित्यर्थः  ।
भावमाह लोचने---तदापीत्यादि  ।
तदापि समुदायमद्यपतनदशायामपि  ।
सः समुदायिरूपावयवः  ।
एक एव न समुदायः न समुदायरूपावयवी  ।
अत्र हेतुमाह---अन्येषामपीति  ।
तत्र भावादिति  ।
समुदाये सत्वादित्यर्थः  ।
नन्वित्यादि  ।
कश्चिदिति  ।
समासोक्त्याद्यन्यतम इत्यर्थः  ।
वृत्तौऽयत्रापीऽत्यादि  ।
ऽयत्रऽ पर्यायोक्तादौऽभ्रम धार्मिकेऽत्यादौ पर्यायोक्तत्वपक्षे,ऽभवति न गुणानुरागऽ इत्यादिसङ्करालङ्कारे च  ।
ऽतत्वम्ऽ इति  ।
अवयवित्वमित्यर्थः; प्राधान्यमिति यावत् ।
ऽतन्निष्टत्वम्ऽ इति  ।
तदवयविनिष्टत्वमित्यर्थः; तदलङ्कारनिष्टत्वमिति यावत् ।
ध्वनेर्महाविषयत्वान्न तन्निष्ठत्वमेवेति यदुक्तं तद्विवृणोति लोचने---न हीत्यादि  ।
समासोक्तौ ध्वनिरन्तर्भवतीति परमताभ्युपगमेन समासोक्तीति  ।
आदिपदेन पर्यायोक्तादीनां ग्रहणं  ।
असौ अलङ्कारः  ।
तथा ध्वनित्वेनात्मत्वेन च  ।
तद्विविक्तत्वेऽपि समासोक्त्याद्यलङ्कारस्पर्शराहित्येऽपि  ।
तस्य ध्वनेः  ।
उक्तस्यैव विवरणम्-समासोक्त्यादीति  ।
इत्यादीति  ।
इत्यादावित्यर्थः  ।
ऽदर्शितत्वादिऽत्यनेन सम्बन्धः  ।
ऽविद्वदुपज्ञेऽति प्रयोगस्य साधुत्वसम्पादनायाह---विद्वद्भ्य इत्यादि  ।
ते च श्रूयमाणेषु वर्णेषु ध्वनिरिति व्यवहरन्ति  ।
तथैवान्यैस्तन्मतानुसारिभिः सूरिभिः काव्यतत्त्वार्थदर्शिभिर्वाच्यवाचकसम्मिश्रः <<लोचनं>> निरवकाशं  ।
श्रूयमाणेष्विति  ।
श्रोत्रशष्कुलीं सन्तानेनागता अन्त्याः शब्दाः श्रूयन्त इति प्रक्रियायां शब्दजाः शब्दाः श्रूयमाणा इत्युक्तं  ।
तेषां घण्टानुरणनरूपत्वं तावदस्ति; ते च ध्वनिशब्देनोक्ताः  ।
यथाह भगवान्भर्तृहरिः--- यः संयोगवियोगाभ्यां करणैरुपजन्यते  ।
स स्फोटः शब्दजाश्शब्दा ध्वनयोऽन्यैरुदाहृताः    । ।
इत्.इ   ।
एवं घण्टादिनिर्ह्लादस्थानीयोऽनुरणनात्मोपलक्षितो व्यङ्ग्योऽप्यर्थो ध्वनिरिति व्यवहृतः  ।
तथा श्रूयमाणा ये वर्णा नादशब्दवाच्या अन्त्यबुद्धिनिर्ग्राह्यस्फोटाभिव्यञ्जकास्ते ध्वनिशब्देनोक्ताः  ।
यथाह भगवान्स एव--- प्रत्ययैरनुपाख्येयैर्ग्रहणानुगुणैस्तथा  ।
<<बालप्रिया>> अथ व्यङ्ग्यार्थाशब्दतदर्थव्यञ्जनानां चतुर्णां ध्वनिशब्दवाच्यत्वं विद्वत्प्रसिद्धिवशात्साधयिष्यन्नादौ व्यङ्ग्यार्थस्य ध्वनिशब्दवाच्यत्वसिध्यनुगुणतया व्याचष्टे---श्रोत्रेत्यादि  ।
श्रोत्रशष्कुलीं शष्कुलीसमानश्रोत्रदेसावच्छिन्नाकाशं  ।
सन्तानेनेति  ।
वीचीसन्तानन्यायेनेत्यर्थः  ।
प्राक्रयायामिति  ।
वैशेषिकादिप्रक्रियायामित्यर्थः  ।
शब्दजाश्शब्दा इति  ।
अन्त्या इति भावः  ।
तेषामिति  ।
श्रूयमाणानामन्त्याना शब्दजशब्दानामित्यर्थः. घण्टेति  ।
पूर्वशब्दजन्यत्वेन साम्यादिति भावः  ।
य इति  ।
उत्पत्तिपक्षे स्फोटध्वन्योः भेदप्रकटनपरोऽयंश्लोकः  ।
संयोगवियोगाभ्यां करणानां स्थानैस्सह यस्संयोगो वियोगश्च ताभ्यां  ।
करणैरिति कर्तरि तृतीया  ।
जिह्वाप्रादिभिरित्यर्थः  ।
स्पष्टमिदं प्रातिशाख्ये  ।
सः स्फोट इति प्रथममुत्पद्यमानः शब्दः स्फोट इत्यर्थः  ।
शब्दजाः शब्दा इति  ।
श्रूयमाणा इति भावः  ।
अन्यैरिति  ।
उत्पत्तिवादिभिरित्यर्थः  ।
यथोक्तं वृत्तिकृता-ऽअनित्यपक्षे स्थानकरणप्राप्तिविभागपूर्वकं प्रथममेभिर्निर्वृत्तो यश्शब्दः स स्फोट उच्यतऽ इत्यादि  ।
घण्टादीति  ।
घण्टादेर्निर्ह्नादः अनुरणनं तत्स्थानीयस्तत्तुल्य इति व्यङ्ग्यस्य थध्वनिपदेन व्यवहार्यत्वे हेतुः  ।
नन्वेवंव्यङ्ग्यविशेषस्यैव ध्वनिव्यवहार्यत्वं भवेन्न तु रसादेस्तस्यानुरणनरूपत्वविरहादित्यत आह--अनुरणनेति  ।
एतदुपलक्षणमिति भावः  ।
अथ वाचकस्य शब्दस्य वाच्यस्यार्थस्य च ध्वनिव्यवहार्यत्वं प्रसाधसति---तथेत्यादि  ।
नादशब्दवाच्या इति  ।
नादशब्देन वैयाकरणैर्व्यवहृता इत्यर्थः  ।
अन्त्येति पूर्वपूर्ववर्णानुभवजनितसंस्कारसहकृता या अन्त्यवर्णबुद्धिः तया निर्ग्राह्यः नितरां व्यक्तरूपेम ग्राह्यो यः स्फोटः तस्याभिव्यञ्जका इत्यर्थः  ।
त इति  ।
ते वर्णा इत्यर्थः  ।
प्रत्ययैरिति  ।
अनुपाख्येयैः इदमित्थमिति व्याख्यातुमशक्यैः  ।
ग्रहणानुगुणैः व्यक्तरूपस्फोटग्रहणानुकूलैः  ।
<<लोचनं>> ध्वनिप्रकाशिते शब्दे स्वरूपमवधार्यते    । ।
इत्.इ   ।
तेन व्यञ्जकौ शब्दार्थावपीह ध्वनिशब्देनोक्तौ  ।
किञ्ज वर्णेषु तावन्मात्रपरिमाणेवपि सत्सु  ।
यथोक्तम्--- अल्पीयसापि यत्नेन शब्दमुच्चारितं मतिः  ।
यदि वा नैव गृह्णाति वर्णं वा सकलं स्फुटम्   । ।
इत्.इ   ।
तेषु तावत्स्वेव श्रूयमाणेषु वक्तुर्योऽन्यो द्रुताविलम्बितादिवृत्तिभेदात्मा प्रसिद्दादुच्चारणव्यापारादभ्यधिकः स ध्वनिरुक्तः  ।
यदाह स एव--- शब्दस्योर्ध्वमभिव्यक्तेर्वृत्तिभेदे तु वैकृताः  ।
ध्वनयः समुपोहन्ते स्फोटात्मा तैर्न भिद्यते    । ।
इत्.इ   ।
असमाभिरपि प्रसिद्धेभ्यः शब्दव्यापारेभ्योऽभिधातात्पर्यलक्षणारूपेभ्योऽतिरिक्तो व्यापारो ध्वनिरित्युक्तः  ।
एवं चतुष्कमपि ध्वनिः  ।
तद्योगाच्च समस्तमपि काव्यं <<बालप्रिया>> ध्वनिप्रकाशिते शब्दे विषये उत्पन्नैः अन्तरालवर्तिभिः प्रत्ययै स्फोटविषयकाव्यक्तप्रत्ययैः  ।
स्वरूपं स्फोटस्वरूपं अवधार्यते व्यक्तं ज्ञायते  ।
यथोक्तं भाष्ये "व्यक्तरूपग्रहमानुगुणा ह्यनुपाख्येयाकारा बहव उपायभूताः प्रत्यया ध्वनिभिः प्रकाश्यमाने शब्दे उत्पद्यमानाश्शब्दस्वरूपावग्रहे हेतवो भवन्ति" इति  ।
तेनेति  ।
व्यञ्जकानां ध्वनिशब्देन तैर्व्यबहृतत्वादित्यर्थः  ।
अत व्यापारस्य व्यञ्जनस्यापि ध्वनिशब्दव्यवहार्यत्वं प्रसाधयितुमाह---किञ्चेति  ।
तावन्मात्रपरिमाणेष्विति  ।
याद्दशोऽयं श्रोत्रेन्द्रियेण गृह्यते ताद्दशपरिमाणविशिष्टेष्वित्यर्थः  ।
अपिशब्दः समुच्चये,ऽश्रूयमाणेष्विऽत्यनेनास्य सम्बन्धः  ।
वर्णेषु स्वरूपतः परिमाणविशेषवत्तया स्थितेषु तेषु तथाविधेष्वेवाखण्डतया श्रोत्रेन्द्रियविषयतां गतेषु च सत्सु इत्यर्थः  ।
अस्य संवादश्लोकगर्भितस्यऽवक्तुर्योऽन्यऽ इत्यादिग्रन्थेन सम्बन्धः  ।
अल्पीयसेति  ।
अल्पीयसा यत्नेनाप्युच्चारितं शब्दं  ।
मतिः कत्रीं नैव गृह्णाति  ।
यदि वा, सकलं वर्णं स्फुटं गृह्णाति वा; न तु किञ्जित्ग्रहणाग्रहणे सम्भवतो वर्णस्य निरवयवत्वादिति भावः  ।
अनेनऽतावत्स्वेव श्रूयमाणेष्विऽत्युक्तमुपपादितं  ।
स इति  ।
तथाविधव्यापार इत्यर्थः  ।
शब्दस्येति  ।
श्लोकोऽयं मञ्जूषायामित्थं व्याख्यातः-- शब्दस्य स्फोटस्य अभिव्यक्तेरूर्ध्वं वैकृता ध्वनयो जायन्ते इति शेषः  ।
ते तु वृत्तिभेदे द्रुतादिवृत्तिभेदे  ।
समुपोहन्ते तत्र कारणं भवन्ति  ।
स्फोटस्तु तैर्न भिद्यत इत्यर्थः  ।
वैकृतत्वं चैषामालस्यादिकृत्वादिति  ।
ऽवृत्तिभेदम्ऽ इति पाठेऽसमुपोहन्तऽ इत्यस्य जनयन्तीत्यर्थः  ।
चतुष्कमिति  ।
व्यङ्ग्यादिचतुष्टयमित्यर्थः  ।
घ्वनिः ध्वनिशब्दव्यवहार्यः  ।
समस्तमपि काव्यं व्यङ्ग्यवाच्यावाचकव्यापारसमुदायात्मकं काव्यमपि  ।
तेनेति  ।
शब्दात्मा काव्यमिति व्यपदेश्यो व्यपदेश्यो व्यञ्जकत्वसाम्याद्ध्वनिरित्युक्तः  ।
न चैवंविधस्य ध्वनेर्वक्ष्यमाणप्रभेदतद्भेदसङ्कलनया महाविषयस्य यत्प्रकाशनं तदप्रसिद्धालङ्कारविशेषमात्रप्रतिपादनेन <<लोचनं>> ध्वनिः  ।
तेन व्यतिरेकाव्यतिरेकव्यपदेशोऽपि न न युक्तः वाच्यवाचकसंमिश्र इति  ।
वाच्यवाचकसहितः संमिश्र इति मध्यमपदलोपी समासः  ।
ऽगामैवं पुरुषं पशुम्ऽ इतिवत्समुच्चयोऽत्र चकारेण विनापि  ।
तेन वाच्योऽपि ध्वनिः वाचकोऽपि शब्दो ध्वनिः, द्वयोरपि व्यञ्जकत्वं ध्वनतीति कृत्वा  ।
संमिश्प्यते विभावानुभावसंवलनयेति व्यङ्ग्योऽपि ध्वनिः, ध्वन्यत इति कृत्वा  ।
शब्दनं शब्दः शब्दव्यापारः, न चासावभिधादिरूपः, अपि त्वात्मभूतः, सोऽपि ध्वननं ध्वनिः  ।
काव्यमिति व्यपदेश्यश्च योऽर्थः सोऽपि ध्वनिः, उक्तप्रकारद्वनिचतुष्टयमयत्वात् ।
अत एवसाधारणहेतुमाह---व्यञ्जकत्वसाम्यादिति  ।
व्यङ्ग्यव्यञ्जकभावः सर्वोषु पक्षेषु सामान्यरूपः साधारण इत्यर्थः  ।
यत्पुनरेतदुक्तंऽवाग्विकल्पानामानन्त्यात्ऽ इत्यादि, तत्परिहरति---न चैवं विधस्येति  ।
वक्ष्यमाणः प्रभेदो यथा-मुख्ये द्वे रूपे  ।
तद्भेदा यथा-अर्थान्तरसंक्रमितवाच्यः, अत्यन्ततिरस्कृतवाच्य इत्यविवक्षितवाच्यस्य, असंलक्ष्यक्रमव्यङ्ग्यः संलक्ष्यक्रमव्यङ्ग्य इति विवक्षितान्यपरवाच्यस्येति  ।
तत्राप्यवान्तरभेदाः  ।
महाविषयस्येति--अशेषलक्ष्यव्यापिन इत्यर्थः  ।
<<बालप्रिया>> ध्वनिशब्दवाच्यतत्समुदायात्मकत्वेनैव काव्यस्य ध्वनित्वलाभेन हेतुनेत्यर्थः  ।
व्यतिरेकेत्यादि  ।
ऽकाव्यस्यात्मा ध्वनिरित्यादौ भेदव्यपदेशः काव्यविशेषः, स ध्वनिरित्यादावभेदव्यपदेशश्चेत्यर्थः  ।
न न युक्त इति  ।
युक्त एवेत्यर्थः  ।
व्यङ्ग्यादीनां पञ्चानां यद्ध्वनिव्यवहार्यत्वमुक्त्, तदनुगुणतया वाच्यत्यादिग्रन्तं व्याचष्टे---वाच्यवाचकेत्यादि  ।
इति मध्यमेति  ।
तथाच वाच्यश्च सम्मिश्रश्चेत्यर्थ इति भावः  ।
विनापीति  ।
तथा च शब्दात्मा काव्यमिति व्यपदेश्यश्चेत्यर्थ इति भावः  ।
उक्तव्याख्यानस्य फलमाह-तेनेत्यादि  ।
ध्वनतीति कृत्वेति  ।
व्यञ्जयतीति हेतोरित्यर्थः  ।
ध्वनिरिति कर्तरि प्रत्यय इति भावः  ।
सम्मिश्रपदेन व्यङ्ग्यार्थो विवक्षित इत्याह-सम्मिश्रयत इत्यादि  ।
विभावेति  ।
विभावानुभावाभ्यां संवलनया सम्बन्धेनेत्यर्थः  ।
ध्वन्यत इति कृत्वेति  ।
कर्मणि प्रत्यय इति भावः  ।
ऽशब्दात्मेऽति पदं व्याचष्टे-शब्दनमित्यादि  ।
ध्वननं ध्वनिरिति  ।
अस्मिन्नर्थे ध्वनिरिति भावे प्रत्यय इति भावः  ।
अत एवेति  ।
यस्माद्भक्तानां पञ्जानामर्थानां ध्वनित्वमत्र ग्रन्थेऽभिधित्सितं, तस्मादेव साधारणस्य हेतोरभिधानादित्यर्थः  ।
हेतोः साधारण्यलाभाय व्यञ्जकत्वपदं व्यङ्ग्यव्यञ्जकभावपरमित्याशयेन व्याचष्टे-व्यङ्ग्येति  ।
तुल्यमिति तद्भावितचेतसां युक्त एव संरम्भः  ।
न च तेषु कथञ्चिदीर्ष्यया कलुषितशेमुषीकत्वमाविष्करणीयं  ।
तदेवं ध्वनेस्तावदभाववादिनः प्रत्युक्ताः  ।
अस्ति ध्वनिः  ।
स चासावविवक्षितवाच्यो विवक्षितान्यपरवाच्यश्चेति <<लोचनं>> विशेषग्रहणेनाव्यापकत्वमाह  ।
मात्रशब्देनाङ्गित्वाभावं  ।
तत्र ध्वनिस्वरूपे भावितं प्रणिहितं चेतो येषां तेन वा चमत्ककाररूपेण भावितमधिवासितमत एव मुकुलितलोचनत्वादिविकारकारणं चेतो येषामिति  ।
अभाववादिन इति  ।
अवान्तरप्रकारत्रयभिन्ना अपीत्यर्थः  ।
तेषां प्रत्युक्तौ फलमाह---अस्तीति  ।
उदाहरणपृष्टे भाक्तत्वं सुशङ्कं सुपरिहरं च भवतीत्यभिप्रायेणोदाहरणदानावकाशार्थं भाक्तत्वालक्षणीयत्वे प्रथमं परिहरणयोग्येऽप्यप्रतिसमाधाय भविष्यदुद्द्योतानुवादानुसारेण वृत्तिकृदेव प्रभेदनिरूपणं करोति---स चेति  ।
पञ्चधापि ध्वनिशब्दार्थे येन यत्र यतो यस्य यस्मै इति बहुव्रीह्यर्थाश्रयेण यथोचितं सामानाधिकरण्यं सुयोज्यं  ।
वाच्येऽर्थे तु ध्वनौ वाच्यशब्देन स्वात्मा तेनाविवक्षितोऽप्रधानीकृतः स्वात्मा येनेत्यविवश्रितवाच्यो व्यञ्जकोऽर्थः  ।
एवं विवक्षितान्यपरवाच्येऽपि  ।
<<बालप्रिया>> सामान्यरूपो व्यङ्ग्यव्यञ्जकभावः साधारणस्समान इति योजना  ।
ऽतदप्रसिद्धालङ्कारविशेषमात्रेऽत्यत्रत्यविशेषमात्रग्रहणयोः फलमाह--विशेषग्रहणेनेत्यादि  ।
अलङ्कारस्येति शेषः  ।
मात्रशब्दो लेशार्थक इत्याशयेनाह-अङ्गित्वाभावमिति  ।
आहेत्यनुषज्यते  ।
प्रकारन्तरेणाह--तेने वेति  ।
तेन ध्वनिना कर्त्रा  ।
ननु क्रमप्राप्तं भाक्तत्वादिपक्षमप्रतिसमाधाय वृत्तिकृताऽस चेऽत्यादिना ध्वनिभेदप्रदर्शनमनुचितमित्यत आह---उदाहरणपृष्ट इत्यादि  ।
अविवक्षितवाच्यादिध्वनेरुदाहरणे प्रदर्शिते तत्र लक्षणायास्समुन्मेषाद्भक्तिरेव ध्वनिरिति शङ्का सुसंपादा, परस्परभेदसंपादकस्य रूपभेदादेः स्पष्टत्वात्तत्परिहारश्च सुकर इत्यभिप्रायेणेत्यर्थः  ।
भविष्यदुद्योतानुवादानुसारेणेति  ।
अत्रानुक्तवविवक्षितवाच्यो व इति द्वितीयोद्योतादावनुवादोऽनुपपन्नः स्यादतः स्वयमेव कारिकाकारस्थाने स्थित्वेत्यर्थः  ।
ननु पञ्जानां ध्वनिशब्दार्थानां मध्ये कमर्थमभिप्रेत्याविवक्षितवाच्यो ध्वनिरित्यादिसामानाधिकरण्यनिर्देश इत्यत आह--पञ्चधापीत्यादि  ।
पञ्चधा वाचकादिस्वरूपे  ।
तत्र वाचकः शब्दो ध्वनिपदार्थ इति पक्षे आविवक्षितः वाच्यो येन शब्देन  ।
यत्र यस्मिन्शब्दे  ।
यतः यस्माच्छब्दात् ।
यस्मै यदर्थत्वेन  ।
यस्य यत्सम्बन्धित्वेन स तथोक्त इति बहुव्रीहिर्बोध्यः  ।
एवं व्यङ्ग्यव्यञ्जनकाव्यानामन्यपदार्थत्वेऽपि बोध्यं  ।
वाय्यो ध्वनिशब्दार्थ इति पक्षे विशेषमाह---वाच्येऽर्थ इति  ।
स्वात्मेति  ।
उच्यत इति द्विविधः सामान्येन  ।
तत्राद्यस्योदाहरणम्--- सुवर्णपुष्पां पृथिवीं चिन्वन्ति पुरुषास्त्रयः  ।
शूरश्च कृतविद्यश्च यश्च जानाति सेवितुम्  । ।
लोचन.ं यदि वा कर्मधारयेणार्थपक्षे अविवक्षितश्चासौ वाच्यश्चेति  ।
विवक्षितान्यपरश्चासौ वाच्यश्चेति  ।
तत्रार्थः कदाचिदनुपपद्यमानत्वादिना निमित्तेनाविवक्षितो भवति  ।
कदाचिदुपपद्यमान इति कृत्वा विवक्षित एव, व्यङ्ग्यपर्यन्तां तु प्रतीतिं स्वसौभाग्यमहिम्ना करोति  ।
अत एवार्थोऽत्र प्राधान्येन व्यञ्जकः, पूर्वत्र शब्दः  ।
ननु च विवक्षा चान्यपरत्वं चेति विरुद्धं  ।
अन्यपरत्वेनैव विवक्षणात्को विरोधः? सामान्येनेति  ।
वस्त्वलङ्काररसात्मना हि त्रिभेदोऽपि ध्वनिरुभाभ्यामेवाभ्यां सङ्गृहीत इति भावः  ।
ननु तन्नामपृष्टे एतन्नामनिवेशनस्य किं फलम्? उच्यते--
अनेन हि नामद्वयेन ध्वननात्मनि व्यापारे पूर्वप्रसिद्धाभिधातात्पर्यलक्षणात्मकव्यापारत्रितयावगतार्थप्रतीतेः प्रतिपत्तृगतायाः प्रयोक्त्रभिप्रायरूपायाश्च विविक्षाया) सहकारित्वमुक्तमिति ध्वनिस्वरूपमेव नामभ्यामेव प्रोज्जीवितं  ।
सुवर्मपुष्पामिति  ।
सुवर्णानि पुष्प्यतीति सुवर्णपुष्पा, एतच्च वाक्यमेवासम्भवत्स्वार्थमिति कृत्वाविवक्षितवाच्यं  ।
<<बालप्रिया>> शेषः  ।
अविवक्षितपदस्य यथाश्रुतार्थाभिप्रायेणाह-यदि वेत्यादि  ।
वाच्यस्याविवक्षितत्वादिकमुपपादयति---तत्रार्थ इत्यादि  ।
आदिपदेनानुपयोगित्वं गृह्यते  ।
उपपद्यमान इति  ।
अर्थ इत्यनुषज्यते  ।
व्यङ्ग्यपर्यन्तां व्यङ्ग्यप्रतीतिपर्यन्तां  ।
प्रतीतिंस्वगोचरां प्रतीतिं  ।
शङ्कते---नन्वित  ।
विरुद्धमिति. विवक्षितत्वे अन्यपरत्वसम्भवादिति भावः  ।
उत्तरमाह---अन्येत्यादि  ।
को विरोध इति  ।
प्रधानतया विवक्षितत्वस्यैवान्यपरत्वोपमर्दकत्वादिति भावः  ।
पृच्छति--नन्विति  ।
तन्नामपृष्टे तस्य ध्वनिनाम्नः पृष्टे पश्चात् ।
एतन्नामेति  ।
अविवक्षितवाच्यादिनामेत्यर्थः  ।
अस्ति ध्वनिः स चेत्यादिश्च निर्देशः किमर्थ इत्यर्थः  ।
अत्रोत्तरमाह---उच्यत इत्यादि  ।
अयमर्थः---ध्वननव्यापारसम्बन्धो हि पञ्चानां ध्वनिशब्दवाच्यत्वे निबन्धनं  ।
तत्र च व्यापारे द्वितीयस्यापि--- शिखरिणि क्व नु नाम कियच्चिरं किमभिधानमसावकरोत्तपः  ।
तरुणि येन तवाधरपाटलं दशति बिम्बफलं शुकशावकः   । ।
लोचन.ं तत एव पदार्थमभिधायान्वयं च तात्पर्यशक्त्यावगमय्यैव बाधकवशेन तमुपहत्य साद्दश्यात्सुलभसमृद्धिसम्भारभाजनतां लक्षयति  ।
तल्लक्षणाप्रयोजनं शूरकृतविद्यसेवकानां प्रशस्त्यमशब्दवाच्यत्वेन गोप्यमानं सन्नायिकाकुचकलशयुगलमिव महार्घतामुपयद्ध्वन्यत इति  ।
शब्दोऽत्र प्रधानतया व्यञ्जकः, अर्थस्तु तत्सहकारितयेति चत्वारो व्यापाराः  ।
शिखरिणीति  ।
न हि निर्विध्नोत्तमसिद्धयोऽपि श्रीपर्वतादय इमां सिद्धिं विदध्युः  ।
दिव्यकल्पसहस्त्रादिश्चात्र परिमितः कालः  ।
न चैवंविधोत्तमफलजनकत्वेन पञ्जाग्रिप्रभृत्यापि तपः श्रूतं  ।
<<बालप्रिया>> शब्दार्थोभयकर्तृके अभिधादित्रयजन्यप्रतिपत्तृगतार्थप्रतीतेः प्रयोक्तृगतविवक्षायाश्च सहकारित्वमस्तीत्यतस्तस्यापि प्रतिपिपादयिषयैतन्नामद्वयं विहितं न प्रभेदमात्रप्रतिपिपादयिषया, तत्राविवक्षितवाच्यस्य ध्वनेर्लक्षणामूलत्वात्तन्नाम्ना प्रतिपत्तृगततत्प्रतीतेः विवक्षितान्यपरवाच्यनाम्ना विवक्षायाश्च सहकारित्वं दर्शितमिति तन्नामभ्यां ध्वनिस्वरूपमेव प्रोज्जीवितमिति  ।
बाधकवशेन तमुपहत्येति  ।
तं अन्वयमित्यर्थः  ।
उपहननं बाधनं  ।
सादृश्यादिति निमित्तोक्तिः  ।
लक्षयतीति  ।
सुवर्णपुष्पामित्येतल्लक्षणया बोधयतीत्यर्थः  ।
ऽतल्लक्षणाप्रयोजनं प्राशस्त्यं ध्वन्यतऽ इति सम्बन्धः  ।
माहार्घतां चारुत्वं  ।
उपयत्प्राप्नुवत् ।
अत्रेति  ।
अविवक्षितवाच्याध्वनावित्यर्थः  ।
चत्वार इति  ।
अभिधाद्याश्चत्वार इत्यर्थः  ।
सुवर्णेत्यादिपद्यव्याख्यास्मदीयकुवलयानन्दव्याख्याने द्रष्टव्या  ।
शखरिणीति  ।
अत्र नामेत्यन्तस्य कियच्चिरमित्यस्य किमभिधानमित्यस्य च ध्वनिं क्रमेणाह---न हीत्यादिना  ।
इमामिति  ।
तरुण्याधरपाटलिमलाभसुभगम्भवृकबिम्बफलदशनात्मिकामित्यर्थः  ।
अत्रेतिर् ।
इद्दश्याः सिद्धेः प्राप्तावित्यर्थः  ।
एवं विधेति  ।
यथोक्तबिम्बफलदशनात्मकेत्यर्थः  ।
ऽत्वदधरारुणमम्बुरुहाक्षि यदिऽत्याद्यनिर्दिश्य तवाधरेत्यादिनिर्देशे बोजमाह---तवेत्यादि  ।
भिन्नं पृथक्<<लोचनं>> तवेति भिन्नं पदं  ।
समासेन विगलितत्या प्रतीयेत, तव दशतीत्यभिप्रायेण  ।
तेन यदाहुः--ऽवृत्तानुरोधात्त्वदधरपाटलमिति न कृतम्ऽ इति, तदसदेव; दशतीत्यास्वादयति अविच्छिन्नप्रबन्धतया, न त्वौदरिकवत्परं भुङ्क्ते; अपि तु रसज्ञोऽति तत्प्राप्तिवदेव रसज्ञताप्यस्य तपः एवेति  ।
अनुरागिणश्च प्रच्छन्नस्वाभिप्रायक्यापनवैदग्ध्यचाटुविरचनात्मकविभावोद्दीपनं व्यङ्ग्यं  ।
<<बालप्रिया>> कृतं  ।
कुत इत्यत आह---समास इति  ।
ऽसमासे विगलिततया प्रतीयेत न प्रतीयताम्ऽ इति क्वचित्ग्रन्थे पाठः  ।
समासे युष्मत्पदस्याधरपदेन समासे सति  ।
युष्मदर्थ इति शेषः  ।
विगलिततया पृथक्तया न प्रतीयेतेत्यर्थः  ।
ननु प्राधान्येन प्रतीतये व्यस्ततयोक्तिरावश्यकीत्यायातं  ।
सा किमर्थेत्यत्राह---तेवेत्यादि  ।
तवेत्यस्य दशनक्रिययाप्यन्वयाभिप्रायेणेत्यर्थः  ।
भिन्नमित्यनेन सम्बन्धः  ।
अयम्भावः--यथाऽअरुणया पिङ्गाक्ष्येऽत्यादौ वैदिकवाक्ये गवाद्यन्वितस्यारुण्यादेस्साध्यतादिसम्बन्धेन क्रयणादौ  ।
यथा वाऽधनवान्सुखीऽत्यादिलौकिकवाक्ये मतुबाद्यर्थान्वितस्य धनादेः प्रयोज्यत्वादि सम्बन्धेन सुखादौ चान्वयः, तथात्राधरान्वितस्य त्वत्सम्बन्धिस्वस्य प्रयोज्यत्वसम्बन्धेन बिम्बफलकर्मकदशनेऽप्यन्वयः  ।
यतः शुकशाबकोऽयं त्वदधरारुण्यलाभसुभगम्भावुकं बिम्बफलं त्वत्सम्बन्धितया दशति, त्वामेव प्राधानतयोद्दिश्य दशतीत्यर्थो विवक्षितः  ।
अतस्तवेति व्यस्ततया निर्दिष्टमिति  ।
अविच्छिन्नेत्यादि  ।
आस्वादयतीत्यनेन सम्बन्धः  ।
निरवशेषेणोपभोगे सति हि प्रबन्दविच्छेदो भवेत्तथा नेत्यर्थः  ।
औदरिकवदिति  ।
स हि रसास्वादवार्तानभिज्ञो निरवशेषमेव भोज्यद्रव्यं भुङ्क्ते  ।
अत्रेति  ।
रसास्वादनक्रियायामित्यर्थः  ।
तत्प्राप्तिवत्तथाविधबिम्बफलप्राप्तिवत् ।
उचितेति  ।
उचिते काले लाभः बिम्बफलतदास्वादलाभः तपस एव तपोरूपहेतोरेव  ।
इतीत्यस्यापि व्यङ्ग्यमित्यनेनान्वयः  ।
प्रच्छन्नेति  ।
<<लोचनं>> अत्र च त्रय एव व्यापाराः---अभिधा तात्पर्यं ध्वननं चेति  ।
मुख्यार्थबाधाद्यभावे मध्यमकक्ष्यायां लक्षणायास्तृतीयस्या अभावात् ।
यदि वाकस्मिकविशिष्टप्रश्नार्थानुपपत्तेर्मुख्यार्थबाधायां साद्दश्याल्लक्षणा भवतु मध्ये  ।
तस्यास्तु प्रयोजनं ध्वन्यमानमेव, तत्तुर्यकक्ष्यानिवेशि, केवलं पूर्वत्र लक्षणैव प्रधानं ध्वननव्यापारे सहकारि  ।
इह त्वभिधातात्पर्यशक्ती  ।
वाक्यार्थसौन्दर्यादेव व्यङ्ग्यप्रतिपत्तेः केवलं लेशेन लक्षणाव्यापारोपयोगोऽप्यस्तीत्युक्तं  ।
असंलक्ष्यक्रमव्यङ्ग्ये तु लक्षणासमुन्मेषमात्रमपि नास्ति  ।
असंलक्ष्यत्वादेव क्रमस्येति वक्ष्यामः  ।
तेन द्वितीयेऽपि भेदे चत्वार एव व्यापाराः    । । १३  । ।
<<बालप्रिया>> प्रच्छन्नोयः स्वाभिप्रायोऽधरास्वादलिप्सात्मकः, तस्य ख्यापनार्थं यद्वैदग्ध्येन औचित्यापरित्यागेन चाटुविरचनं उक्तरूपं तदात्मकं तद्द्वारकं विभावस्य रत्यालम्बनभूतस्य तरुणीलक्षणस्य उद्दीपनं स्वाभिप्रायानुगुणतया अभिलाषोत्पादनमित्यर्थः  ।
व्यङ्ग्यमिति  ।
अस्मिन्श्लोके प्राधान्येन व्यङ्ग्यमित्यर्थः  ।
यदि वा अथवा  ।
आकस्मिकेति  ।
आकस्मिकः असम्भावितः इत्यनुपपत्तौ हेतुः  ।
विशिष्टः शुककर्तृकतपश्चरणदेशादिरूपश्च यः प्रश्नार्थः तस्यानुपपत्तेरित्यर्थः  ।
सादृश्याल्लक्षणेति  ।
असौ शुकशाबक इत्यनेन कामुकः कश्चिद्युवा अधरपाटलं बिम्बफलं दशतीत्यनेनाधरास्वादनादिकञ्च साद्दश्याल्लक्ष्यत इति भावः  ।
ध्वन्यमानमेव तदिति  ।
तत्प्रच्छन्नेत्यादिपूर्वोक्तं  ।
उक्तयोर्वशेषमाह---केवलमित्यादि  ।
पूर्वत्र सुवर्णेत्याद्युदाहरणे  ।
प्रधानमित्यनेनतरयोर्लेशतस्सहकारित्वमस्तीति दर्शितं  ।
इहेति  ।
शिखरिणीत्यादावित्यर्थः  ।
शक्तीति  ।
प्रधाने इति विपरिणामेनानुषङ्गः अत्र हेतुमाह--वाक्यार्थेति  ।
एतावता लक्षणाया नाकिञ्चित्करत्वमित्याह---लेशेनेत्यादि  ।
इत्युक्तमिति  ।
ऽयदिवेऽ त्यादिग्रन्थेनोक्तमित्यर्थः  ।
नन्वेवंरीत्या विवक्षितान्यपरवाच्ये सर्वत्रापि किं लक्षणास्ति? नेत्याह---
असंलक्ष्येति  ।
असंलक्ष्यत्वादेवेति  ।
क्रमस्यासंलक्षणे मुख्यार्थबाधादिस्फुरणस्य लक्षणाहेतोरसम्भवादिति भावः  ।
यदिवेति प्रस्तुतं पक्षमुपसंहरिति---तेनेति   । । १३  । ।
अत एवेति  ।
यस्मात्द्वितीयेऽपि प्रभेदे शिखिरिणीत्यादौ क्वचिच्चत्वारो व्यापाराः तस्मादेवेत्यर्थः  ।
तत्र भक्तिरूपाया लक्षणाया अभावे भक्तेर्ध्वनित्वशङ्कापरिहारयोस्तदानन्तर्यं तत्तदश्लिष्टं स्यादिति भावः  ।
ऽभक्त्या बिभर्तीऽयादेःऽसा तु स्यादुपलक्षणऽमित्यन्तग्रन्थस्य भावं प्रदर्शयन्नवतारयति--अयं भाव इत्यादि  ।
इतीति  ।
इत्यनयोरित्यर्थः  ।
विवक्षा तत्परत्वेन नाङ्गित्वेन कदाचन  ।
काले च ग्रहण-त्यागौ नातिनिर्वहणैषिता   । । ध्व्क्_२.१८  । ।
निर्व्यूढावपि चाङ्गत्वे यत्नेन प्रत्यवेक्षणं  ।
__________

विवक्षा तत्परत्वेन नाङ्गित्वेन कदाचन   ।
काले च ग्रहणत्यागौ नातिनिर्वहणैषिता   । । १८  । ।
निर्व्यूढावपि चाङ्गत्वे यत्नेन प्रत्यवेक्षणं  ।
<<लोचनं>> इतानीमिति  ।
हेयवर्ग उक्तः, उपादेयवर्गस्तु वक्तव्य इति भावः  ।
व्यञ्जक इति  ।
यश्च यथा चेत्यध्याहाहः  ।
यथार्थतामिति  ।
चारुत्वहेतुतामित्यर्थः  ।
उक्त इति  ।
भामहादिभिरलङ्कारलक्षणकारैः  ।
वक्ष्यते चेत्यत्र हेतुमाह---अलङ्काराणामनन्तत्वादिति  ।
प्रतभानन्त्यातन्यैरपि भाविभिः कैश्चिदित्यर्थः   । । १७  । ।
समीक्ष्येति  ।
समीक्ष्येत्यनेन शब्देन कारिकायामुक्तेति भावः  ।
श्लोकपादेषु चतुर्षु श्लोकार्धे चाङ्गत्वसाधनमिदम्; रूपकादिरिति प्रत्येकं सम्बन्धः  ।
यमलङ्कारं तदङ्गतया विवक्षति नाङ्गित्वेन, यमवसरे गृह्णाति, यमवसरे त्यजति, यं नात्यन्तं निर्वेढुमिच्छति, यं यत्नादङ्गत्वेन प्रत्यवेक्षते, स एवमुपनिबध्यमानो रसाभिव्यक्तिहेतुर्भवतीति विततं महावाक्यं  ।
तन्महावाक्यमध्ये चोदाहरमावकाशमुदाहलरणस्वरूपं तद्योजनं तत्समर्थनं च निरूपयितुं ग्रन्थान्तरमति वृतिग्रन्थस्य सम्बन्धः  ।
<<बालप्रिया>> यश्चेति  ।
योऽलङ्कारो यथा व्यञ्जकः, तथा आख्यायत इत्यर्थं इति भावः  ।
ऽयथार्थताम्ऽ इत्यस्यान्वर्थतामित्यर्थं दर्शयति---चारुत्वेति  ।
अलङ्काराणामनन्तत्वात्कैश्चिदित्यस्य विवरणम्---प्रतिभानन्त्यादन्यैरित्यादि   । । १७  । ।
ऽएषा समीक्षेऽति वृत्तावुक्तं, समीक्षायाः कोऽत्र प्रस्ताव इत्यत आह लोचने---समीक्ष्येत्यादि  ।
समीक्ष्येत्यनेनेति  ।
ऽसमीक्ष्य विनिवेशितऽ इत्यत्र समीक्ष्यशब्देनेत्यर्थः  ।
कारिकाद्वयसारार्थकथनपूर्वकं पूर्वापरग्रन्थसम्बन्धं दर्शयति---यमलङ्कारमित्यादि  ।
_________________________________________________________

रूपकादिरलङ्कार-वर्गस्याङ्गत्व-साधनम्  । । ध्व्क्_२.१९  । ।
__________

रूपकादिरलङ्कारवर्गस्याङ्गत्वसाधनम्  । । १९  । ।
रसबन्धेष्वत्यादृतमनाः कविर्यमलङ्कारं तदङ्गतया विवक्षति  ।
यथा---- चलापाङ्गां दृष्टिं स्पृशसि बहुशो वेपथुमतीं रहस्याख्यायीव स्वनसि मृदु कर्णान्तिकचरः  ।
करौ व्याधुन्वत्याः पिबसि रतिसर्वस्वमधरं वयं तत्त्वान्वेषान्मधुकर हस्तास्त्वं खलु कृती  । ।
अत्र हि भ्रमरस्वभावोक्तिरलङ्कारो रसानुगुणः  ।
<<लोचनं>> चलापाङ्गामिति  ।
हे मधुकर, वयमेवंविधाभिलाषचाटुप्रवणा अपि तत्त्वान्वेषमाद्वस्तुवृत्तेऽन्विष्यमाणे हता आयासमात्रपात्रीभूता जाताः  ।
त्वं खल्विति निपातेनायत्नसिद्धं ततैव चरितार्थत्वमिति शकुन्तलां प्रत्यभिलाषिणो दुष्यन्तस्येयमुक्तिः  ।
तथाहिकथमेतदीयकटाक्षगोचरा भूयास्म, कथमेषास्मदभिप्रायव्यञ्जकं रहोवचनमाकर्ण्यात्, कथं नु हठादनिच्छन्तत्या अपि परिचुम्बनं विधेयास्मेति यदस्माकं मनोराज्यपदवीमधिशेते तत्तवायत्नसिद्धं  ।
भ्रमरो हि नीलोत्पलधिया तदाशङ्काकरीं दृष्टिं पुनःपुनः स्पृशति  ।
श्रवणावकाशपर्यन्तत्वाच्च नेत्रयोरुत्पलशङ्कानपगमात्तत्रैव दन्ध्वन्यमान आस्ते  ।
सहजसौकुमार्यत्रासकातरायाश्च रतिनिधानभूतं विकसितारविन्दकुवलयामोदमधुरमधरं पिबतीति भ्रमरस्वभावोक्तिरलङ्कारोऽङ्गतामेव प्रकृतरसस्योपगतः  ।
अन्ये तु भ्रमरस्वभावे <<बालप्रिया>> चलापाङ्गामिति  ।
श्लोकोऽयमस्माभिः शाकुन्तलव्याख्यायां सविस्तरं व्याख्यातः  ।
वयमित्यनेन गम्यमर्थमाह--एवमित्यादि  ।
एवंविधाः वक्ष्यमाणाः अभिलाषा येषां ते  ।
चाटौ चाटुवचने प्रवणास्तत्पराश्च  ।
अयत्नेत्यादि व्यङ्ग्यार्थकथनं  ।
ऽकथम्ऽ इत्यादिऽसिद्धम्ऽ इत्यन्तं दुष्यन्तवचनरूपेम निर्दिष्टं  ।
भ्रमरो हीत्यादिव्याख्यातुर्वचनं  ।
तत्रैव श्रवणावकाशे एव  ।
दन्ध्वन्यमान इति  ।
अतिशयेन ध्वनिं कुर्वन्नित्यर्थः  ।
ऽभ्रमरस्वभावोक्तिरिऽत्यादिग्रन्थमर्थतो व्यचष्टे---इति भ्रमरस्वभावोक्तिरित्यादि  ।
समासोक्तिव्यतिरेकयोः सत्वेऽप्यत्र स्वभावोक्तेः पुरस्फूर्तिकत्वात्तन्मात्रमुक्तं  ।
प्रकृतरसस्येति  ।
विप्रलम्भस्येत्यरथः  ।
अङ्गतामेवोपगत इति  ।
ऽनाङ्गित्वेनेऽति न प्राधान्येन  ।
कदाचिद्रसादितात्पर्येण विवक्षितोऽपि ह्मलङ्कारः कश्चिदङ्गित्वेन विवक्षितो दृश्यते   ।
यथा---- चक्राभिघातप्रसभाज्ञयैव चकार यो राहुवधूजनस्य  ।
आलिङ्गनोद्दामविलासवन्ध्यं रतोत्सवं चुम्बनमात्रशेषं  । ।
अत्र हि पर्यायोक्तस्याङ्गित्वेन विवक्षा रसादितात्पर्ये सत्यपीति  ।
<<लोचनं>> उक्तिर्यस्येति भ्रमरस्वभावोक्तिरत्र रूपकव्यातिरेक इत्याहुः  ।
चक्राभिघात एव प्रसभाज्ञा अलङ्घनीयो नियोगस्तया यो राहुदयितानां रतोत्सवं चुम्बनमात्रशेषं चकार  ।
यत आलिङ्गनमुद्दामं प्रधानं येषु विलासेषु तैर्वन्ध्यः शून्योऽसौ रतोत्सवः  ।
अत्राह कश्चित्--ऽपर्यायोक्तमेवात्र कवेः प्राधान्येन विवक्षितं, न तु रसादि  ।
तत्कथमुच्यते रसादितात्पर्ये सत्यपीऽति  ।
मैवम्; वासुदेवप्रतापो ह्यत्र विवक्षितः  ।
स चात्र चारुत्वहेतुतया न चकास्ति, अपि तु पर्यायोक्तमेवल  ।
यद्यपि चात्र काव्ये न काचिद्दोषाशङ्का, तथापि दृष्टान्तवदेतत्---यत्प्रकृतस्य पोषणीयस्य स्वरूपतिरस्कारकोऽङ्गभूतोऽप्यलङ्कारः सम्पद्यते  ।
ततश्च क्वचिदनौचित्यमागच्छतीत्ययं ग्रन्थकृत आशयः  ।
<<बालप्रिया>> तथाविधभ्रमरचेष्टायाः कामोद्दीपकत्वादिति भावः  ।
रूपकेति  ।
रूपकसहितो व्यतिरेको रूपकव्यतिरेकः, भ्रमरे नायकत्वारोपाद्रूपकं, चतुर्थपादे व्यतिरेकश्च  ।
वस्तुतोऽत्र न रूपकं, किन्तु समासोक्तिरित्याशयेनास्वरससूचनाय अन्य इति  ।
वृत्तौऽअङ्गित्वेनेऽत्यस्य विवरणम्---ऽप्राधान्येनेऽति  ।
ऽकदाचिदिऽति  ।
क्वचित्काव्ये इत्यर्थः  ।
लोचने--चक्रेत्यादि  ।
चक्रेणाभिघातः अभितो हननं स एव  ।
न तु रसादीति  ।
ऽप्राधान्येन विवक्षितम्ऽ इत्यस्यानुषङ्गः  ।
रसादितात्पर्ये सत्यपीति वृत्तिग्रन्थानुवादः  ।
प्रतिवक्ति--मैवमित्यादि  ।
विवक्षित इति  ।
प्राधान्येनेति शेषः  ।
तथाचात्र वीररसे तात्पर्यमस्तीति भावः  ।
विशेषमाह---स चेति  ।
अपि तु पर्यायोक्तमेवेति  ।
चारुत्वहेतुतया चकास्तीत्यस्यानुषङ्गः  ।
शङ्कते---यद्यपीत्यादि  ।
न कदादिद्दोषाशङ्केति  ।
चमत्कारविघातकं किमपि न शङ्कनीयमित्यर्थः  ।
तथा च पर्यायोक्तस्य प्राधान्येऽपि न क्षतिरिति भावः  ।
समाधत्ते---तथापीत्यादि  ।
दृष्टान्तवदिति  ।
दृष्टान्तेन तुल्यमित्यर्थः  ।
एतदिति  ।
चक्रेत्याद्युदाहरणमित्यर्थः  ।
भावं विवृणोति---यदित्यादि  ।
ऽअङ्गभुतोऽप्यलङ्कारः पोषमीयस्य प्रकृतस्य स्वरूपतिरस्कारकस्सम्पद्यते यदिऽति सम्बन्धः  ।
क्वचिदिति शेषः  ।
तत्र दृष्टान्तः प्रकृतश्लोक इति भावः  ।
ततः किमत आह--ततश्चेति  ।
क्वचिदनौचित्यमिति  ।
अस्योदाहरणं "स्रस्तः स्रग्दामशोभा"मित्यादिकं काव्यानुशासनादावुक्तं  ।
उपष्टम्भकमाह---तथा चेति  ।
अङ्गत्वेन विवश्रितमप यमवसरे गृह्णाति नानवसरे  ।
अवसरे गृहीतिर्यथा----- उद्दामोत्कलिकां विपाण्डुररुचं प्रारब्धजृम्भां क्षणा- दायासं श्वसनोद्गमैरविरलैरातन्वतीमात्मनः  ।
अद्योद्यानलतामिमां समदनां नारीमिवान्यां ध्रुवं पश्यन्कोपविपाटलद्युति मुखं देव्याः करिष्याम्यहं  । ।
<<लोचनं>> तथा च ग्रन्थकार एवमग्रे दर्शयिष्यति  ।
महात्मनां दूषणोद्धोषणमात्मन एव दूषणमिति नेदं दूषणोदाहरणं दत्तं  ।
उद्दामा उद्गताः कलिका यस्याः  ।
उत्कलिकाश्च रुहरुहिकाः  ।
क्षणात्तस्मिन्नेवावसरे प्रारब्धा जृम्भा विकासो यया  ।
जृम्भा च मन्मथकृतोऽङ्गमर्दः  ।
श्वसनोद्गमैर्वसन्तमारुतोल्लासैरात्मनो आयासं हृदयस्थितं सन्तापमातन्वतीं प्रकटीकुर्वाणां  ।
सह मदनाख्येन वृक्षविशेषेम मदनेन कामेन च  ।
अत्रोपमाश्लेषरिर्ष्याविप्रलम्भस्य भाविनो मार्गपरिशोधक्त्वेन स्थितस्तच्चर्वणाभिमुख्यं कुर्वन्नवसरे रसस्य प्रमुखीभावदशायां पुरःसरायमाणो गृहीत इति भावः  ।
अभिनयोऽप्यत्र प्राकरणिके प्रतिपदं  ।
अप्राकरणिके <<बालप्रिया>> कथं दर्शयिष्यतीत्यत्राह---महात्मनामित्यादि दत्तमित्यन्तं  ।
उद्दामेति  ।
रत्नावलीनाटिकास्थमिदं  ।
स्वपरिगृहीतां नबमालिकालतां दोहदविशेषेण पुष्पितामवगतवतो वत्सराजस्य नर्मसचिवं प्रति वचनं  ।
ऽअहमद्य इमामुद्यानलतामन्यां नारीमिव पश्यन्देव्या मुखं कोपविपाटलद्युति करिष्यामीऽत्यन्वयः  ।
मयि अन्यनारीमिव पुष्पितां मदीयलतां पश्यति, तत्पश्यन्त्या स्वपरिगृहीतमाधवीलतायाः पुष्पोद्गमाभावेन जनितकोपाया वासवदत्ताया मुखमाताम्रद्युपि यथा भविष्यति तथा करिष्यामीत्यर्थः  ।
ध्रुवमिति निश्चये  ।
उत्तरार्धस्य स्पष्टार्थकत्वं मन्यमानः पूर्वार्धं व्याचष्टे---उद्दामा इत्यादि  ।
उद्दामाः उद्भटाः, यद्वा बह्व्यः  ।
नारीपक्षे व्याचष्टे--उत्कलिकाश्चेति  ।
रुहरुहिकाः उत्कण्ठाः  ।
आयासनमित्यस्यैव विवरणम्---आन्दोलनेति  ।
वृत्तौऽइत्यत्रोपमाश्लेषस्येऽत्युक्तं विवृणोति---अत्रेत्यादि  ।
उपमासहितः श्लेष उपमाश्लेषरः  ।
इर्ष्येपि  ।
वासवदत्तागतेर्व्येत्यर्थः  ।
भाविन इति  ।
द्वितायाङ्कावसाने वर्मयिष्यमामस्येत्यर्थः  ।
मार्गेत्यादि  ।
व्यञ्जकत्वेनेत्यर्थः  ।
तच्चर्वणेति  ।
सहृदयानामिति शेषः  ।
ऽअवसरऽ इत्यस्य व्याख्यानम्---रसस्येत्यादि  ।
रसस्य रसचर्वणायाः  ।
पुरःसरायमाणः पुरस्सरतुल्यः  ।
नटशिक्षार्थमाह---अभिनय इत्यादि  ।
अप्राकरणिक इति  ।
नारीरूपाप्रकृतार्थ इत्यर्थः  ।
इत्यत्र उपमा श्लेषस्य  ।
गृहीतमपि च यमवसरे त्यजति तद्रसानुगुणतयालङ्कारान्तरापेक्षया  ।
यथा---- रक्तस्त्वं नवपल्लवैरहमपि श्लाध्यैः प्रियाया गुणै- स्त्वामायान्ति शिलीमुखाः स्मरधनुर्मुक्तास्तथा मामपि  ।
कान्तापादतलाहीतस्तव मुदे तद्वन्ममाप्यावयोः सर्वं तुल्यमशोक केवलमहं धात्रा सशोकः कृतः  । ।
<<लोचनं>> तु वाक्यार्थाभिनयेनोपाङ्गादिना  ।
न तु सर्वथा नाभिनय इत्यलभवान्तरेण  ।
ध्रुवशब्दश्च भावीर्ष्यावकाशप्रदानजीवितं  ।
रक्तो लोहितः  ।
अहमपि रक्तः प्रबुद्धानुरागः  ।
तत्र च प्रबोधको विभावस्तदीयषल्लवराग इति मन्तव्यं  ।
एवं प्रतिपादमाद्योऽर्थो विभावत्वेन व्याख्येयः  ।
अत एव हेतुश्लेषोऽयं  ।
सहोक्त्त्युपमाहेत्वलङ्काराणां हि भूयसा श्लेषानुग्राहकत्वं  ।
अनेनैवाभिप्रायेण <<बालप्रिया>> उपाङ्गादिनेति  ।
अभिनय इत्यनुषज्यते  ।
प्रबुद्धानुराग इति  ।
प्रियाया गुणैरनुरक्तोऽहमुद्बुद्धानुराग इति तन्त्रादिना अर्थं इति भावः  ।
कः प्रबोधक इत्यत्र व्याख्याताह--तत्र चेत्यादि  ।
विभाव इति  ।
उद्दीपनविभाव इत्यर्थः  ।
तदीयेति  ।
अशोकसम्बन्धीत्यर्थः  ।
प्रतिपादमिति  ।
द्वितीये तृतीये च पाद इत्यर्थः  ।
विभावत्वेनेति  ।
उद्दीपनविभावत्वेनेत्यर्थः  ।
व्याख्येय इति  ।
यतस्त्वां स्मधनुर्मुक्ताः कामचापान्निर्गताः शिलीमुखाः भ्रमरा आयान्ति, ततो मामपि तथा स्मरधनुर्मुक्ताः कामचापान्निर्गताः शिलीमुखाः शरा आयान्ति  ।
ऽकान्तेऽत्यादि  ।
यद्यप्यत्र कान्तापादतलेनाहतिः तव मुदे पुष्पविकासाय भवति, तद्वत्तथा कान्तापादतलाहतिः रतबन्धविशेषः मम मुदे सन्तोषाय भवतीति यताश्रुतार्थः, ततापि स्वकान्तापादतलाहननेनाशोकस्य पुष्पविकासे सति नायकस्य सन्तीषो भवतीति यतस्तव मुदे ततो ममापि मुदे इति हेतुत्वेन व्याख्येय इति भावः  ।
अत्र हि प्रबन्धप्रवृत्तोऽपि श्लोषो व्यतिरेकविवक्षया त्यज्यमानो रसविशेषं पुष्णाति  ।
नात्रालङ्कारद्वयसन्निपातः, किं तर्हि? अलङ्कारान्तरमेव श्लेषव्यतिरेकलक्षमं नरसिंहवदिति चेत्--न; तस्य प्रकारान्तरेम व्यवस्थापनात् ।
यत्र हि श्लेषविषय एव शब्दे प्राकरान्तरेण व्यतिरेकप्रतीतिर्जायते स तस्य विषयः  ।
यथा---ऽस हरिर्नाम्ना देवः सहरिर्वरतुरगनिवहेनऽ इत्यादौ  ।
<<लोचनं>> भामहो न्यरूपयत्---ऽतत्सहोक्त्युपमाहेतुनिर्देशात्र्रिविधम्ऽ इत्युक्त्या न त्वन्यालङ्कारानुग्रहनिराचिकीर्षया  ।
रसविशेषमिति विप्रलम्भं  ।
सशोकशब्देन व्यतिरेकमानयता शोकसहभूतानां निर्वेदचिन्तादीनां व्यभिचारिणां विप्रलम्भपरिपोषकाणामवकाशो दत्तः  ।
किं तर्हीति  ।
सङ्कारालङ्कार एक एवायम्; तत्र किं त्यक्तं किं वा गृहीतमिति परस्याभिप्रायः  ।
तस्येति सङ्करस्य  ।
एकत्र हि विषयेऽलङ्कारद्वयप्रतिभोल्लासः सङ्करः  ।
सहरिशब्द एको विषयः  ।
सः हरिः, यदि वा सह हरिभिः सहरिरिति  ।
<<बालप्रिया>> हेतुश्लेष इति  ।
हेत्वलङ्कारसहितः श्लेष इत्यर्थः  ।
उक्तमुपपादयति---सहोक्तीत्यादि  ।
अनेनैवेति  ।
भूयसा श्लेषानुग्राहकत्वाभिप्रायेणैवेत्यर्थः  ।
इत्युक्त्या न्यरूपयदित्यन्वयः  ।
तत्सहोक्तीति  ।
तत्श्लिष्टं वचः  ।
ऽअनेनैऽवेत्येवकारव्यवच्छेद्यमाह--न त्वित्यादि  ।
प्रकृतरसानुगुणालङ्कारान्तरविवक्षया गृहीतपूर्वस्यालङ्कारस्य त्यागः प्रकृतरसाङ्गं भवतीति प्रकृते व्यतिरेकस्य विप्रलम्भपोषकत्वं विवृणोति---सशोकशब्देनेत्यादि  ।
व्यतिरेकमानयतेति  ।
वक्तुरशोकाद्व्यतिरेकं दर्शयतेत्यर्थः  ।
अवकाशो दत्त इति  ।
स्थितिर्दर्शितेत्यर्थः  ।
वृत्तौऽश्लेषऽ इति  ।
श्लेषोपमेत्यर्थः  ।
ऽनात्रेऽत्यादिःऽचेदिऽत्यन्तः शङ्काग्रन्थः  ।
तत्र किं तहीन्त्यादेः भावमाह---सङ्करेत्यादि  ।
सङ्करेति  ।
एकवाक्यानुप्रवेशसङ्करेत्यर्थः  ।
वृत्तौ समाधत्ते---ऽनेऽत्यादि  ।
प्रकारान्तरेण व्यवस्थापनमेव दशंयति--ऽयत्रेऽत्यादि  ।
भावं व्याचष्टे-एकत्रेत्यादि  ।
अलङ्कारेति  ।
अलङ्कारद्वयस्य या प्रतिभा प्रतीतिस्तस्या उल्लासः उदय इत्यर्थः  ।
सङ्करः एकवाक्यानुप्रवेशसङ्करः  ।
स हरिरिति राजवर्णनं  ।
ऽयद्यप्यनुपमचरितस्तथापि तव नाच्युतस्तुलां लभतेऽइति पूर्वार्धं  ।
अत्रैकविषयकत्वं दर्शयति--स हरीत्यादि  ।
विषय इति  ।
श्लेषव्यतिरेकयोरिति शेषः  ।
सहरिर्नाम्नेत्यत्र स हरिरिति पदद्वयमित्याह--सः हरिरिति  ।
सः अच्युतः  ।
नाम्ना हरिः हरिनामक इत्यर्थः  ।
अश्ववाचिनो हरिशब्दस्य सहशब्देन समास इत्याशयेन द्वितीयं सहरिशब्दं व्याचष्टे--यदि वेत्यादि  ।
यदि वेति  ।
अथ चेत्यर्थः, अव्ययानामनेकार्थत्वात् ।
यद्वा--यदिवेत्यपपाठः  ।
हरिभिः अश्वैः  ।
निवहेनेति हेतौ अभेदे वा तृयीया  ।
अन्त्यपादे अत्र ह्यन्य एव शब्दः श्लेषस्य विषयोऽन्यश्च व्यतिरेकस्य  ।
यदि चैवंविधे विषयेऽलङ्कारान्तरत्वकल्पना क्रियते तत्संसृष्टेर्विषयापहार एव स्यात् ।
श्लेषमुखैनैवात्र व्यतिरेकस्यात्मलाभ इति नायं संसृष्टेर्विषय इति चेत्--न; व्यतिरेकस्य प्रकारान्तरेणापि दर्शनात् ।
यथा--- चेत्--न; व्यतिरेकस्य प्रकारान्तरेणापि दर्शनात् ।
यथा--- नो कल्पापायवायोरदयरयदलत्क्ष्याधारस्यापि शम्या <<लोचनं>> अत्र हीति  ।
हिशब्दस्तुशब्दस्यार्थे,ऽरक्तस्त्वऽमित्यत्रेत्यर्थः  ।
अन्य इति रक्त इत्यादिः  ।
अन्यश्च अशोकसशोकादिः  ।
नन्वेकं वाक्यात्मकं विषयमाश्रित्यैकविषयत्वादस्तु सङ्कर इत्याशङ्क्याह--यदीति  ।
एवंविधे वाक्यलक्षणे विषये विषय इत्येकत्वं विवक्षितं बोध्यं  ।
एकवाक्यापेक्षया यद्येकविषयत्वमुच्यते तन्न क्वचित्संसृष्टिः स्यात्, सङ्करेण व्याप्तत्वात् ।
ननूपमागर्भो व्यतिरेकः; उपमा च श्लेषमुखेनैवायातेति श्लेषोऽत्र व्यतिरेकस्यानुग्राहक इति सङ्करस्यैवैष विषयः  ।
यत्र त्वनुग्राह्मानुग्राहकभावोनास्ति तत्रैकवाक्यगामित्वेऽपि संसृष्टिरेव; तदेतदाह---श्लेषेति  ।
श्लेषबलानीतोपमामुखेनेत्यर्थः  ।
एतत्परिहरति--नेति  ।
अयं भावः---किं सर्वत्रोपमायाः स्वशब्देनाभिधाने व्यतिरेको भवत्युत गम्यमानत्वे  ।
तत्राद्यं पक्षं दूषयति-प्रकारान्तरेणेति  ।
उपमाभिधानेन विनापीत्यर्थः  ।
शम्या शमयितुं शक्येत्यर्थः  ।
दीपवर्तिस्तु वायुमात्रेण शमयितुं शक्यते  ।
<<बालप्रिया>> त्वमिति शेषः  ।
देव इति द्वयोर्विशेषणं  ।
यद्यप्यत्र सहरिः सहरिरिति द्वे उपात्ते, तथापि तयोरेकानुपूर्वीङ्कत्वेनैकविषयकत्वमिति भावः  ।
वृत्तिगतान्यपदे व्याचष्टे---रक्तेत्यादि  ।
वाक्यलक्षणे वाक्यात्मके  ।
एकत्वविवक्षायाः फलं दर्शयंस्तदित्यादिवृत्यर्थं विवृणोति---एकवाक्येत्यादि  ।
सङ्करस्यैवैष विषय इति  ।
सङ्करस्य अनुग्राह्यनुग्राहकभावेन सङ्करस्य  ।
संसृष्टेश्व नास्ति विषयापहार इत्याह---यत्रेत्यादि  ।
तदेतदाहेति  ।
तामिमां शङ्कां दर्शयतीत्यर्थः  ।
नेत्यादिपरिहारग्रन्थस्य भावं दर्शयति---अयमित्यादि  ।
किमिति प्रश्ने  ।
गम्यमानत्वे व्यङ्ग्यत्वे  ।
उपमाभिधानेन उपमावाचकेन  ।
नोकल्पेति  ।
सूर्यशतकस्थं  ।
उष्णात्विषः सूर्यस्यैव  ।
निखिलद्वीपदीपस्य दीप्तिरेव अन्यरूपा, सा प्रसिद्धा एव वर्तिः वः सुखयत्विति सम्बन्धः  ।
अन्यरूपेत्यनेन दर्शितं दीप्तेर्वैधर्म्यं नो कत्पेत्यादिना कथ्यते  ।
अदयरयेन प्रौढवेगेन दलन्क्ष्माधरो यस्य  ।
वायोरिति कर्तरि षष्टी गाढमुद्गीर्णा गाढोद्गीर्णोज्ज्वलश्रीरहनि न रहिता नो तमःकज्जलेन  ।
प्राप्तोत्पत्तिः पतङ्गान्न पुनरुपगता मोषमुष्णात्विषो वो वर्तिः सैवान्यरूपा सुखयतु निखिलद्वीपदीपस्य दीप्तिः  । ।
अत्र हि साम्यप्रपञ्जप्रतिपादनं विनैव व्यतरेको दर्शितः  ।
नात्र <<लोचनं>> तम एव कज्जलं तेन  ।
न नो रहितां अपि तु रहितैव  ।
दीपवर्तिस्तु तमसापि युक्ता भवति  ।
अत्यन्तमप्रकटत्वत्कज्जलेन चोपरिचरेम  ।
पताङ्गादर्कात् ।
दीपवर्तिः पुनः शलभाद्ध्वंसते नोत्पद्यते  ।
साम्येति  ।
साम्यस्योपमायाः प्रपञ्चेन प्रबन्धेन यत्प्रतिपादनं स्वश्बदेन तेन विनापीत्यर्थः  ।
एतदुक्तं भवति---प्रतीयमानैवोपमा व्यतिरेकस्यानुग्राहिणी भवन्ती नाभिधानं स्वकण्ठेनापेक्षते  ।
तस्मानान श्लेषापमा व्यतिरेकस्यानुग्राहित्वेनोपात्ता  ।
ननु यद्यप्यन्यत्र नैवं, ततापीह तत्प्रावण्येनैव सोपात्ता; तदप्रावण्ये स्वयं चारुत्वहेतुत्वाभावादिति श्लेषोपमात्र पृथगलङ्कारभावमेव न भजते  ।
तदाह--नात्रेति  ।
एतदसिद्धं स्वसंवेदनबाधितत्वादिति हृदये गृहीत्वा स्वसंवेदनमपह्नुवानं <<बालप्रिया>> आविर्भाविता उज्वला श्रीर्यया सा  ।
गम्यं वर्तेः वैधर्म्यं दर्शयति--दीपवर्तिरित्यादि  ।
तमश्च कज्जलं च तमःकज्जलमित्यर्थाभिप्रायेणाह---तमसापीत्यादि  ।
उपरिचरेम कज्जलेन च युक्तेत्यन्वयः  ।
द्वाभ्यां युक्तत्वे ज्ञापकं  ।
आत्यन्तमप्रकटत्वादिति  ।
पतह्गात्प्राप्तोत्पत्तिः पतङ्गान्मोषं पुनर्नोपगतेत्यत्र वर्तिगतं वैधर्म्यमाह---शलभादिति  ।
ऽपतङ्गौ सूर्यशलभाविऽत्यमरः  ।
एवं दीपवर्तिरहनि मन्दश्रीरिति च बोध्यं  ।
स्वशब्देन प्रतिपादनमिति सम्बन्धः  ।
भावमाह---एतदित्यादि  ।
अनुग्राहिणीति  ।
व्यतिरेकस्योपमागर्भत्वादिति भावः  ।
स्वकण्ठेन स्वश्ब्देन  ।
उपात्ता स्वशब्देनाभिहिता  ।
नन्वित्यादि  ।
अन्यत्रेति  ।
ऽनोकल्पापायेऽत्यादावित्यर्थः  ।
इहेति  ।
ऽरक्तस्त्वम्ऽ इत्यादावित्यर्थः  ।
तत्प्रावण्येन व्यतिरेकपरत्वेन, व्यतिरेकानुग्राहकत्वेनेति यावत् ।
तस्याः स्वयमेवेत्यर्थः  ।
इतीति हेतौ  ।
अत्रऽरक्तस्त्वम्ऽ इत्यादौ  ।
पृथगित्यादि  ।
पृथगलङ्कारभावं न भजत एवेत्यन्वयः  ।
किन्तु व्यतिरेकेम सहानुग्रह्यानुग्राहकभावं भजते इति भावः  ।
तदाहेति  ।
नात्रेत्यादिग्रन्थेन तदाशङ्कां दर्शयतीत्यर्थः  ।
वृत्तौ--ऽअत्र श्लेषस्य व्यतिरेकाङ्गत्वेनैव विवक्षितत्वात्श्लेषमात्रच्चारुत्वप्रतीतिर्नास्ति इति न स्वतोऽलङ्कारता इत्यपि न वाच्यम्ऽ इत्यन्वयः  ।
श्लेषस्येत्यस्य न स्वतोऽलङ्कारतेत्यनेनापि सम्बन्धः  ।
स्वत इत्यस्य पृथगित्यर्थः  ।
लोचने---एतदित्यादि  ।
एतत्शङ्कितं  ।
स्वसंवेदनेति  ।
स्वानुभवेत्यर्थः  ।
परं पूर्वपक्षिणं  ।
निरुत्तरीकरोतीत्यनेन सम्बन्धः  ।
श्लेषमात्राच्चारुत्वप्रतीतिरस्तीति श्लेषस्य व्यतिरेकाङ्गत्वेनैव विवक्षितत्वात्न स्वतोऽलङ्कारतेत्यपि न वाच्यं  ।
यत एवंविदे विषये साम्यमात्रादपि सुप्रतिपादिताच्चारुत्वं दृश्यत एव  ।
यथा--- आक्रन्दाः स्तनितैर्विलोचनजलान्यश्रान्तधाराम्बुभि- स्तद्विच्छेदभुवश्च शोकशिखिनस्तुल्यास्तडिद्विभ्रमैः  ।
अन्तर्मे दयितामुखं तव शशी वृत्तिः समैवावयो- स्तत्किं मामनिशं सखे जलधर त्वं दग्धमेवोद्यतः  । ।
इत्यादौ  ।
<<लोचनं>> परं श्लेषं विनोपमामात्रेम चारुत्वसम्पन्नमुदाहरणान्तरं दर्शयन्निरुत्तरीकरोति--यत इत्यादिना  ।
उदाहरणश्लोके तृतीयान्तपदेषु तुल्यशब्दोऽभिसम्बन्धनीयः  ।
अन्यत्सर्वंऽरक्तस्त्वंऽ इतिवद्योज्यं  ।
<<बालप्रिया>> कथमित्यत्राह--श्लेषमित्यादि  ।
श्लेषं विना उपमामात्रेणेति  ।
मात्रपदार्थविवरणं श्लेषं विनेति  ।
श्लेषरहितोप्रमागर्भव्यतिरेकेमेति यावत् ।
वृत्तौ--ऽएवम्ऽ इत्यादि  ।
ऽएवंविदे विषयेऽ व्यतिरेकविषये  ।
ऽसाम्यमात्रादिऽति  ।
मात्रशब्देन श्लेषव्यवच्छेदः साम्यशब्दस्योपमागर्भव्यतिरेकोऽर्थः  ।
ऽआक्रन्दाऽ इत्यादिस्थले श्लेषं विना उपमागर्भव्यतिरेकेणैव चारुत्वस्य दर्शनाऽद्रक्तस्त्वऽमित्यादावपि श्लेषस्य व्यतिरेकानुग्राहकत्वं विना पृथगलङ्कारत्वं भवत्येवेति परिहारग्रन्थाभिप्रायः  ।
अनेन प्रबन्धप्रवृत्तोऽपीत्यादि पूर्वोक्तं निर्व्यूढं  ।
तुल्यशब्द इत् ।
मे आक्रन्दाः तव स्तनितैतैस्तुल्या इत्यादि सम्बन्धनीयमित्यर्थः  ।
श्रोतृजनमनःक्षोभकारित्वादिना तुल्यत्वं  ।
तस्याविच्छेदो विरहः तस्माद्भवन्तीति तथा  ।
शोका एव शिखिनोऽग्नयः  ।
ऽअन्तरिऽत्यादि  ।
अत्र मुखशशिनोस्तुल्यत्वं गम्यं  ।
ऽवृत्तिरिऽत्यादि  ।
उक्तप्रकारेणावयोर्धर्मौ तुल्यावेवेत्यर्थः  ।
ऽतदिऽति  ।
अस्मद्धर्मयोस्तुल्यत्वेनावयोस्तुल्यत्वादित्यर्थः  ।
अत एवाह---ऽसखेऽ इति  ।
अनेन दहनमनुचितमनुकूलाचरणमेव युक्तमिति,ऽजलधरेऽत्यनेन सन्तापहरणसामर्थ्यं च द्योत्यते  ।
अनिशं दग्धुं पीडयितुमेव, न तु कदाचित्सुखयितुमपि  ।
ऽकिंऽ कुतः  ।
ऽउद्यतःऽ अयमुद्यमो न युक्तः, अहन्तु नैवंविध इति भावः  ।
अत्र बन्धुजनपीडाकारित्वेन जलधरस्य स्वस्माद्व्यतिरेक उक्तः, साम्यं चादावुक्तं  ।
श्लेषश्च नास्तीति बोध्यं  ।
योजयमिति  ।
स्तनितादिकमाक्रन्दनादिहेतुतयापि योजनीयमित्यर्थः  ।
वृत्तौ---ऽआक्षिप्तम्ऽ इति  ।
उक्तमित्यर्थः  ।
ऽरसपुष्टये परमनिर्व्यूढञ्चेत्यन्वयः  ।
रसनिर्वहणैकतानहृदयो यं च नात्यन्तं निर्वोढुमिच्छति  ।
यथा--- कोपात्कोमललोबाहुलतिकापाशेन बद्ध्वा दृढं नीत्वा वासनिकेतनं दयितया सायं सखीनां पुरः  ।
भूयो नैवमिति स्खलत्कलगिरा संसूच्य दुश्चेष्टितं धन्यो हन्यत एव निन्हुतिपरः प्रेयान्रुदत्या हसन् । ।
अत्र हे रूपकमाक्षिप्तमनिर्व्यूढं च परं रसपुष्टये  ।
निर्वोढुमिष्टमपि यं यत्नादङ्गत्वेन प्रत्यवेक्षते यथा--- श्यामास्वङ्गं चकितहरिणीप्रेक्षणे दृष्टिपातं <<लोचनं>> एवं ग्रहणत्यागौ समर्थ्यऽनातिनिर्वहणैषिताऽ इति भागं व्याचष्टे--रसेति  ।
चकारः समीक्षाप्रकारसमुच्चार्थः  ।
बाहुलतिकायाः बन्धनीयपाशत्वेन रूपणं यदि निर्वाहयेत्, दयिता व्याधवधूः वासगृहं कारागारपञ्जरादीति परमनौचित्यं स्यात् ।
सखीनां पुर इति  ।
भवत्योऽनवरतं ब्रुवते नायमेवं करोतीति तत्पश्यन्त्विदानीमिति भावः  ।
स्खलन्ती कोपावेशेन कला मधुरा च गीर्यस्याः सा  ।
कासौ गीरित्याह--भूयो नैवमित्येवंरूपा  ।
एवमिति यदुक्तं तत्किमित्याह--दुश्चेष्टितं नखपदाद संसूच्य अङ्गुल्यादिनिर्देशेन  ।
इन्यत एवेति  ।
न तु सख्यादिकृतोऽनुनयोऽनुरुध्यते  ।
यतोऽसौ हसनं निमित्तीकृत्य निह्नुतिपरः प्रियतमश्च तदीयं व्यलीलं का सोढुं समर्थेति  ।
निर्वोढुमिति  ।
निःशेषेण परिसमापयितुमित्यर्थः  ।
श्यामासु सुगन्धिप्रियङ्गुलतासु <<बालप्रिया>> एतद्विवृणोति लोचने---बाह्वित्यादि  ।
इति निर्वाहयेद्यदीति सम्बन्धः  ।
दयितादीनां व्याधवधूत्वादिरूपणस्य कथनेन बाहुलतिकायाः पाशत्वरूपणं कविर्निर्वाहयेद्यदीत्यर्थः  ।
तदेति शेषः  ।
परमनौचित्यं स्यादिति  ।
तथा च रसभङ्गः स्यादिति भावः  ।
न करोतीति ब्रुवत इत्यनेन सम्बन्धः  ।
इति भाव इति  ।
सखीनां पुरोनयने नायिकाभिप्राय इत्यर्थः  ।
सखीनां पुरो नीत्वेत्यनेनोक्ताभिप्रायो गम्यत इत्यर्थः  ।
दुश्चेष्टितमित्यस्य व्याख्यानम्---नखपदादीति  ।
ऽनिर्देशेन संसूच्येऽत्यन्वयः  ।
एवकारार्थमाह---न त्वित्यादि  ।
निह्नुतीत्यादिकमुक्तार्थे हेतुगर्भमित्याशयेन व्याचष्टे---यत इत्यादि  ।
भावार्थमाह---तदीयमित्यादि तदीयं प्रयतमसम्बन्धि  ।
अतो हन्यत एवेति भावः  ।
श्लोकोऽयममरुशतकस्थः  ।
ऽश्यामाखिऽत्यादिश्लोको मेघसन्देशस्थः  ।
श्यामानां विशिष्योक्तौ बीजभूतमङ्गसाथधर्म्यं गण्डच्छायां शशिनि शिखिनां बर्हभारेषु केशान् ।
अत्पश्यामि प्रतनुषु नदीवीचिषु भ्रूविलासान्हन्तैकस्थं क्वचिदपि न ते भीरु सादृश्यमस्ति  । ।
इत्यादौ  ।
स एवमुपनिबध्यमानोऽलङ्कारो रसाभिव्यक्तिहेतुः कवेर्भवति  ।
उक्तप्रकारातिक्रमे तु नियमेनैव रसभङ्गहेतुः सम्पद्यते  ।
लक्ष्यं च तथाविधं महाकविप्रबन्धेष्वपि दृश्यते बहुशः  ।
तत्तु सूक्तितसहस्रद्योतितात्मानां महात्मनां दोषोद्धोषणमात्मन एव दूषणं भवतीति न विभज्य दर्शितं  ।
किं तु रूपकादेरलङ्कारवर्गस्य येयं व्यञ्जकत्वे रसादिविषये लक्षणदिग्दर्शिता तामनुसरन्स्वयं चान्यल्लक्षणमुत्प्रेक्षमाणो यद्यलक्ष्यक्रमप्रतिभमनन्तरोक्तमेनं <<लोचनं>> पाण्डम्ना तनिम्ना कण्टकितत्वेन च योगात् ।
शशिनीति पाण्डुरत्वात् ।
उत्पश्यामीति यत्नेनोत्प्रेक्षे  ।
जीवितसन्धारणायेत्यर्थः  ।
हन्तेति कष्टम्, एकस्थसादृश्याभावे ह दोलायमानोऽहं सर्वत्र स्थितो न कुत्रचिदेकस्य धृतिं लभ इति भाव  ।
भीर्विति  ।
यो हि कातरहृदयो भवतिनासौ सर्वस्वमेकस्थं धारयतीत्यर्थः  ।
अत्र ह्युत्प्रेक्षायास्तद्भावाध्यारोपरूपाया अनुप्राणकं सादृश्यं यथोपक्रान्तं, तथा निर्वाहितमपि विप्रलम्भरसपोषकमेव जातं  ।
तत्तु लक्ष्यं न दर्शितमिति सम्बन्धः  ।
प्रत्युदाहरणे ह्यदर्शितेऽप्युदाहरणानुशीलनदिशा कृतकृत्यतेति दर्शयति--किं त्विति  ।
अन्यल्लक्षणमिति  ।
परीक्षाप्रकारमित्यर्थः  ।
तद्यथावसरे त्यक्तस्यापि पुनर्ग्रहणमित्यादि  ।
यथा ममैव--शीतांशोरमृतच्छटा यद कराः कस्मान्मनो मे मृशं <<बालप्रिया>> गम्यं दर्शयति---पाण्डिम्नेत्यादि  ।
कण्टकित्वं तीक्ष्णाग्रावयवविशेषवत्वं रोमहर्षवत्वं च  ।
हन्तेति  ।
विषादार्थकमित्याह--कष्टमेकस्थेत्यादि  ।
ऽभीरुऽ इति सम्बुध्या द्योत्यमर्थमाह---यो हीत्यादि  ।
न धारयति नावक्थापयत अन्यापहरणशङ्कयेति भावः  ।
तद्भावेति  ।
अतस्मिंस्तत्तादात्म्याहार्यसम्भावनारूपाया इत्यर्थः  ।
अत्र च श्यामादावङ्गादितादात्म्यसम्भावना बोध्या  ।
अनुप्राणकमिति  ।
अङ्गमित्यर्थः  ।
सादृश्यमिति  ।
गम्यमिति शेषः  ।
तथेति  ।
अङ्गसादृश्यस्य उपक्रान्तस्य उपसंहारादिति भावः  ।
निर्वाहितमिति  ।
उत्प्रेक्षानिर्वहणद्वारा निर्वाहितमित्यर्थः  ।
वृत्तावुपसंहरति---ऽस एवऽ मित्यादि  ।
ऽतथाविधम्ऽ इति  ।
उक्तप्रकारातिक्रान्तमित्यर्थः  ।
शीतांशोरिति  ।
विरहिण उक्तिः  ।
ऽशीतांशोः कराःऽ किरणाः अमृतच्छटाः, यदीति सिद्धानुवादे  ।
यथा--"स्रगियं यदि जीवितापहे"त्यादौ  ।
ऽकस्मात्ऽ कुतः  ।
मे मनः ध्वनेरात्मानमुपनिबध्नाति सुकविः समाहितचेतास्तादा तस्यात्मलाभो भवति महीयानिति  ।
वाच्यालङ्कार-वर्गोऽयं व्यङ्ग्यांशानुगमे सति  ।
प्रायेणैव परां छायां बिभ्रल्लक्ष्ये निरीक्ष्यते   । । ध्व्क्_३.३६  । ।
__________

वाच्यालङ्कारवर्गोऽयं व्यङ्ग्यांशानुगमे सत  ।
प्रायेणैव परां छायां बिभ्रल्लक्ष्ये निरीक्ष्यते    । । ३६  । ।
वाच्यालङ्कारवर्गोऽयं व्यङ्ग्यांशस्यालङ्कारस्य वस्तुमात्रस्य वा यथोयोगमनुगमे सति च्छायातिशयं विभ्रल्लक्षणकारैरेकदेशेन दर्शितः  ।
स तु तथारूपः प्रायेण सर्व एव परीक्ष्यमाणो लक्ष्ये निरीक्ष्यते  ।
तथा हि--दीपकसमासोक्त्यादिवदन्येऽप्यलङ्काराः प्रायेण व्यङ्ग्यालङ्कारान्तरवस्त्वन्तरसंस्पर्शिनो दृश्यन्ते  ।
<<लोचनं>> प्रतीयमाना सती अहो कुटुम्बं महोदधेरित्यहोशब्दाच्च गुणीभावमनुभवति     । । ३.५  । ।
एवं निरलङ्कारेषूत्तानतायां तुच्छतयैव भासमानममुनान्तःसारेण काव्यं पवित्रीकृतमित्युक्त्वालङ्कारस्याप्यनेनैव रम्यतरत्वमिति दर्शयति--वाच्येति  ।
अंशत्वं गुणमात्रत्वं  ।
एकदेशेनेति  ।
एकदेशविवर्तिरूपकमनेन दर्शितं  ।
<<बालप्रिया>> लक्ष्म्यास्सम्पद्रूपाया उपभोगाभावे चालब्धकल्पत्वाच्चन्द्रोदयकाले वारुण्युपभोगो हि मुख्यं फलं, स चन्द्रस्सा वारुणी चास्य पुत्रभावमेव भजत इति महोदधिरेव त्रैलोक्यसार इतीयानर्थोऽत्र ध्वननव्यापारादवगम्यते  ।
स चावगतस्सन्नहो कुटुम्बमिति शब्दस्पृष्टतया गुणीभावमवलम्बते यतः, तद्व्यङ्ग्यार्थजातोपस्कृत एव वाच्यार्थो विस्मयविभावतां प्राप्नोति चमत्कारातिशयञ्च विधत्त इति     । । ३.४ । ।
पूर्वकारिकातात्पर्यार्थकथनपूर्वकमुत्तरकारिकामावतारयति--एवमित्यादि  ।
निरलङ्कारेष्विति  ।
लक्ष्मीरित्याद्युक्तोदाहरणे न कश्चिदलङ्गारः स्फुटोऽवगम्यत इति भावः  ।
उत्तानतायामिति  ।
आपाततः प्रतीतावित्यर्थः  ।
भासमानं काव्यमिति सम्बन्धः  ।
भासमानमपीति च पाठः  ।
अमुना गुणीभूतेन व्यङ्ग्येन  ।
अन्तरसारेणेति  ।
अन्तरस्सारत्वं गुणीभावेऽपि बालक्रीडाकालीनरजत्वन्यायेन नैसर्गिकमुत्कर्षशालित्वं  ।
अलङ्कारस्येति जात्येकवचनं  ।
अनेनैवेति  ।
गुणीभूतव्यङ्ग्येनैवेत्यर्थः  ।
रम्यतरत्वमिति  ।
अलङ्कारत्वात्स्वतो रम्यत्वमस्तीति तरप्प्रत्ययः  ।
अत एव "परां छायामि"ति छायातिशयमिति चोक्तं  ।
व्यङ्ग्यांशानुगम इत्यत्र व्यङ्ग्यस्य वाच्यं प्रत्यंशत्वं गुणीभूतत्वमेवेत्याह--अंशत्वं गुणमात्रत्वमिति  ।
अनेन दर्शितमिति  ।
नामग्रहणे नामैकदेशग्रहणमिति न्यायेनैकदेशशब्द एकदेशविवर्तिरूपकपर इति भावः  ।
यतः प्रथमं तावदतिशयोक्तिगर्भता सर्वालङ्कारेषु शक्यक्रिया  ।
कृतैव च सा महाकविभिः कामपि काव्यच्छर्विपुष्यति, कथं ह्यतिशययोगिता स्वविषयौचित्येन क्रियमाणा सती काव्ये <<लोचनं>> तदयमर्थः--एकदेशविवर्तिरूपके--- राजसंसैरवीज्यन्त शरदैव सरोनृपाः इत्यत्र हंसानां यच्चामरत्वं प्रतीयमानं तन्नृपा इति वाच्येऽर्थे वाच्येऽर्थे गुणतां प्राप्तमलङ्कारकारैर्यावदेव दर्शितं तावदमुना द्वारेण सूचितोऽयं प्रकार इत्यर्थः  ।
अन्ये त्वेकदेशेन वाच्यभागवैचित्र्यमात्रेणेत्यनुद्भिन्नमेव व्याचचक्षिरे  ।
व्यङ्ग्यं यदलङ्कारान्तरं वस्त्वन्तरं च संस्पृशन्ति ये स्वात्मनः संस्कारायाश्लिष्यन्तीति ते तथा  ।
महाकविभिरिति  ।
कालिदासादिभिः  ।
काव्यशोभां पुष्यतीति यदुक्तं तत्र हेतुमाह---कथं हीति  ।
हि शब्दो हेतौ  ।
अतिशययोगिता कथं नोत्कर्षमावहेत्काव्ये नास्त्येवासौ प्रकार इत्यर्थः  ।
स्वविषये यदौचित्यं तेन चेद्धृदयस्थितेन तामतिशयोक्तिं कविः करोति  ।
यथा भट्टेन्दुराजस्य-- यद्विश्रम्य विलोकितेषु बहुशो निःस्थेमनी लोचने यद्गात्राणि दरिद्रति प्रतिदिनं लूनाब्जिनीनालवत् ।
<<बालप्रिया>> कथमेकदेशविवर्तिरूपकेण तत्प्रदर्शनमित्यत आह---तदयमर्थ इत्यादि  ।
प्रतीयमानमिति  ।
सरसां नृपत्वरूपणमेव शाब्दन्तत्सामर्थ्याद्वीजनोपायभूतानां हंसानाञ्चामरत्वं व्यङ्ग्यमित्यर्थः  ।
शरदश्चामरग्राहिणीत्वमप्यत्र व्यङ्ग्यं बोध्यं  ।
प्रात्पं प्राप्तं सत् ।
दर्शितमिति  ।
अत्रोक्तव्यङ्ग्योपस्कृतस्य वाच्यस्यैव चमत्कारकारित्वाद्व्यङ्ग्यस्य गुणीभूतत्वं स्पष्टीकृतमित्यर्थः  ।
यावदेवेति  ।
कालावधिनिर्देशस्तस्य स्पष्टत्वातिशयसूचनार्थः  ।
तावदिति  ।
तद्दर्शनमात्रावसर एवानन्यापेक्षया स्फुटावसेयोऽयमिति भावः  ।
अमुना द्वारेणेति  ।
उपलक्षणन्यायेनेत्यर्थः  ।
अयं प्रकारः कारिकोक्तप्रकारः  ।
एकदेशेन दर्शित इत्यस्यान्येषां व्याख्यानमाह--अन्य इत्यादि  ।
एकदेशेनेत्यस्य व्याख्यानम्--वाच्य इत्यादि  ।
अनुद्भिन्नमिति  ।
अस्पष्टार्थकमित्यर्थः  ।
व्यङ्ग्यमित्यस्योभयविशेषणत्वं योजयन्नाह--व्यङ्ग्यमित्यादि  ।
संस्पृशन्तीत्यस्य विवरणम्--स्वात्मन इत्यादि  ।
संस्काराय अतिशययोगाय  ।
काव्य इत्यस्य पूर्वेण सम्बन्धः  ।
नास्त्येवेत्यादि  ।
सत्यामतिशययोगितायामनासादितोत्कर्षः काव्यप्रकारो नास्त्येवेत्यर्थः  ।
किं सर्वथा नेत्याह--स्वविषय इत्यादि  ।
स्वविषये स्वस्या अतिशयोक्तेर्यो विषयस्तस्मिन् ।
औचित्यं सम्भाव्यमानत्वलक्षणं  ।
तेन हृदयस्थितेनेति  ।
कविहृदयस्थेन तदौचित्येनोपलक्षितामित्यर्थः  ।
करोति चेत्तदा नास्त्येवासौ प्रकार इति सम्बन्धः  ।
नोत्कर्षमावहेत् ।
भामहेनाप्यतिशयोक्तिलक्षणे यदुक्तम्--- <<लोचनं>> दूर्वाकाण्डविडम्बकश्च निबिडो यत्पाण्डिमा गण्डयोः कृण्णे यूनि सयौवनासु वनितास्वेषैव वेषस्थितिः  । ।
अत्र हि भगवतो मन्मथवपुषः सौभाग्यविषयः सम्भाव्यत एवायमतिशय इति तत्काव्ये लोकोत्तरैव शोभोल्लसति  ।
अनौचित्येन तु शोभा लोयेत एव  ।
यथा-- अल्पं निर्मित्तमाकाशमनालोच्यैव वेधसा  ।
इदमेवंविधं भावि भवत्याः स्तनजृम्भणं  । ।
इति   ।
नन्वतिशयोक्तिः सर्वालङ्कारेषु व्यङ्ग्यतयान्तलींनैवास्त इति यदुक्तं तत्कथम्? यतो भामहोऽतिशयोक्तिं सर्वालङ्कारसामान्यरूपामवादीत् ।
न च सामान्यं शब्दाद्विशेषप्रतीतेः पृथग्भूततया पश्चात्तनत्वेन चकास्तीति कथमस्य व्यङ्ग्यत्वमित्याशङ्क्याह--भामहेनेति  ।
<<बालप्रिया>> तत्रौचित्ययुक्तमुदाहरणमाह--यदित्यादि  ।
व्याख्यातोऽयं श्लोकः  ।
भगवत इति मन्मथवपुष इत्यत्र, तच्च सम्भाव्यत एवेत्यत्र च हेतुः  ।
सम्भाव्यत एवेति  ।
एवं भवेदिति  ।
प्रतिपत्तृभिस्सम्भाव्यमान एवेत्यर्थः  ।
च हेतुः  ।
सम्भाव्यत एवेति  ।
एवं भवेदिति प्रतिपत्तृभिस्सम्भाव्यमान एवेत्यर्थः  ।
एवकारेणासम्भाव्यमानत्वव्यवच्छेदः  ।
अयं सौभाग्यविषयोऽतिशय इति  ।
वनितावस्थाविशेषवर्णनेन प्रतीयमानस्सौन्दर्यादिगुणातिशय इत्यर्थः  ।
तत्काव्ये तादृशि काव्ये  ।
एतदेव प्रत्युदाहरणमुखेन स्फुटयिष्यन्नाह--अनौटचित्येनेत्यादि  ।
लीयत एवेति  ।
शोभोल्लासस्य कावार्तेति भावः  ।
अल्पमिति  ।
अल्पं निर्मितमिति  ।
स्तनयोः पर्याप्तावकाशत्वाभावेनेति भावः  ।
इदमिति  ।
दृश्यमानमित्यर्थः  ।
एवंविधमिति  ।
वक्तुमशक्यमित्यर्थः  ।
अत्रातिमहतोऽप्यवकाशात्मकाकाशस्याल्पत्वेन निर्माणोक्त्या ततोऽप्यतिशयितं महत्वं स्तनयोः प्रतीयत इति अतिशयोक्तिर्व्यङ्ग्या, परन्त्वियं स्तनयोस्तथाविधमहत्वस्यासम्भाव्यमानत्वेनानौचित्यवतीति काव्योत्कर्षं सम्पादयितुं न क्षमत इति भावः  ।
भामहेनापीत्यादिग्रन्थः प्रकृते किमर्थ इत्यतस्तमवतारयति--नन्वित्यादि  ।
यदुक्तमिति  ।
अतिशयोक्तिगर्भता सर्वालङ्कारेषु शक्यक्रियेति ग्रन्थेनेति भावः  ।
कथमिति  ।
अयुक्तमित्यर्थः  ।
कुत इत्यत्राह--यत इत्यादि  ।
भामहः अलङ्कारलक्षणकारकूटस्थो भामहनामा आचार्यः  ।
अवादीदिति  ।
सैषा सर्वैव वक्रोक्तिरिति ग्रन्थेनोक्तवानित्यर्थः  ।
ऽसर्वापि वक्रोक्तिःऽ सर्व एवालङ्कारः  ।
ऽसैषाऽ येयमुक्तातिशयोक्तिः सैवेति तत्तदलङ्काराणां विशेषत्वं तत्सामान्यरूपत्वञ्चातिशयोक्तेरिति तदर्थः  ।
भवत्वेवं तावता प्रकृते किमायातमित्यत आह--न चेत्यादि  ।
कथमस्य व्यङ्ग्यत्वमिति  ।
व्यङ्ग्यं हि वाच्यात पृथक्तया तत्प्रतीत्युत्तरं शब्दात्प्रतीयते समान्यन्त्वन्यथा गौरित्यादिशब्देन सैषा सर्वैव वक्रोक्तिरनयार्थो विभाव्यते  ।
यत्नोऽस्यां कविना कार्यः कोऽलङ्कारोऽनया विना  । ।
इति   ।
तत्रातिशयोक्तिर्यमलङ्कारमधितिष्ठति कविप्रतिभावशात्तस्य चारुत्वातिशययोगोऽन्यस्य <<लोचनं>> भामहेनापि यदुक्तं तत्रायमेवार्थोऽवगन्तव्य इति दूरेण सम्बन्धः  ।
किं तदुक्तम्--सैषेति  ।
यातिशयोक्तिर्लक्षिता सैव सर्वा वक्रोक्तिरलङ्कार प्रकारः सर्वः  ।
वक्राभिधेयशब्दोक्तिरिष्टा वाचामलङ्कृतिः इति वचनात् ।
शब्दस्य हि वक्रता अभिधेयस्य च वक्रता लोकोत्तीर्णेन रूपेणावस्थानमित्ययमेवासावलङ्कारस्यालङ्कारभावः, लोकोत्तरतैव चातिशयः, तेनातिशयोक्तिः सर्वालङ्कारसामान्यं  ।
तथा हि---अनया अतिशयोक्त्या, अर्थः सकलजनोपभोगपुराणीकृतोऽपि विचित्रतया भाव्यते  ।
तथा प्रमदोद्यानादिः विभावतां नीयते  ।
<<बालप्रिया>> सामान्यविशेषयोरपृथक्तया समकालमेवावभासादित्यलङ्कारविशेषप्रतीत्युतरं तत्पृथक्तया भासमानत्वं व्यापकं व्यापकं निवर्तमानं स्वव्याप्यं व्यङ्ग्यत्वमपि निवर्तयतीति तस्य व्यङ्ग्यत्वोक्तिर्भामहवचनव्याहतत्वादयुक्तेत्यर्थः  ।
व्यवहितत्वादन्वयन्दर्शयति---भामहेनापीत्यादि  ।
तदुक्तं भामहोक्तं  ।
श्लोकं व्याचष्टे---येत्यादि  ।
लक्षितेति  ।
"निमित्ततो वचो यत्त्वि"त्यादिग्नन्थेन लक्षितेत्यर्थः  ।
वक्रा वक्ष्यमाणस्वरूपवक्रताविशिष्टा  ।
उक्तिरुच्यमानोऽर्थ इत्यर्थाभिप्रायेण व्याचष्टे--येत्यादि  ।
लक्षितेति  ।
"निमित्ततो वचो यत्त्वि"त्यादिग्रन्थेन लक्षितेत्यर्थः  ।
वक्रा वक्ष्यमाणस्वरूपवक्रताविशिष्टा  ।
उक्तिरुच्यमानोऽर्थ इत्यर्थाभिप्रायेण व्याचष्टे--अलङ्कारप्रकार इति  ।
अलङ्कारविषेष इत्यर्थः  ।
वक्रोक्तिशब्दस्यालङ्कारार्थकत्वे भामहोक्तिमेव संवादयति--वक्रेत  ।
अलङ्कृतिरिति  ।
अलङ्क्रियेति च पाठः  ।
वक्रशब्दोऽत्रासम्भवत्स्वार्थस्सादृश्यात्प्रसिद्धपथातिलङ्घिरूपान्तरशालित्वेन लक्ष्यतीत्याशयेनाह--लोकेत्यादि  ।
लोकीत्तीर्णेन रूपेण लोकप्रसिद्धशास्त्रेतिहासादिव्यावृत्तेन रूपेण  ।
तच्च रूपं विवक्षितरसाभिव्यञ्जनं प्रति योग्यत्वापत्तिलक्षणं  ।
अयमेवेत  ।
रसाभिव्यञ्जनयोग्यत्वरूपलोकोत्तीर्णरूपमेवेत्यर्थः  ।
अलङ्कारस्यालङ्कारभावः उपमादेरलङ्कारत्वं  ।
तथाच वक्रोक्तिशब्दोऽलङ्कारार्थक इति भावः  ।
तथापि कथमतिशयोक्तिरूपत्वमत आह--लोकोत्तरतैवातिशय इति  ।
फलितमाह--तेनेति  ।
अनयेत्यादिभागं विवृणोति--तथाहीत्यादि  ।
तथाहीति  ।
वक्ष्यमाणमुक्तोपपादकमित्यर्थः  ।
सकलेति  ।
पुराणीकृतः अनास्वाद्यतां नीतः  ।
विशब्दार्थविवरणं विचित्रतयेति  ।
नवनवविशेषशालितयेत्यर्थः  ।
भाव्यते निष्पाद्यते  ।
यथाहुः--"स्वभावश्चायमर्थानां यन्न साक्षादमी तथा  ।
स्वदन्ते सत्कविगिरां गात गोचरतां यथे"ति  ।
अर्थद्वयञ्चान्यद्विभाव्यत इत्यनेन विवक्षितमिति दर्शयति--तथेत्यादि  ।
प्रमदोद्यानादिरिति त्वलङ्कारमात्रतैवेति सर्वालङ्कारशरीरस्वीकरणयोग्यत्वेनाभेदोपचारात्सैव सर्वालङ्काररूपेत्ययमेवार्थोऽवगन्तव्यः  ।
तस्याश्चालङ्कारान्तरसंकीर्णत्वं <<लोचनं>> विशेषेण च भाव्यते रसमयीक्रियते, इति तावत्तेनोक्तं, तत्र कोऽसावर्थ इत्यत्राह अभेदोपचारात्सैव सर्वालङ्काररूपेति  ।
उपचारे निमित्तमाह--सर्वालङ्कारेति  ।
उपचारे प्रयोजनमाह--अतिशयोक्तिरित्यादिना अलङ्कारमात्रतैवेत्यन्तेन  ।
मुख्यार्थबाधोऽप्यत्रैव दर्शितः कविप्रतिभावशादित्यादिना  ।
अयं भावः---यदि तावदतिशयोक्तेः सर्वालङ्कारेषु सामान्यरूपता सा तर्हि तादात्म्यपर्यवसायिनीति तद्य्वतिरिक्तो नैवालङ्कारो दृश्यत इति कविप्रतिभानं न तत्रापेक्षणीयं स्यात् ।
<<बालप्रिया>> अर्थ इत्यनुषज्यते  ।
विशेषेण भाव्यत इत्यस्यैव विवरणं--रसेत्यादि  ।
इतीत्यादिपिण्डितार्थकथनं  ।
तावदित्यविसंवादे  ।
तत्रेति  ।
तद्वचन इत्यर्थः  ।
असाविति  ।
अयमेवेत्यत्रेदंशब्देन विवक्षित इत्यर्थः  ।
उपचारे हि त्रितयमवश्यं वक्त; निमित्तं प्रयोजनं मुख्यार्थबाधश्चेति  ।
तत्राभिधेयसम्बन्धलक्षणनिमित्तसमर्पकं सर्वालङ्कारेत्यादिकमित्याहोपचार इत्यादि  ।
निमित्तमाहेति  ।
तथाचालङ्कारशरीरस्वीकरणयोग्यत्वरूपमुख्यार्थसादृश्यं निमित्तमिति भावः  ।
अतिशयोक्तिरित्यादिकं प्रयोजनसमर्पकमित्याह--उपचार इत्यादि  ।
वृत्तौऽयमलङ्कारमधितिष्ठतीऽति  ।
येनालङ्कारेण सम्बध्नातीत्यर्थः  ।
ऽतस्येऽति  ।
अतिशयोकितिसम्बद्धस्येत्यर्थः  ।
ऽअन्यस्येऽति  ।
अतिशयोक्त्यसम्बद्धस्येत्यर्थः  ।
तथाचोपमादेरतिशयोक्तिसम्बन्धेन चारुत्वातिशयस्य द्योतनं प्रयोजनमिति भावः  ।
लोचने--अत्रैवेति  ।
प्रयोजनसमर्पकग्रन्थ एवेत्यर्थः  ।
कथमनेन मुख्यार्थवाधवगम इत्यपेक्षायामाशयमुन्मीलयन्नाह--अयं भाव इत्यादि  ।
यथा खण्डमुण्डादिविशेषेषु गोत्वादेरनुवृत्ततया सामान्यरूपत्वन्तथा उपमादिविशेषेष्वतिशयोक्तेरनुवृत्ततया सामान्यात्मकत्वात्सर्वा वक्रोक्तिस्सैवेत्यभेदव्यपदेशो मुख्यो वा, सामान्यविशेषबावस्याविवक्षयानया वाचोयुक्त्या ध्वनिरेव काव्यात्मेति पक्षप्रतिक्षेपार्थमतिशयोक्तेः काव्यजीवितत्वं वा विवक्षितमिति विकल्पं मनसि कृत्याद्यन्दूषयति--यदि तावदित्यादि  ।
तादात्म्यपर्यवसायिनीति  ।
तथाच यथा खण्डमुण्डादयो गोत्वाद्यात्मकास्तथा सर्वेऽलङ्कारा अतिशयोक्त्यात्मान एव भवेयुरिति भावः  ।
नन्वस्तु तादात्म्यमित्यत आह--इति तद्व्यतिरिक्त इत्यादि  ।
तद्य्वतिरिक्तः अतिशयोक्तिव्यतिरिक्तः  ।
तत्र अतिशययोजने  ।
अनपेक्षणायन्न स्यादिति  ।
यथा खण्डादीनां स्वत एव गोत्वाद्याकारशालित्वं नान्यापेक्षं तथा उपमादेरतिशययोगित्वमपीति कविप्रतिभातारतम्यकृतातिशयतारतम्ययोगित्वमुपलभ्यमानं कदाचिद्वाच्यत्वेन कदाचिद्य्वङ्ग्यत्वेन  ।
व्यङ्ग्यत्वमपि <<लोचनं>> अलङ्कारमात्रं च न किञ्चिद्दृश्येत  ।
अथ सा काव्यजीवितत्वेनेत्थं विवक्षिता, तथाप्यनौचित्येनापि निबध्यमाना तथा स्यात् ।
औचित्यवती जीवितमिति चेत्--औचित्यनिबन्धनं रसभावादि मुक्त्वा नान्यत्किञ्चिदस्तीति तदेवान्तर्यामि मुख्यं जीवितमित्यभ्युपगन्तव्यं न तु सा  ।
एतेन यदाहुः केचित्--औचित्यघटितसुन्दरशब्दार्थमये काव्ये किमन्येन ध्वनिनात्मभूतेनेति ते स्ववचनमेव ध्वनिसद्भावभ्युपगमसाक्षिभूतं मन्यमानाः प्रत्युक्ताः  ।
ततश्चोपपन्नमतिशयोक्तेर्व्यङ्ग्यत्वमिति  ।
यदुक्तमलङ्कारान्तरस्वोकरणं तदेव त्रिधा विभजते--तस्याश्चेति  ।
वाच्यत्वेनेति  ।
सापि वाच्या भवति  ।
यथा--ऽअपरैव हि केयमत्रऽ इति  ।
अत्र रूपकेऽप्यतिशयः <<बालप्रिया>> विरुद्ध्येतेति भावः  ।
दूषणान्तरमाह--अलङ्कारमात्रमित्यादि  ।
किञ्चिदलङ्कारमात्रमतिशयोक्त्यनालिङ्गितमपि दृश्यते, तदप्यघटमानं स्यादित्यर्थः  ।
द्वितीयमुत्थाप्य दूषयति--अथेति  ।
सा अतिशयोक्तिः  ।
काव्यजीवितत्वेनेत्थं विवक्षिता काव्यजीवितत्वप्रदर्शनाय सर्वा वक्रोक्तिस्यैषेत्युक्ता तथापीत्यङ्गीकृत्य वादसूचकं  ।
किमतिशयोक्तिमात्रस्य जीवितत्वं विवक्षितं, किं वा यत्किञ्चिद्विशिष्टस्य? नाद्यः पक्ष इत्याह--अनौचत्येनापीति  ।
सेत्यनुषङ्गः  ।
यथा "अल्पं निर्मितमि"त्यादौ  ।
तथा काव्यजीवितं  ।
द्वितीयमनुवदपि--औचित्यवतीति  ।
यथा "यद्विश्रम्ये"त्यादौ  ।
तर्हि अस्मदभिमतंसिद्धमित्याह--औचित्यनिबन्धनमित्यादि  ।
रसादिकमेवौचित्यप्रयोजकमिति प्रागेवोक्तं  ।
मुख्यत्वे हेतुः--अन्तर्यामीति  ।
न तु सेति  ।
सा औचित्यवत्यतिशयोक्तिः  ।
प्रसङ्गादाह--एतेनेत्यादि  ।
एतेन प्रत्युक्ता इति सम्बन्धः  ।
स्ववचनमेवेति  ।
औचित्यघटितेति वचनमेवेत्यर्थः  ।
ध्वनिसद्भावेति  ।
औचित्यस्य रसादिनिबन्धनत्वाद्रसादिध्वनिसद्भावस्याभ्युपगमे प्रमाणीभवेदित्यर्थः  ।
उपसंहरति--तस्मादित्यादि  ।
अभेदोपचार एवायमिति  ।
सर्वा वक्रोक्तिस्सैषेति निर्देशो मुखं चन्द्र इत्यादिवदभेदोपचार एवेत्यर्थः  ।
औपचारिकत्वोपपादनफलमाह--ततश्चेत्यादि  ।
तस्याश्चेत्यादिग्रन्थस्य प्रकृतेन सङ्गतिम्दर्शयन्नाह--यदुक्तमित्यादि  ।
उक्तमिति  ।
उपचारनिमित्ततया पूर्वोक्तमित्यर्थः  ।
अलङ्कारान्तरस्वीकरणमिति  ।
अलङ्कारातरसङ्कीर्णत्वमित्यर्थः  ।
तस्या इत्यस्य वाच्यत्वेनेत्यनेनापि सम्बन्ध इति व्याचष्टे--सापीत्यादि  ।
सा अतिशयोक्तिः  ।
अत्रोदाहरणं लावण्येत्याद्युक्तमेव दर्शयति--यथेत्यादि  ।
अत्र वाच्यालङ्कारन्दर्शयन्नतिशयोक्तेर्व्यङ्ग्यत्वाभावमाह--अत्रेत्यादि  ।
नयनादीनामुत्पलत्वादिरूपणाद्रूपकस्य वाच्यत्वं तावद्व्यक्तमेव, अतिशयोक्तेस्तु कदाचित्प्राधान्येन कदाचिद्गुणभावेन  ।
तत्राद्ये पक्षे वाच्यालङ्कारमार्गः  ।
द्वितीये तु ध्वनावन्तर्भावः  ।
तृतीयेतु गुणीभूतव्यङ्ग्यरूपता  ।
अयं च प्रकारोऽन्येषामप्यलङ्काराणामस्ति, तेषां तु न सर्वविषयः  ।
अतिशयोक्तेस्तु सर्वालङ्कारविषयोऽपि सम्भवतीत्ययं विशेषः  ।
येषु चालङ्कारेषु सादृश्यमुखेन तत्त्वप्रतिलम्भः यथा रुपकोपमातुल्ययोगतानिदर्शनादिषु तेषु गम्यमानधर्ममुखेनैव यत्सादृश्यं तदेव शोभातिशयशालि भवतीति ते सर्वेऽपि चारुत्वातिशययोगिनः सन्तो गुणीभूतव्यङ्ग्यस्यैव <<लोचनं>> शब्दस्पृगेव  ।
अस्य त्रैविध्यस्य विषयविभागमाह--तत्रेति  ।
तेषु प्रकारेषु मध्ये य आद्यः प्रकारस्तस्मिन् ।
नन्वतिशयोक्तिरेव चेदेवम्भूता तत्किमपेक्षया प्रथमं तावदिति क्रमः सूचित इत्याशङ्क्याह--अयं चति  ।
योऽतिशयोक्तौ निरूपितोऽलङ्कारान्तरेऽप्यनुप्रवेशात्मकः  ।
नन्वेवमपि प्रयममिति केनाशयेनोक्तमित्याशङ्क्याह--तेषामिति  ।
एवमलङ्कारेषु तावद्व्यङ्ग्यस्पर्शोऽस्तीत्युक्त्या तत्र किं व्यङ्ग्यत्वेन भातीति  ।
विभागं व्युत्पादयति--येषु चेति  ।
रूपकादीनां पूर्वमेवोक्तं स्वरूपं  ।
निदर्शनायास्तुऽक्रिययैव तदर्थस्य <<बालप्रिया>> व्यङ्ग्यतया स्थातुमारब्धाया अपि अपरैवेति शब्देन स्पृष्टत्वाद्वाच्यत्वमापतितमिति द्वयोर्वाच्यत्वमित्यर्थः  ।
नव्यमते त्वपरैवेत्यत्र भेदकातिशयोक्तिः, यत्रोत्पलानीत्यादौ रूपकातिशयोक्तिः  ।
भोजराजमते त्वत्र समासोक्तिरित्यादिमतभेदा बोध्याः  ।
अस्येति  ।
विषयविभागविरहे त्रैविध्यप्रदर्शनस्य मन्दफलत्वादिति भावः  ।
आद्यः प्रकारः द्वयोरपि वाच्यतत्वात्मकः  ।
अतियोक्तावुक्तस्य प्रकारस्यायञ्चेत्यादिनालङ्कारान्तरेष्वतिदेशः कृतः, तत्किमर्थमित्यतोऽवतारयति--नन्वित्यादि  ।
चेदित्यसन्दिग्धे सन्देहवचनं  ।
अतिशयोक्तेरेवैतद्युज्येत  ।
तस्यास्सर्वालङ्कारशरीरस्वीकरणार्हत्वस्योक्तत्वादिति भावः  ।
निरूपित येत्यादि  ।
क्रमो हि सत्स्वेव बहुषु क्रमिकेषु घटेत, नान्यथेति भावः  ।
निरूपित इति  ।
प्रकार इति शेषः  ।
प्रथममिति केनाशयेनोक्तमिति  ।
प्राथम्यं प्राधान्येनेति वक्तव्यं प्राधान्यं किन्निबन्धनमित्यर्थः  ।
आह तेषामितीति  ।
तेषामित्यादिना विशेष इत्यन्तेनाहेत्यर्थः  ।
व्यङ्ग्यस्पर्शोऽस्तीत्युक्त्वेति  ।
वाच्यालङ्कारवर्गोऽयमित्यादिग्रन्थेनोक्त्वेत्यर्थः  ।
किमित  ।
अलङ्कारान्तरं वस्त्वन्तरं वेत्यर्थः  ।
वृत्तौऽतत्वप्रतिलम्भऽ इति  ।
अलङ्कारत्वप्राप्तिरित्यर्थः  ।
ऽरूपकेऽत्यादि  ।
रूपकादौ सादृश्यं व्यङ्ग्यमुपमा तु तत्स्वरूपैवेति बोध्यं  ।
लोचने--क्रिययेति  ।
लक्षणमिदमुदाविशिष्टस्योपदर्शनं  ।
विषयाः  ।
समासोक्त्याक्षेपपर्यायोक्तादिषु तु गम्यमानांशाविनाभावेनैव तत्त्वव्यवस्थानाद्गुणीभूतव्यङ्गता निर्विवादैव  ।
तत्र च गुणीभूतव्यङ्ग्यतायामलङ्काराणां केषाञ्चिदलङ्कारविशेषगर्भतायां नियमः  ।
यथा व्याजस्तुतेः प्रेयोलङ्कारगर्भत्वे  ।
केषाञ्चिदलङ्कारमात्रगर्भतायां नियमः  ।
यथा सन्देहादीनामुपमागर्भत्वे  ।
केषाञ्चिदलङ्काराणां परस्परगर्भतापि सम्भवति  ।
यथा दीपकोपमयोः  ।
तत्र दीपकमुपमागर्भत्वेन प्रसिद्धं  ।
उपमापि कदाचिद्दीपकच्छायानुयायिनी  ।
यथा मालोपमा  ।
तथा हिऽप्रभामहत्या शिखयेव दीपःऽ इत्यादौ स्फुटैव दीपकच्छाया लक्ष्यते  ।
<<लोचनं>> इष्टा निदर्शनेऽति  ।
उदाहरणम्-- अयं मन्दद्युतिर्भास्वानस्तं प्रति यियासति  ।
उदयः पतनायेति श्रीमतो बोधयन्नरान् । ।
प्रयोलङ्कारेति  ।
चाटुपर्यवसायित्वात्तस्याः  ।
सा चोदाहृतैव द्वितीयोद्द्योतेऽस्माभिः  ।
उपमागर्भत्व इत्यपमाशब्देन सर्व एव तद्विशेषा रूपकादयः, अथववौपम्यं सर्वसामान्यमिति तेन सर्वमाक्षिप्तमेव  ।
स्फुटैवेति  ।
ऽतया स पूतश्च विभूषितश्चऽ इत्येतेन दीपस्थानीयेन दीपनाद्दीपकमत्रानुप्रविष्टं प्रतीयमानतया, साधारणधर्माभिधानं <<बालप्रिया>> हरणञ्च भामहीयं  ।
यियासति यातुमारभते  ।
यथात्रोपमाया व्यङ्ग्यत्वं तथा कुवलयानन्दादौ स्पष्टं  ।
वृत्तौऽगुणीभूतव्यङ्ग्यस्यैव विषयाऽ इति  ।
गम्यमानधर्मस्य वाच्यसिद्ध्यङ्ग्त्वादिति भावः  ।
ऽतत्वव्यवस्थानादिऽति  ।
समासोक्तित्वादिव्यवस्थितेरित्यर्थः  ।
ऽगुणीभूतव्यङ्ग्यतेऽति  ।
वाच्यार्थोपस्कारकत्वादिति भावः  ।
प्रेयोलङ्कारगर्भत्वे हेतुमाह लोचने--चाट्विति  ।
सा चेति  ।
व्याजस्तुतिश्चेत्यर्थः  ।
केषाञ्चदलङ्कारमात्रगर्भतायामित्यत्रालङ्कारमात्रशब्देनालङ्कारसामान्याभिधानात्पुनरुपमागर्भत्व इति तद्विशेषाभिधानं व्याहतमित्यत आह--उपमाशब्देनेत्यादि  ।
तद्विशेषाः उपमाविशेषाः  ।
"उपमैव तिरोभूतभेदा रूपकमिष्यत" इत्यादिवचनादिति भावः  ।
रूपकादय इति  ।
विवक्षिता इति शेषः  ।
उपमाशब्दोऽत्रोपमालङ्कारस्य न वाचकः किन्त्वौपम्यस्येत्याह--अथवेत्यादि  ।
सर्वसामान्यमिति  ।
उपमारूपकादिसर्वसाधारणमित्यर्थः  ।
कथम्मालोपमायान्दीपकच्छायावगम इत्यत उपपादयति--तयेत्यादि  ।
दीपस्थानीयेन दीपनादिति  ।
अनेन दीप इवेति दीपयतीति वा दीपकशब्दव्युत्पत्तिर्दर्शिता  ।
स्पष्टमिदं कुवलयानन्दे  ।
प्रतीयमानतया दीपकमत्रानु प्रविष्टमिति सम्बन्धः  ।
प्रतीयमानतया व्यङ्ग्यतया  ।
अत्र मालोपमास्थलेऽप्रभामहत्येऽत्यादौ  ।
तदेवं व्यङ्ग्यांशसंस्पर्शे संति चारुत्वातिशययोगिनो रूपकादयोऽलङ्काराः सर्व एव गुणीभूतव्यङ्ग्यस्य मार्गः  ।
गुणीभूतव्यङ्ग्यत्वं च तेषां तथाजातीयानां सर्वेषामेवोक्तानुक्तानां सामान्यं  ।
तल्लक्षणे सर्व एवैते <<लोचनं>> ह्येतदुपमायां स्पष्टेनाभिधाप्रकारेणैव  ।
तथाजातीयानामिति  ।
चारुत्वातिशयवतामित्यर्थः  ।
सुलक्षिता इति यत्किलैषां तद्विनिर्मुक्तं रूपं न तत्काव्येऽभ्यर्थनीयं  ।
उपमा हिऽयथा गौस्तथा गवयःऽ इति  ।
रूपकंऽखलेवाली यूपऽ इति  ।
श्लेषःऽद्विर्वचनेऽचीऽति तन्त्रात्मकः  ।
यथासंख्यंऽतुदीशालातुरेऽति  ।
दीपकंऽगामश्वम्ऽ इति  ।
ससन्देहःऽस्थाणुर्वा स्यात्ऽ इति  ।
अपह्नुतिःऽनेदं रजतम्ऽ इति  ।
पर्यायोक्तंऽपौनो दिवानात्तिऽ इति  ।
तुल्ययोगिताऽस्थाध्वोरिच्चऽ इति  ।
अप्रस्तुतप्रशंसा सर्वाणि ज्ञापकानि यथा पदसंज्ञायामन्तवचनम्--ऽअन्यत्र संज्ञाविधौ प्रत्ययग्रहणे तदन्तविधिर्नऽ इति  ।
आक्षेपश्चोभयत्र विभाषासु विकल्पात्मकविशेषाभिधित्सया इष्टस्यापि विधेः पूर्वं निषेधनात्प्रतिषेधेन <<बालप्रिया>> अत्र हेतुन्दर्शयन्नाह---साधारणेत्यादि  ।
एतदुपमायामिति  ।
मालोपमायामित्यर्थः  ।
अभिधाप्रकारेण अभिधाव्यापारेण  ।
एवकारेण व्यञ्जनस्य व्यवच्छेदः  ।
अयमर्थः---अत्रोपमायामपेक्षितो धर्मः पूतत्वादिस्तयेत्यादिना स्पष्टमभिधीयते, न पुनर्दीपकाभिप्रायेण दीपस्थानीयोऽर्थः  ।
प्रभामहत्या शिखया दीप इव तया  ।
स पूतश्चेत्यादिवाक्यार्थत्रयस्य बोधो ह्यादौ जायते, तदुत्तरन्तु पूतत्वविभूषितत्वयोर्दीपाद्युपमानत्रयहिमवदुपमेयात्मकानेकानुगमोऽवगम्यत इति दीपकमत्र व्यङ्ग्यतयानुप्रविष्टमिति  ।
मालोपमातिरिक्तोपात्तधर्मकोपमास्थले तु धर्मस्योभयत्र सम्बन्धः स्पष्टमभिधीयत इति न दीपकस्य व्यङ्ग्यतयानुप्रवेश इति मालोपमेत्युक्तं  ।
ऽतथाजातीनाऽमित्यत्र जातिशब्दः प्रकृते चारुत्वातिशययोगित्वरूपोपाधिवचन इत्याह--चारुत्वेति  ।
नन्वन्य एव गुणीभूतव्यङ्ग्यप्रकारः, अन्ये चोपमादयोऽलङ्कारास्तत्कथं गुणीभूतव्यङ्ग्यलक्षणे कृते तेषां लक्षितत्वसिद्धिरित्यतोऽभिप्रायमुद्भेदयन्नाह--यत्किलेत्यादि  ।
एषामिति  ।
उपमादीनामित्यर्थः  ।
तद्विनिर्मुक्तं गुणीभूतव्यङ्ग्यताविरहितं  ।
नाभ्यर्थनीयमिति  ।
अलङ्कारतायामनुपयोगित्वादिति भावः  ।
उक्तोपपादनायाह--उपमा हीत्यादि  ।
द्विर्वचनेऽचीति  ।
सूत्रेऽस्मिन्द्विर्वचनशब्दोऽर्थद्वयपरः  ।
तुदीति  ।
ऽतुदीशालेऽत्यादिसूत्रे हि यथासङ्ख्येन सम्बन्धः  ।
गामश्वमित्यत्रैकक्रियया स बोध्यः  ।
स्थाध्वोरिति  ।
अनेन सूत्रेण द्वयोरेकं विधीयते  ।
सर्वाणि ज्ञापकानीति  ।
तत्तत्परिभाषादयस्सूत्रस्थतत्तत्पदेन गम्यन्य इति भावः  ।
नेतीत  ।
ज्ञापयतीति शेषः  ।
उभयत्र सुलक्षिता भवन्ति  ।
एकैकस्य स्वरूपविशेषकथनेन तु सामान्यलक्षणरहितेन प्रतिपादपाठेनेव शब्दा न शक्यन्ते तत्त्वतो निर्ज्ञातुम्, आनन्त्यात् ।
अनन्ता हि वाग्विकल्पास्तत्प्रकारा एव चालङ्काराः  ।
<<लोचनं>> समीकृत इति न्यायात् ।
अतिशयोक्तिःऽसमुद्रः कुण्डिकाऽ विन्ध्यो वर्धितवानर्कवर्त्मागृह्णात्ऽ इति  ।
एवमन्यत् ।
न चैवमादि काव्योपगीति, गुणीभूतव्यङ्ग्यतैवात्रालङ्कारतायां मर्मभूता लक्षिताः तान्सुष्टु लक्षयति  ।
यया सुपूर्ण कृत्वा लक्षिताः सङ्गृहीता भवन्ति, अन्यथा त्ववश्यमव्याप्तिर्भवेत् ।
तदाह--एकैकस्येति  ।
न चातिशयोक्तिवक्रोक्त्युपमादीनां सामान्यरूपत्वं चारुताहीनानामुपपद्यते, चारुता चैतदायत्तेत्येतदेव गुणीभूतव्यङ्ग्यत्वं सामान्यलक्षणं  ।
व्यङ्ग्यस्य च चारुत्वं रसाभिव्यक्तियोग्यतात्मकम्, रसस्य स्वात्मनैव विश्रान्तिधाम्न आनन्दात्मकत्वमिति नानवस्था काचिदिति तात्पर्यं  ।
अनन्ता हीति  ।
प्रथमोद्द्योत एव व्याख्यातमेतत्ऽवाग्विकल्पानामानन्त्यात्ऽ इत्यत्रान्तरे  ।
ननु सर्वेष्वलङ्कारेषु नालङ्कारान्तरं व्यङ्ग्यं चकास्ति; तत्कथं गुणीभूतव्यङ्ग्येन बालप्रिय विभाषास्वित्यादि  ।
स्पष्टमिदं वैयाकरणानां  ।
समुदः कुण्डिकेति  ।
जलबाहुल्यप्रदर्शनाय कुण्डिकां विषयीकृत्य समुद्र इति निर्देशाद्भेदे अभेदरूपातिशयोक्तिरिति भावः  ।
विन्ध्य इत्यादावसम्बन्धे सम्बन्धरूपा सा  ।
उपसंहरन्नाह--एवमन्यदित्यादि  ।
एवमादीति  ।
उक्तोदाहरणादिकमित्यर्थः  ।
इतीति हेतौ  ।
तल्लक्षणे सर्व एवैते सुलक्षिता भवन्तीत्येतस्य विवरणम्--गुणीभूतेत्यादि  ।
यथेति  ।
गुणीभूतव्यङ्ग्यतयेत्यर्थः  ।
अन्यथेति  ।
उक्तेन सामान्यलक्षणेन विना तत्तद्विशेषलक्षणस्यैव कथन इत्यर्थः  ।
क्वचद्ग्रन्थे तूपमा हीत्यादिकस्सङ्गृहीता भवन्तीत्यन्तो ग्रन्थो न दृश्यते  ।
ननु गुणीभूतव्यङ्ग्यत्वेमेव सर्वेषामलङ्काराणां सामान्यलक्षणं तल्लक्षणेन तेषां सुलक्षितत्वं भवतीत्युक्तमयुक्तमतिशयोक्तयादीनामलङ्कारसामान्यरूपत्वात्तल्लक्षणेनैव च चरितार्थत्वादित्यत आह--न चेत्यादि  ।
चारुताहीनानामतिशयोक्त्यादीनां सामान्यरूपत्वन्न चोपपद्यत इति सम्बन्धः  ।
ततः किमत आह--चारुतेत्यादि  ।
एतदायत्तेति  ।
गुणीभूतव्यङ्ग्यात्वाधीनेत्यर्थः  ।
नन्वलङ्कारचारुत्वप्रयोजकं गुणीभूतव्यङ्ग्यस्य चारुत्वं वक्तव्यन्तदप्यन्येन प्रयुक्तन्तदप्यन्येनेत्यनवस्थाप्रसङ्ग इत्यत आह--व्यङ्ग्यस्येत्यादि  ।
यदुक्तन्तल्लक्षणे सर्व एते सुलक्षिता इति तदाक्षिप्य तत्समाधानपरतयोत्तरग्रन्थमवतारयति--नन्वित्यादि  ।
सर्वेष्विति  ।
दीपकादौ क्वचिदेव चकास्त्याक्षेपादौ तु गुणीभूतव्यङ्ग्यस्य च प्रकारान्तरेणापि व्यङ्ग्यार्थानुगमलक्षणेन विषयत्वमस्त्येव  ।
तदयं ध्वनिनिष्यन्दरूपो द्वितीयोऽपि महाकविविषयोऽतिरमणीयो लक्षणीयः सहृदयैः  ।
सर्वथा नास्त्येव सहृदयहृदयहारिणः काव्यस्य स <<लोचनं>> लक्षितेन सर्वेषां संग्रहः  ।
मैवम्; वस्तुमात्रं वा रसो वा व्यङ्ग्यं सद्गुणीभूतं भविष्यति तदेवाह-गुणीभूतव्यङ्ग्यस्य चेति  ।
प्रकारान्तरेण वस्तुरसात्मनोपलक्षितस्य  ।
यदि वेत्थमवतरणिका--ननु गुणीभूतव्यङ्ग्येनालङ्कारा यदि लक्षितास्तर्हि लक्षणं वक्तव्यं किमिति नोक्तमित्याशङ्क्याह--गुणीभूतेति  ।
विषयत्वमिति लक्षणीयत्वमिति यावत् ।
केन लक्षणीयत्वं ध्वनिव्यतिरिक्तो यः प्रकारो व्यङ्ग्यत्वेनार्थानुगमो नाम तदेव लक्षणं तेनेत्यर्थः  ।
व्यङ्ग्ये लक्षिते तद्गुणीभावे च निरूपिते किमन्यदस्य लक्षक्रियतामिति तात्पर्यं  ।
एवंऽकाव्यस्यात्मा ध्वनिःऽ इति निर्वाह्योपसंहरति--तदयमित्यादिना सौभाग्यमित्यन्तेन  ।
<<बालप्रिया>> नेति भावः  ।
तत्कथमित्यादि  ।
अव्यापकत्वादलक्षणमिति भावः  ।
गुणीभूतव्यङ्ग्यत्वमित्यत्र व्यङ्ग्यपदेनालङ्कारमात्रन्न विवक्षिम्; किन्तु वस्तुरसादिकञ्चातो नाव्यापकमिदमित्याह--मैवमित्यादि  ।
वस्तुमात्रं वेति  ।
यत्र गुणीभूतव्यङ्ग्यस्थलेऽलङ्कारो न चकास्ति तत्रेति भावः  ।
व्यङ्ग्यार्थानुगमलक्षणेनेत्येतदर्थतो विवृतं व्यङ्ग्यं सद्गुणीभूतं भविष्यतीत्यनेन  ।
व्यङ्ग्यत्वेनार्थानुगमो वाच्यं प्रति गुणभावः, स लक्षणमसाधारणधर्मः स्वरूपं वा यस्य प्रकारान्तरस्य तेनेति तदर्थः  ।
प्रकारान्तरेणेत्युपलक्षणे तृतोयेत्याह--उपलक्षितस्येति  ।
गुणीभूतव्यङ्ग्यस्येत्यस्य विशेषणं, तथा च वस्तुरसालङ्कारान्यतमस्य गुणीभूतस्य व्यङ्ग्यस्येत्यर्थः  ।
विषयत्वमस्त्येवेत्यनेन सम्बन्धः  ।
अलङ्कारेष्विति विपरिणामेनानुषङ्गः  ।
उक्तग्रन्थयो जनायाः क्लेशसम्पाद्यत्वम्मन्वानः प्रकारान्तरेणाह--यदि वेत्यादि  ।
लक्षिता इति  ।
भवेयुरिति शेषः  ।
तस्य गुणीभूतव्यङ्ग्यस्य  ।
लक्षणेनेत्युक्तेर्विषयत्वमित्यस्य लक्षणीयत्वमित्यर्थस्मिद्ध्यतीत्याह--लक्षणीयत्वमितीति  ।
केन लक्षणीयत्वमिति प्रकारान्तरेणेत्यस्यावतारिका  ।
ध्वनिव्यतिरिक्त इति  ।
पूर्वमलङ्कारापेक्षया प्रकारान्तरत्वमिदानीन्तु ध्वन्यपेक्षयेति विशेषः  ।
अर्थानुगमः वाच्यं प्रति गुणीभावेनावस्थानं  ।
लक्षणमसाधारणधर्मः  ।
नन्वेतल्लक्षणन्न प्रागुक्तमतः कथं सिद्धवदभिधानमित्यत आह--व्यङ्ग्य इत्यादि  ।
व्यङ्ग्यलक्षणन्तावदुक्तमेव प्रथमोद्योते  ।
यत्र व्यङ्ग्यान्वय इत्यादिना गुणीभावश्च निरूपित इति भावः  ।
तदयमित्याद्युपसंहारस्योपसंहार्यार्थविशेषर्शनेन तात्पर्यमाह  ।
निर्वाह्य निर्व्यूढं कृत्वा  ।
प्रकारो यत्र न प्रतीयमानार्थसंस्पर्शेन सौभाग्यं  ।
तदिदं काव्यरहस्यं परमिति सूरिभिर्भावनीयं  ।
8. Kuntaka: Vakroktijivita, with auto-commentary (950-1050)
यद्वाक्यान्तरवक्तव्यं तदन्येन समर्प्यते   ।
येनोपशोभानिष्पत्त्यै पर्यायोक्तं तदुच्यते   । । सूत्र ३.२७  । ।
यद्वाक्यान्तरेत्यादि---"पर्यायोक्तं तदुच्यते" = पर्यायोक्ताभिधानमलङ्करणं तदभिधीयते   ।
"यद्वाक्यान्तरवक्तव्यं" = वस्तु वाक्यार्थलक्षणं पदसमुदायान्तराभिधेयं "तदन्येन" = वाक्यान्तरेण येन "समर्प्यते" = प्रतिपाद्यते   ।
किमर्थं ?"उपशोभानिष्पत्त्यै" = विच्छित्ति (विशेष) संपत्तये   ।
तत्पर्यायोक्तमित्यर्थः   ।
नन्वेवं पर्यायवक्रत्वात्किमत्रातिरिच्यते ? पर्यायवक्रत्वस्य पदार्थमात्रं वाच्यतया विषयः, पर्यायोक्तस्य पुनर्वाक्यार्थोऽप्यङ्गतयेति तस्मात्पृथगभिधीयते   ।
उदाहरणं यथा--- 
चक्राभिघातप्रसभाज्ञयैव चकार यो राहुवधूजनस्य   ।
आलिङ्गनोद्दामविलासवन्ध्यं रतोत्सवं चुम्बनमात्रशेषं इति   । । टीका ३.१००  । ।
9. Mammata: Kavyaprakasa (11th century)
#<पर्यायोक्तं विना वाच्यवाचकत्वेन यद्वचः   ।>#

वाच्यवाचकभावव्यतिरिक्तेनावगमनव्यापारेण यत्प्रतिपादनं तत्पर्यायेण भङ्ग्यन्तरेण कथनात्पर्यायोक्तं  । उदाहरणं ----
     {यं प्रेक्ष्य चिररूढापि निवासप्रीतिरुज्झता  ।
     मदेनैरावणमुखे मानेन हृदये हरेः  । ।५०४ । ।}

                    %<(ंएण्ठ,ःअयग्रीववधम्)>%

अत्र ऐरावणशक्रौ मदमानमुक्तौ जाताविति व्यङ्ग्यमपि शब्देनोच्यते  । तेन यदेवोच्यते तदेव व्यङ्ग्यं  । यथा तु व्यङ्ग्यं न तथोच्यते  । यथा गवि शुक्ले चलति दृष्टे {गौः शुक्लश्चलति} इति विकल्पः  । यदेव दृष्टं तदेव विकल्पयति न तु यथा दृष्टं तथा  ।
यतोऽभिन्नासंसृष्टत्वेन दृष्टं भेदसंसर्गाभ्यां विकल्पयति  । ।
#<उदात्तं वस्तुनः संपत्...>#

संपत्समृद्धियोगः  । यथा
     {मुक्ताः केलिविसूत्रहारगलिताः संमार्जनीभिर्हृताः
          प्रातः प्राङ्गणसीम्नि मन्थरचलद्बालाङ्घ्रिलाक्षारुणाः  ।
     दूराद्दाडिमबीजशङ्कितधिंयः कर्षन्ति केलीशुकाः
          यद्विद्वद्भवनेषु भोजनृपतेस्तत्त्यागलीलायितं  । ।५०५ । ।}

                    %<(ऱुय्यकऽसालङ्कारसर्वस्व)>%

#<... महतां चोपलक्षणम्  । । कारिका ११५  । ।>#

उपलक्षणमङ्गभावः अर्थादुपलक्षणीयेऽर्थे  । उदाहरणं ----
     {तदिदमरण्यं यस्मिन्दशरथवचनानुपालनव्यसनी  ।
     निवसन्बाहुसहायश्चकार रक्षःक्षयं रामः  । ।५०६ । ।}

                    %<(ऱुद्रटऽस्काव्यालङ्कार ७.१०४)>%

न चात्र वीरो रसः तस्येहाङ्गत्वात् । ।११५ । ।
10. Mammata: Kavyaprakasa [Karikavali]
पर्यायोक्तं विना वाच्यवाचकत्वेन यद्वचः   ।
उदात्तं वस्तुनः संपत्महतां चोपलक्षणम्  । । ११५  । ।
11. Vamanacarya Ramabhatta Jhalakikar’s Balabodhini commentary
#<पर्यायोक्तं विना वाच्यवाचकत्वेन यद्वचः  ।>#

वाच्यवाचकभावव्यतिरिक्तेनावगमनव्यापारेण यत्प्रतिपादनं तत्पर्यायेण, भङ्ग्यन्तरेण कथनात्पर्यायोक्तं  ।
उदाहरणम्-- यं प्रेक्ष्य चिररूढापि निवासप्रीतिरुज्झिता  ।
मदेनैरावणमुखे मानेन हृदये हरेः  । । ५०४  । ।
अत्र, ऐरावणशक्रौ मदमानमुक्तौ जाताविति व्यङ्ग्यमपि शब्देनोच्यते तेन यदेवोच्यते तदेव व्यङ्ग्यं  ।
यथा तु व्यङ्ग्यं न तथोच्यते  ।
यथा गवि शुक्ले चलति दृष्टे "गौः शुक्लश्वलतिऽ इति विकल्पः  ।
यदेव दृष्टं तदेव विकल्पयति न तु यथा दृष्टं तथा  ।
यतोऽभिन्नासंसृष्टत्वेनदृष्टं  ।
भेदसंसर्गाभ्यां विकल्पयति  । ।
(सू- १७६)
#<उदात्तं वस्तुनः संपत्>#

संपत्समृद्धियोगः  ।
यथा मुक्ताः केलिविसूत्रहारगलिताः संमार्जनीभिर्हृताः प्रातः प्राङ्गणसीम्नि मन्थरचलद्बालाङ्ग्रिलाक्षारुणाः  ।
दूराद्दाडिमबीजशङ्कितधियः कर्षन्ति केलीशुकाः यद्विद्वद्भवनेषु भोजनृपतेस्तत्त्यागलीलायितं  । । ५०५  । ।
(सू- १७७)
#<महतां चोपलक्षणं  । ।११५ । ।>#

उपलक्षणमङ्गभावः, अर्थादुपलक्षणीयेऽर्थे  ।
उदाहरणम्-- तदिदमरण्यं यस्मिन्दशरथवचनानुपालनव्यसनी  ।
निवसन्बाहुसहायश्वकार रक्षःक्षयं रामः  । । ५०६  । ।
न चात्र वीरो रसः, तस्येहाङ्गत्वात् । ।
(सू- १७८)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)
भूमिका
इह हि तावद्भामहोद्भटप्रभृतयश्चिरन्तनालङ्कारकाराः प्रतीयमानमर्थे वाच्योपस्कारकतयालङ्कारपक्षनिक्षित्पं मन्यन्ते  ।
तथाहि-पर्यायोक्ताप्रस्तुतप्रशंसासमासोक्त्याक्षेपव्याजस्तुत्युपमेयोपमानन्वयादौ वस्तुमात्रं गम्यमानं वाच्योपस्कारकत्वेनऽस्वसिद्धये पराक्षेपःपरार्थे स्वसमर्पणम्ऽ इति यथायोगं द्विविधया भङ्ग्या प्रतिपादितं तैः  ।
रुद्रटेनापि भावालङ्कारो द्विधोक्तः  ।
रूपकदीपकापह्नुतितुल्ययोगितादावुपमाद्यलङ्कारो वाच्योपस्कारकत्वेनोक्तः  ।
उत्प्रेक्षा तु स्वयमेव प्रतीयमाना कथिता  ।
रसवत्प्रेयःप्रभृतौ तु रसभावादिर्वाच्यशोभाहेतुत्वेनोक्तः  ।
तदित्थं त्रिविधमपि प्रतीयमानमलङ्कारतया ख्यापितमेव  । [भू.१]
19. Jayaratha’s Vimarsini ((1150-1200 AD)
भूमिका
#<

इह हि तावद्भामहोद्भटप्रभृतयश्चिरन्तनालङ्कारकाराः प्रतीयमानमर्थे वाच्योपस्कारकतयालङ्कारपक्षनिक्षित्पं मन्यन्ते  ।
तथाहि-पर्यायोक्ताप्रस्तुतप्रशंसासमासोक्त्याक्षेपव्याजस्तुत्युपमेयोपमानन्वयादौ वस्तुमात्रं गम्यमानं वाच्योपस्कारकत्वेनऽस्वसिद्धये पराक्षेपःपरार्थे स्वसमर्पणम्ऽ इति यथायोगं द्विविधया भङ्ग्या प्रतिपादितं तैः  ।
रुद्रटेनापि भावालङ्कारो द्विधोक्तः  ।
रूपकदीपकापह्नुतितुल्ययोगितादावुपमाद्यलङ्कारो वाच्योपस्कारकत्वेनोक्तः  ।
उत्प्रेक्षा तु स्वयमेव प्रतीयमाना कथिता  ।
रसवत्प्रेयःप्रभृतौ तु रसभावादिर्वाच्यशोभाहेतुत्वेनोक्तः  ।
तदित्थं त्रिविधमपि प्रतीयमानमलङ्कारतया ख्यापितमेव  । [अ.स. भू.१]>#

--------------------

विमर्शिनी [भू.१]ः
प्रभृतिना दण्ड्यादयः  ।
तावच्छब्दो विप्रतिपत्त्यभावद्योतकः  ।
चिरन्तनेत्यादि  ।
ध्वनिकारमतमेभिर्न दृष्टमिति भावः  ।
प्रतीयमानमिति  ।
वाच्यव्यतिरिक्तत्वेन स्वसंवेदनसिद्धमपीकत्यर्थः  ।
अर्थमिति  ।
विश्रान्तिस्थानतया परमोपादेयतालक्षणं  ।
वाच्योपस्कारकतयेतिष  ।
वाच्योपस्कारकत्वं ह्यलङ्काराणामात्मभूतं  ।
अलङ्कारपक्षनिक्षित्पमिति  ।
समग्रालकारान्तर्भूतं न पुनस्तद्व्यतिरिक्तमित्यर्थः  ।
मन्यन्त इति  ।
तथात्वेन मन्यन्ते न पुनस्तथा संभवतीत्यर्थः  ।
नह्यभिमननमात्रेणैव भावानामन्यथाभावो भवतीति भावः  ।
एतदेव दर्शयति-तथाहीत्यादिना  ।
तैर्वस्तुमात्रं गभ्यमानं वाच्योपस्कारकत्वेन प्रतिपादितमिति संबन्धः  ।
वस्तुमात्रं न पुनरलङ्कारा रसश्च  ।
स्वसिद्धय इति  ।
ऽकुन्ताः प्रविशन्तिऽ इत्यादौ कुन्तैरात्मनः प्रवेशसिद्ध्यर्थं स्वसंयोगिनः पुरुषा आक्षिप्यन्ते  ।
तैर्विना तेषां प्रवेशासिध्देः  ।
ऽगङ्गायां घोषःऽ इत्यादौ तु गङ्गाशब्दः परत्रतटे घोषाधिकरणतासिद्धये स्वात्मानमर्पयति  ।
स्वयं तस्य घोषाधिकरणत्वासंभवात् ।
यथायोगमिति  ।
क्वचिद्धि वाच्योर्ऽथः स्वसिद्धये परं प्रतीयमानमर्थमाक्षिपति  ।
क्वचिच्च स्वयमनुपपद्यमानः सन्प्रतीयमान एवार्थे स्वं समर्पयति  ।
तेन यत्र यादृत्कत्र तादृगेव योज्यमित्यर्थः  ।
--------------------

विमर्शिनी [भू.१अ]
तत्र पर्यायोक्तं यथा- 
ऽअधाक्षीन्नो लङ्कामयमयमुदन्वन्तमतरद्विशल्यां सौमित्रेरयमुपनिनायौषधिवनात् ।
इति स्मारं स्मारं त्वदरिवलभीचित्रलिखितं हनूमन्तं दन्तैर्दशति कुपितो राक्षसगणः  । ।
ऽअत्र राक्षसगणवृत्तान्तो वाच्यः सन्स्वसिद्धये परं कारणरूपमरिपलायनाद्याक्षिपति  ।
तत्पलायनाद्यन्तरेण राक्षसवृत्तान्तस्यासंगतेः  ।
अप्रस्तुतप्रशंसा यथा- 
ऽप्राणा येन समर्पितास्तव वलाद्येन त्वमुत्थापितः स्कन्धे यस्य चिरं स्थितोऽसि विदधे यस्ते सपर्यामपि  ।
तस्यास्य स्मितमात्रकेण जनयन्प्राणापहारक्रियां भ्रातः प्रत्युपकारिणां धुरि परं वेताललीलायसेऽ  । ।
अत्र वेतालचरितमप्रस्तुतं प्रकरणादिवशेन स्वयमनुपपद्यमानं सत्प्रस्तुते कृतघ्नवृत्तान्ते स्वं समर्पयति  ।
समासोक्तिर्यथा- 
ऽदन्तक्षतानि करजैश्च विपाटितानि प्रोद्भिन्नसान्द्रपुलके भवतः शरीरे  ।
दत्तानि रक्तमनसा मृगराजवध्वा जातस्पृहैर्मुनिभिरप्यवलोकितानिऽ  । ।
अत्र बोधिसत्त्वे नायकव्यवहारे न संभवतीति स्वसिद्ध्यर्थं नायकत्वमाक्षिपति  ।
आक्षेपो यथा- 
ऽकिं भणिमो भण्णै कित्ति अध किं वा इमेण भणिएण  ।
भण्णिहिसि तहवि अहवा भणामि किं वा ण भणिओसिऽ  । ।
(ऽकिं भणमो भण्यते कियदिवाथ किं वानेन भणितेन  ।
भणिष्यते तथाप्यथवा भणामि किंवा न भणितोऽसिऽ)  । ।
अत्र वक्ष्यमाणविषयो भणननिषेधो वाच्यः सन्वक्तुमेवोपक्रान्तस्य निषेधानुपपत्तेः स्वयमविश्राम्यन्स्वात्मसमर्पणेन त्वां प्रति मरिष्यामि अथवा म्रिये यद्वा मृता यावदहमिति विधित्रयमर्थानतरमाक्षिपति  ।
यत्त्वत्रान्यैःऽवाच्योर्ऽथः स्वसिद्धयेर्ऽथान्तरमाक्षिपतिऽइत्युक्तं तदयुक्तमेव  ।
तथात्वे हि निषेध एव पर्यवसितः स्यान्न निषेधाभास इत्याक्षेपालङ्कार एव न स्यात् ।
ऽआमुखावभासमानो हि निषेधऽ आक्षेपलक्षणं  ।
न च विधिनिषेधयोर्विरोधात्साध्यसाधनभावो युक्तः  ।
व्याजस्तुतिर्यथा- 
ऽइहिणं पदुणोपहुणो पहुत्तणं किं चिरन्तनपहूण  ।
गुणदोसा दोसगुणा एहिं कऽ णहु कऽ तेहिंऽ  । ।
(ऽअधुना प्रभवः प्रभवः प्रभुत्वं किं चिरन्तनप्रभूणां  ।
गुणदोषा दोषगुणा एभिः कृता न खलुः कृतास्तैःऽ)  । ।
अत्र चिरन्तनानां निन्दा वाच्या सती स्वयमनुपपद्यमाना स्तुतावात्मानमर्पयति  ।
तद्गतत्वेन वस्तुदर्शिताया निन्दाया असंभवात् ।
एवमद्यतनानामपि स्तुतिर्निन्दायामात्मानमर्पयति  ।
तस्या अपि विपरीततया तद्गतत्वेनासंभवात् ।
यत्पुनरत्रान्यैः स्वसिद्धये पराक्षेपो व्याख्यातस्तदुपेक्ष्यमेव  ।
यतोऽत्र चिरन्तनानां स्युत्याक्षेपेण एव पर्यवसितः स्यादिति नैतद्युक्तं  ।
किं च लक्षणायामपि स्वसिद्धये पराक्षेपो न युक्तः  ।
तथात्वे हिलक्षणायाः स्वरूपहानिः स्यात् ।
वाच्यलक्षणस्यैव स्वस्य सिद्धत्वान्मुख्यार्थबाधाभावात् ।
न चैकदा एकस्य बाधः सिद्धिश्चेति वक्तुं युक्तं  ।
विप्रतिषिद्धं ह्येतत् ।
वाच्यस्यैव यद्यत्रसिद्धिस्तदभिधैव स्यान्न लक्षणा  ।
तस्या हि मुख्यार्थबाध एव जीवितं  ।
ऽकुन्ताः प्रविशन्तिऽ इत्यादौ च कुन्तानां स्वयं प्रवेष्टुमसंभवान्मुख्यार्थबाध एवेति परस्य कुन्तवद्रूपस्य लक्ष्यस्यैवार्थस्य प्राधान्यं  ।
अतश्च लक्षणायां बाधितः सन्मुख्योऽर्थः परत्र लक्ष्य एव स्वं समर्पयतीत्येव युक्तं  ।
ननु यद्येवं तत्पर्यायोक्तादौ वाच्यसिध्यर्थं परस्य लक्ष्यस्याक्षेपः प्रतीयत यतीत्येव युक्तं  ।
ननु यद्येवं तत्पर्यायोक्तादौ वाच्यसिध्यर्थः परत्र लक्ष्य एव स्वं समर्पयतीत्येव युक्तं  ।
ननु यद्येवं तत्पर्यायोक्तादौ वाच्यसिध्यर्थं परस्य लक्ष्यस्याक्षेपः प्रतीयत इति तत्र किं प्रतिपत्तव्यं  ।
इदं प्रतिपत्तव्यम्-अत्र हि लक्षणाया एव नावकाशः  ।
तत्र हि कथमहं स्यामिति वाच्यं सत्कार्यं तदविनाभावात्परं कारणमाक्षिपतीत्याक्षेपेणैव सिद्धेस्तस्या अनुपयोगः  ।
ऽगौरनुबन्ध्यःऽइत्यत्र यथा कथं मे श्रुतिचोदितमनुबन्धनं स्यादिति जात्या व्यक्त्यविनाभावाद्व्यक्तिराक्षिप्यते नतु लक्ष्यते तथैवात्रापि कार्चकारणयोर्ज्ञेयं  ।
एवं समासोक्तावपि नायकव्यवहारस्तदविनाभावित्वादेव नायकत्वमाक्षिपतीत्चत्रापि लक्षणामूलत्वं नाशाङ्कनीयं  ।
अन्थकृता पुनरेतञ्चिरन्तनमतानुवादपरतयोक्तं  ।
अस्माभिस्तु प्रसङ्गाद्वस्तु पर्यालोचितमित्यलं बहुना  ।
--------------------

विमर्शिनी [भू.१ब्]
उपमेयोपमा यथा- 
ऽरजोभिः स्यन्दनोद्धतैर्गजैश्च घनसंनिभैः  ।
भुवस्तलमिव व्योम कुर्वन्व्योमेव भूतलम्ऽ  । ।
अत्र द्वयोः परस्परमुपमानोपमेयत्वं वाच्यं सत्स्वयमनुपपद्यमानमुपमानान्तरविहलक्षणे परत्र वस्त्वन्तरे स्व समर्पयति  ।
अनन्वयो यथा - 
ऽभवानिव भवानेव भवेद्यदि परं भच  ।
स्वशक्तिव्यूहसंव्यूढत्रैलोक्यारम्भसंहृतिःऽ  । ।
अत्रैकस्यैवोपमानोपमेयभावो वाच्यः सन्द्वितीयमब्रह्मचजार्यभावे परत्र वस्त्वन्तरे स्वं समर्पयति  ।
आदिशब्दः प्रकारे  ।
तेनानिष्टविध्याभासाक्षेपादेर्ग्रहणं  ।
यथा- 
ऽभवतु विदितं व्यर्थालापैरलं प्रिय गम्यतां तनुरपि न ते दोषोऽस्माकं विविस्तु पराङ्मुखः  ।
तव यदि तथा रुढं प्रेम प्रपन्नमिमां दशां प्रकृतितरले का नो व्रीडा गते हतजीवितेऽ  । ।
अत्र कान्तप्रस्थानविधिर्वाच्यः सन्निषेद्धमेवोपक्रान्तत्य विधानानुपपत्तेः स्वयमविश्रान्तः स्वसमर्पणेन निषेधमाक्षिपति  ।
एवं द्विविधया भङ्ग्या गम्यमानं वस्तुमात्रं वाच्योपरस्कारकमेवोत्युक्तं  ।
एवमपि प्रतीयमानस्यार्थस्य विविक्तविषयान्तरोपालम्भादलङ्कारान्तर्भावो न सिध्यतीत्याशङ्क्याह-रुद्रटेनेत्यादि  ।
द्विधेति  ।
गुणीभूतागुणीभूतवस्तुविषयत्वेनेत्यर्थः  ।
यदाह- 
ऽयस्य विकारः प्रभवन्नप्रतिबद्धेन हेतुना येन  ।
गमयति तदभिप्रायं तत्प्रतिबन्धं च भावोऽसौ  । ।
ग्रामतरुणं तरुण्या नववञ्जुलमञ्जरीसनाथकरं  ।
पश्यन्त्या भवति मुहुर्नितरां मलिना मुखच्छाया  । ।
अभिधेपमभिदधानं तदेव तदसदृशगुणदोषं  ।
अर्थान्तरमवगमयति यद्वाक्यं सोऽपरो भावः  । ।
एकाकिनी यदबला तरुणी तथाहमस्मद्गृहे गृहपतिः स गते विदेशं  ।
कं याचसे तदिह वासमियं वराकी श्वश्रूर्ममान्धबधिरा ननु मूढ पान्थऽ  । ।
इति  । ।
यद्वा द्विधेति पूर्ववदेव लक्षणाद्वयाश्रयेण व्याख्येयं  ।
तेनाद्ये स्वसिद्धये पराक्षेपः, परत्र तु अपरार्थं स्वसमर्पणं  ।
यत्त्वत्रान्यैर्भावैर्निर्वेदादिभिरुपलक्षितो वाच्यप्रतीयमानत्वेन द्विविधा भावालङ्कारो व्यख्यातस्तुदुत्सूत्रमेव  ।
रुद्रटेन तथात्वेन तस्याप्रतिपादनात् ।
तत्रापि च वस्तुमात्रस्य वाच्योपस्कारकत्वाभिधानसमये वक्तुमुचितत्वात् ।
तदेवं गुणीभूतागुणीभूतत्वेन द्विप्रकारं वस्तु तावद्वाच्योपस्कारकत्वेन प्रतिपादितं  ।
--------------------

विमर्शिनी [भू.१च्]
इदानीमलङ्कारस्यापि प्रतीयमानस्य वाच्योपस्कारकत्वं प्रतिपादयति-रूपकेत्यादिना  ।
तत्र रूपक यथा - 
ऽभूमभ्रुकुटिपन्नगीफणमणिः कायस्य चण्डं चिता- कुण्डं कुण्डलितेन्दुनालवलयप्रभुंशि रक्तोत्पलं  ।
घ्राणस्फाटिकमल्लिकापरिचिते भालाग्रशालाजिरे- दीप्रा दीपशिखा शिवस्य नयनं कार्शानवं पातु नःऽ  । ।
अत्र नयनादीनां मणिप्रभृतीनां चोपमा वाच्योपस्कारायावगम्यते  ।
तां विना सादृश्याप्रतिपत्तेः  ।
--------------------

विमर्शिनी [भू.१द्]
दीपकं यथा- 
ऽपाउअबन्धं पढिउंवन्धेउं तहा कुज्जकुसुमाइ  ।
पोढमहिलं अ रमिउं विरलच्चिअ के वि जाणन्तिऽ  । ।
अत्रक प्राकृतबन्धपाठादेरुपमा वाच्योपस्कारायावगम्यते  ।
प्रकृतस्य प्रौढमहिलारमणादेः सादृश्योपादानायैवोभयोरुपनिबन्धनात् ।
अपह्नुतिर्यथा- 
ऽद्वगुणितादुपधानभुजाच्छिरः पुलकितादुरसः स्तनमण्डलं  ।
अधरमर्धसमर्पितमाननाद्व्यघटयन्त कथञ्चन योषितःऽ  । ।
अत्र भुजादीनां सादृश्यावगमादुपमा वाच्योपस्कारायावगम्यते  ।
तुल्ययोदितादावित्यादिशब्दान्निदर्शनादेर्ग्रहणं  ।
उपमादीत्यादिशब्दादुपमेयोपमादीनां  ।
तत्तु यथा - 
ऽप्रवातनीलेत्पलनिर्विशेषमधीरविप्रेक्षितमायताक्ष्या  ।
तया गृहीतं नु मृगाङ्गनाभ्यस्ततो गृहीतं नु मृगाङ्गनाभिःऽ  । ।
अत्र वाच्याया निदर्शनाया उपस्कारत्वेनोपमेयोपना गम्यते  ।
तामन्तरेणासंभवद्वस्तुसंबन्धत्वेन वाच्यस्याविश्रान्तेः  ।
अतश्चात्रालङ्कारो गम्यमानः स्थितो न वस्तुमात्रं  ।
तेन पूर्वत्र यदादिग्रहणं सफलयितुमन्यैरेतदुदाहृतं तदयुक्तमेव  ।
तत्र वस्तुमात्रस्य वाच्योपस्कारकत्वेन प्रतिपिपादयिषितत्वात् ।
वाच्योपस्कारकत्वेनोत्प्रेक्षा कथितेतिसमन्वयः  ।
सा तु - 
ऽमहिलासहस्सभरिए तुय हिअए सुहा सा अमायन्ती  ।
दिअहं अणण्णाम्मा अङ्गं तणुअं पि तणुएइऽ  । ।
इति  ।
(ऽमहिलासहस्त्रभरिते तव हृदये सुभग! सा अन्तीमा  ।
दिवसमनन्यकर्मा अङ्गं तनुकमपि तनूकरोतिऽ)  । ।
तदित्थमलङ्कारोऽपि प्रतीयमानो वाच्यशोभाहेतुत्वेनोक्तः  ।
--------------------

विमर्शिनी [भू.१ए]
अधुना रसस्यापि वाच्योपस्कारकत्वं दर्शयितुमाह-रसवदित्यादि  ।
प्रभृतिशब्दादूर्जस्व्यादयः  ।
आदिशब्दाच्च तदाभासादयः  ।
तत्र रसवदलङ्कारो यथा- 
ऽकृच्छ्रेणोरुयुगं व्यतीत्य सुचिरं भ्रान्त्वा नितम्बस्थले मध्येऽस्यास्त्रिवलीतरङ्गविषमे निस्पन्दतामागता  ।
मद्दृश्टिस्तृषितेव संप्रति शनैरारुह्य तुङ्गौ स्तनौ साकाङ्क्षं मुहुरीक्षते जललवप्रस्यन्दिनी लोचनेऽ  । ।
अत्र वत्सराजस्य परस्परास्थाबन्धरूपो रत्याख्यः स्थायिभावो विभावानुभावव्यभिचारिसंयोगाद्रसीभूतः सन्वाच्योपस्कारकः  ।
तत्संवलितत्वेन वाच्यस्य सचमत्कार प्रतिपत्तेः  ।
--------------------

विमर्शिनी [भू.१फ़्]
प्रेयोलङ्कारो यथा- 
ऽतिष्ठोत्कोपवशात्प्रभावपिहिता दीर्घं न सा कुप्यति स्वर्गायोत्पतिता भवेन्मयि पुनर्भावार्द्रमस्या मनः  ।
तां हर्तुं विवुधद्विषोऽपि न च मे शक्ताः पुरोवर्तिनीं सा चात्यन्तमगोचरं नयनयोर्यातेति कोऽयं विधिःऽ  । ।
अत्र वितर्काख्यो व्यभिचारिभावो वाच्यशोभाधायक एव  ।
--------------------

विमर्शिनी [भू.१ग्]
ऊर्जस्व्यलङ्कारो यथा- 
ऽहग्लीलासु सकौतुकं यदि मनस्तन्मे दृशां विंशति- र्निःसंधौ परिरम्भणे रतिरथो दोर्मण्डली दृश्यतां  ।
प्रीतिश्चेत्परिचुम्बने दशमुखी वैदेहि!सज्जा पुरः पौलस्त्यस्य च राघवस्य च महत्पश्योपचारान्तरम्ऽ  । ।
अत्र सीतां प्रति रावणस्य रतिरनोचित्येन प्रवृत्तेति रसाभासो वाच्योपस्कारकः  ।
अन्यत्तु स्वयमभ्यूह्यं  ।
--------------------

विमर्शिनी [भू.१ह्]
एतदेवोपसंहरति-तदित्थमित्यादिना  ।
त्रिविधमिति  ।
पर्यायोक्तादौ वस्तु, रूपकादावलङ्कारः, रसवदादौ रसः  ।
तदेवं चिरन्तनैः प्रतीयमानस्यालङ्कारान्तर्भाव एव तावदुक्तः  ।
तदुपस्कार्यः पुनरात्मा कैश्चिदपि नाभ्युपगतः  ।
#<

वामनेन तु सादृश्यनिबन्धनाया लक्षणाय वक्रोक्त्यलङ्कारत्वं ब्रुवता कश्चिद्ध्वनिभेदोऽलङ्कारतयैवोक्तः  ।
केवलं गुणविशिष्टपदरचनात्मिका रीतिः काव्यात्मकत्वेनोक्ता  ।
उद्भटादिभिस्तु गुणालङ्काराणां प्रायशः साम्यमेव सूचितं  ।
विषयमात्रेण भेदप्रतिपादनात् ।
संघटनाधर्मत्वेन चेष्टेः  ।
तदेवमलङ्कारा एव काव्ये प्रधानमिति प्राच्यानां मतं  । [अ.स. भू.२]>#

20. Vidyacakravartin’s Samjivani
#<गम्यस्यापि भङ्ग्यन्तरेणाभिधानं पर्यायोक्तं  । । ऱुआस्स्_३६  । ।>#

प्रतीयमानस्यापि कार्यादिमुखेन प्रकारान्यचरेणाभिधानं पर्यायोक्तं  ।
व्याचष्टे-यदेवेत्यादि  ।
गम्यस्य सतोऽभिधानमाक्षिप्योपपादयति-गम्यस्यैवेति  ।
भङ्ग्यन्तरेणेत्येतद्विवृणोति-न हीत्यादि  ।
ननु कार्याद्यभिधाने गम्यस्य कथमभिधानमित्यत आहकार्यादेरपीति  ।
अप्रस्तुतप्रशंसातो भेदं निरूपितचरमनुस्मारयति-एतच्चेति  ।
स्पृष्टास्ता इति  ।
व्याख्यातं प्राक् ।
योजयति-अत्र हयग्रीवस्येति  ।
कार्यं मञ्जरीस्पर्शः  ।
पर्यायोक्तं तु कार्यादिद्वारा गम्यस्य वर्णनं  ।
अप्रस्तुतप्रशंसातो वाच्यस्य प्रस्तुतेभिदा  । ।
व्याजस्तुतेःसङ्गतिमाह-गम्यत्वेति  ।
इह काव्यमार्गे  ।
अलङ्कारपक्ष निक्षिप्तं मन्यन्ते, तत्त्वं पुनरन्यथेति यावत् ।
यन्मन्यन्ते तत्सविशेषं दर्शियितुमाह-तथाहीत्यादिना  ।
पर्यायोक्तमप्रस्तुतप्रशंसा समासोक्ति राक्षेपः व्याजस्तुतिरुपमेयोपमा अनन्वयः इत्यादिषु वस्तुमात्रमेव प्रतीयते न तु रसालङ्कारौ  ।
व्यञ्जनाव्यापारस्येह लक्षघणामूलत्वात् ।
लक्षणामूलत्वे रसालङ्कारयोर्व्यङ्ग्यत्वासम्भवात् ।
तत्र प्रतीयमानलस्यार्थस्य प्रकारान्तरेणाभिधानं पर्यायोक्तं  ।
यद्वक्ष्यति "गम्यस्यापि भङ्ग्यन्तरेणाभिधानं पर्यायोक्तम्" इति  ।
यथा- स्पृष्टास्ता नन्दने शच्याः केशसंभोगलालिताः  ।
सावघज्ञं पारिजातस्य मञ्जर्यो यस्य सैनिकैः  । ।
अत्र हयग्रीवस्य स्वर्गविजयः सैनिकसावघज्ञपारिजातमञ्जरी स्पर्शलक्षणेन कार्येण प्रत्याय्यते  ।
सामान्यविशेषभावादीनां सम्बन्धेन यदप्रस्तुतात्प्रस्तुतप्रतीतिः सेयमप्रस्तुतप्रशंसा  ।
यद्वक्ष्यति - "अप्रस्तुतात्सामान्यविशेषभावे कार्यकारणभावे सारूप्ये च प्रस्तुतप्रतीतावप्रस्तुतप्रशंसा" इति  ।
यथा- तण्णात्थिं किंपि पहणो पकप्पियं जं ण णिऐ घरणीए  ।
अणावरागमणसीलःस कालपहिअःस पाहिज्जं  । ।
[कन्नास्ति किमपि पत्युः प्रकल्पितं यन्न नियतिगृहिण्या  ।
अनवरतगमनशीलस्य कालपथिकस्य पाथेयं  । ।
इति च्छ्राया]  ।
अत्र अनवरतगमनशीलस्य पत्युर्निजगृहिण्या पाथेयत्वेन यन्न कल्पितं तद्यथा नास्ति, तथा कालपथिकस्य पाथेमत्वेन यदकल्पितं तन्नास्तीत्यत्र कालःसव ग्रसतीति सामान्यरूपादप्रस्तुतात्प्रस्तुतो विशेषात्मा प्रहस्तवधः प्रत्याय्यते  ।
विशेषणासाम्यादप्रस्तुतोर्ऽथो यदवगम्यते सा समासोक्तिः  ।
यद्वक्ष्यति-"विशेषणसाम्यादप्रस्तुतस्य गम्यत्वे समासोक्तिः" इति  ।
यथा- उपोढरागेण विलोलतारकं तथा गृहीतं शशिना निशामुखं  ।
यथा समस्तं तिमिरांशुकं तया पुरोऽपि रागाद्गलितं न लक्ष्यितं  । ।
अत्रोपोढरागत्वादिना विशेषणसाम्येनाप्रस्तुतो नायकवृत्तान्तः प्रतीयते  ।
उक्तस्य वक्ष्यमाणस्य वा प्राकारणिकस्य विशेषप्रतीत्यर्थं आभासतो निषेधनमाक्षेपः  ।
यद्वक्ष्यति उक्तवक्ष्यमाणयोः प्राकरणिकयोर्विशेषप्रतीत्यर्थं निषेधाभास आक्षेपः इति  ।
यथा - बालग्र!णाहं दूरि तीए पिओसित्ति णाम्हवावारो  ।
सा मरै तुज्भ्फ अयसो एअं धंमक्खरं भणिमो  । ।
[ऽबालक!नाहं दूति तस्याः प्रियोऽसीति नास्मद्व्यापारः  ।
सा म्रियते तवायश एतद्धर्माक्षरं भणामः  । ।
इति च्छ्रायाऽ] अत्रऽनाहं दीतितिऽ दीतित्वनिषेधो विशिष्टास्मि दूतीत्यवगमयति  ।
स्तुतिनिन्दयोः निन्दास्तुतिगमकत्वे व्याजस्तुतिः  ।
यद्वक्ष्यति-"स्तुतिनिन्दाभ्यां निन्दास्तुत्योर्गम्यत्वे व्याजस्तुतिः" इति  ।
यथा - हे हेलाजितबोधिसत्त्व वचसां किं विस्तरैस्तोयधे! नास्ति त्वत्सदृशः परः परहिताधाने गृहीतव्रतः  ।
तृष्यत्पान्थजनोपकारघटनावैमुख्यलब्धायशो भारप्रोद्वहने करोषि कृपया साहायकं यन्मरोः  । ।
अत्र मरोरुपकारं करोषीति स्तुतिर्निन्दामवगमयति  ।
उपमानोपमेययोः पर्यायेण तथात्वं चेदुपमेयोपमा  ।
यद्वक्ष्यति- "द्वयोः पर्यायेण तस्मिन्नुपमेयोपमा" इति  ।
यथा-ऽखमिव जलं जलमिव खं हंसश्वन्द्र इव हंस इव चन्द्रःऽ  ।
अत्रोपमानोपमेयभावविनिमयः तृतीय सब्रह्मचारिणां निवर्तयति  ।
एकस्यैवोपमानोपमेय भावकत्वेऽनन्वयः  ।
यद्वक्ष्यति-"एकस्यैवोपमानोपमेयत्वेऽनन्वय" इति  ।
यथा -ऽयुद्धेऽर्जुनोर्ऽजुन इव प्रथितप्रभावःऽ-इति  ।
अत्र द्वितीयसब्रह्मचारिनिवृत्तिः  ।
आदि शब्दाल्लाटानुप्रासादि परिग्रहः  ।
एषु पर्यायोक्तादुषु यदेतद्वस्तुमात्रं प्रतीयते स्वर्गविजयादिकं रसालङ्कारपरिहारेण तदिदं सर्वैरपि प्रमाणैरात्मत्वेना वभासमानमेव सद्गज निमीलिकया वाच्यापस्कारकत्वेन तैरुद्भटादिभिः प्रतिपादितं  ।
न्यग्भावितवाच्यस्य वाच्यकक्ष्यातिलङ्घिनः कथमस्तु वाच्योपस्कारकत्वमिति भावः  ।
केन प्रकारेण प्रतिपादितम्? "स्वसिद्धये पराक्षेपः परार्थं स्वसमर्पणम्" इति द्विविधया भङ्ग्या  ।
भङ्गि प्रकारः  ।
अत्रायमाशयः  ।
लक्षणमूलोऽयं पर्यायोक्तादिषु प्रतीयमानोर्ऽथः  ।
लक्षणा च द्विरूपा-अजहत्स्वार्थैका "कुन्ताः प्रविशन्ति" इत्यादौ  ।
परा तु जहत्स्वार्था "गङ्गायां घोषः" इत्यादौ  ।
तत्राजहस्त्वार्थायां कुन्तानां स्वतः प्रवेशासंभवे कौन्तिकानाक्षिप्य प्रवेशसंभवः  ।
अतःस्व सिद्धये परानाक्षिपतीति तत्र लक्षणा  ।
स्वकीय प्रवेशादेःसिद्धये परस्य कौन्तिकस्याक्षेप इति  ।
जहत्स्वार्थायां तु गङ्गादेर्मुख्यार्थस्यात्यन्तमनुपपत्तिरेव  ।
अतः परार्थं स्वसमर्पणमिति लक्षणं  ।
परार्थं तटादेर्घोषाद्यधिकरणार्थं स्वसमर्पणं स्वस्वरूपपरित्याग इति  ।
इत्थं च सतिस्पृष्टास्ता नन्दनऽ इति पर्यायोक्तोदाहरणे सैनिकानां सावज्ञपारिजातमञ्जरीस्पर्शः स्वर्गविजयमनाक्षिप्य न संभवतीति कुन्तादिनयेन स्वसिद्धये पराक्षेपः  ।
एवं "उपोढरागेण" इति समासोक्त्युदाहरणेऽपि ज्ञेयं  ।
नायकत्वाक्षेपे सति निशादेः तिमिरांशुकादियोगसंभवातजहत्स्वार्थत्वं  ।
अथ "तं णात्थी" ति अप्रस्तुतप्रशंसोदाहरणे मुख्यार्थस्याप्रस्तुतत्वात्; "बालग्रणाहम्"इत्याक्षेपोदाहरणे दूतीत्वनिषेधस्याभासरूपत्वात्"हे हेलाजिते" ति व्याजस्तुत्युदाहरणे खजलयोर्द्वयोरपि चैकस्यानेकत्त्वलाभाभावात्मुख्यार्थस्य अत्यन्तमनुपपत्तिरेव  ।
अतः परार्थं स्वसमर्पणामिति लक्षणं  ।
तमिमं विषयविभागं अभिसन्धायोक्तम्-यथायोगं द्विविधयेति  ।
योगो योग्यता तामनतिक्रम्येत्यर्थः  ।
इत्थं वस्तुध्वनौ विमतिर्भामहादिषु दर्शिता  ।
अथ रुद्रटे रसालङ्कारध्वन्योर्विमतिमुपन्यस्यति-रुद्रटेनापीत्यादिना  ।
भावालङ्कारः प्रेयोऽलङ्कारः स द्विधैवोक्तः  ।
तथा हि- यस्य विकारः प्रभवन्नप्रतिबन्धेन हेतुना येन  ।
गमयति तदभिप्रायं तत्प्रति बन्धं च भावोऽसौ  । ।
इति  । ।
भावस्थितिभावशान्तिरूपेण रुद्रटो भावालङ्कारं द्विधैवोक्तवान् ।
तदिदं उत्प्रेक्षावत्कृत्यमिति भावः  ।
यतो भावासङ्कारस्य सन्धिशबलतादि लक्षणा अपि भेदाः संभवन्ति  ।
वक्ष्यति हि - भावोदय सन्धिशबलताश्च पृथगलङ्कारा इति  ।
रूपकादिष्वपि उत्तानदर्शितामुद्घाटयति-रूपकदीपकेत्यादि  ।
रूपकं दीपकं अपह्नुतिस्तुल्ययोगिता  ।
आदिशब्दान्निदर्शनादिकं च लक्षयिष्यते  ।
तत्रोपमालङ्कारः प्रतीयमानो वाच्यशोभाहेतुत्वादुपसर्जनत्वेन नोक्तः  ।
तदप्यसारमिति भावः  ।
उपमालङ्कारस्य वाच्यशोभा हेतुत्वादुपन्यग्भावनेन उत्थापितस्य प्राधन्येन तेष्ववस्थानात् ।
अथ रसभावयोः अयथादृशमुद्घाटयति-रसवत्प्रेयऊर्जस्वीत्यादि  ।
रसो गुणीभूतो रसवानलङ्कारो, भावस्तु प्रेयान्, रसाभास ऊर्जस्वी, भावाभासःसमाहितं  ।
एवं रसभावादिः वाच्यशोभा हेतुत्वेनोक्तः  ।
#<अप्रस्तुतात्सा मान्यविशेषभावे कार्यकारणभावे सारूप्ये च प्रस्तुतप्रतीता वप्रस्तुतप्रशंसा  । । ऱुआस्स्_३४  । ।>#

सामान्यविशेषभावादि संबन्धावलम्बेनाप्रस्तुतात्प्रस्तुतावगतौ अप्रस्तुतप्रशंसा  ।
व्याचष्टे-इहाप्रस्तुतस्येति  ।
नह्यप्रस्तुतं प्रस्तुतपरकत्वाभावे वर्णनीयम्, अप्रस्तुतत्वात् ।
प्रस्तुतप्रत्यायकं च संबन्धः  ।
त्रिधैव सामान्यविशेष्यभावः कार्यकारणभावः सारूप्यं चेति  ।
तत्र सामान्याद्विशेषस्य विशेषाद्वा सामान्यविशेष्यभावः कार्यकारणभावः सारूप्यं चेति  ।
तत्र सामान्यद्विशेसषस्य विशेषाद्वा सामान्यस्य प्रतीतिरिति द्वैविध्यं  ।
एवं कार्यकारणभावेऽपि  ।
सारूप्ये तु यद्यपि नैवम्, अतः पञ्चप्रकारः  ।
तथापि साधर्म्यवैधर्म्याभ्यां द्वैविध्यं भेदान्तरवत्सारूप्येऽपि  ।
अथसर्वैवेयं वाच्यस्य संभवेन उभयरूपतया चेति त्रिधा  ।
श्लिष्टशब्दप्रयोगे तु श्लेषेण न बाध्यते प्रस्तुतस्यावाच्यत्वात् ।
तण्णात्थीत्यादि  ।
तन्नास्तिकिमपि(पत्युः प्र)कल्पितं(यन्ननियति)गृहिण्या  ।
अनवरतमनशीलस्य कालपथिकस्य पाथेयं  । ।
व्यख्यातं प्राक् ।
सामान्याद्विशेषप्रतीतिं दर्शयति-अत्र प्रहस्तेत्यादि  ।
एतत्तस्येति  ।
तस्य मुखातेतत्कियत् ।
वक्ष्यमाणस्य जाड्यापेक्षया जाड्यमस्य अल्पकमित्यर्थः  ।
एतदित्युक्तं  ।
किं तत्? कमलिनीपत्रे पाथसः कणं मुक्तामणिरित्यामंस्तेति यत् ।
एवं मन्ता नातिजड इत्यर्थः  ।
स एवातिजडः यस्तु मुक्तामणिधियाऽदीयमाने तत्र पाथःकणे अङ्गुल्यग्रक्रियाप्रविलयिनि सतिमम मणिरुडडीय गत इति अन्तःशुचा न निद्राति  ।
अत्र विशेषात्सामान्यप्रतीतिं दर्शयति-अत्र जडानामिति  ।
पश्याम इति-सुहृदा सह नायिकावृत्तान्तोपवर्णनरूपा नायकोक्तिरियं  ।
किमियं प्रपद्यत इति पश्याम इति धिया संलापपरिहारादिरूपं स्थैर्यं मयालम्बितं  ।
तया तु "अयं खलु शठः मां न किमप्यालपतीति"कोप आश्रितः  ।
इत्यन्योन्यवैलक्षण्येन दर्शनचतुरे तस्मिन्नवस्थान्तरे मया व्याजेन हसितं, तयापि धैर्यतहरो बाष्पो मुक्तः  ।
उद्वाष्पायां तस्यां धैर्यमेव मुक्तमित्यर्थः  ।
अत्र कारणात्कार्यप्रतीतिं दर्शयति-अत्र तथा धाराधिरुढेति  ।
माननिवृत्तिकार्ये प्रस्तुते बाष्पमभिहितं अप्रस्तुतत्वेन विवक्षणीयं  ।
इन्दिरिति-इन्दुरञ्जनेन लित्प इवेत्यनेन मुखस्य सौन्दर्यं, मृगीणां दृष्टीर्जडितैवेति दृक्वाञ्चल्यं, विद्रुमदलं प्रम्लानारुणिमेवेति अधरप्रभा, कोकिलवधूकण्ठेषु कार्यश्यं प्रस्तुतमेवेति स्निग्धकण्ठता, बर्हाःसगर्हा इवेति च केशभारवैपुल्यं प्रतीयते  ।
कार्यात्कारणप्रतीति दर्शयति-अत्र संभाव्यमानैरित्यादि  ।
संभाव्यमानैरुत्प्रेक्ष्यमाणैः  ।
अत्रातिव्यात्पिमाशाङ्कते-ननु कार्यादित्यादि  ।
येन लम्बालक इति-अत्र लम्बालकत्वादिना कार्येण गजासुरवधरूपकारणप्रतीतिः  ।
चक्राभिघातेति-अत्र रतस्यालिङ्गनवन्ध्यत्वचुम्बनमात्रशेषत्वरूपकार्यभेदाद्राहुशिरश्छेदः कारणं  ।
अत्रातिव्यात्पिं दर्शयति-अत्र हीत्यादि  ।
परिहरतिनैष दोष इति  ।
द्वयोरपि प्रस्तुतत्वे कारणापेक्षया कार्योपवर्णनस्य सचमत्कारत्वे तद्द्वारा कारणप्रत्यायनं पर्यायोक्तविषयः  ।
कार्यस्या प्रस्तुतत्वे त्वप्रस्तुतप्रशंसाया इति विभागः  ।
विभक्तविषयतया निगमयति-एवं यत्रेत्यादि  ।
तादृशमेवं, प्रकृतमेव  ।
आगूरयति सामर्थ्यादानयति  ।
इत्थं च सति प्रकृतस्यच सतौर्ऽथस्य स्वोपस्काराय प्रकृतानतरागूरणे पर्यायोक्तमेवेचि प्रथनाय पुनराह-ततश्च अनयेत्यादि  ।
राजन्निति  ।
कुब्जा शुकभोजननियुक्ता  ।
कुमारेति संबोधनं  ।
तत्सचिवाःसजग्ध्याधिकारिणः  ।
राजशुकः श्रेष्ठशुकः  ।
अत्र राजशुकवृत्तस्यापि नायकप्रतापाङ्गतया प्रकृतत्वात्पर्यायोक्तमेव बोद्धव्यं  ।
अन्येषां हृदयमाह-अन्ये त्विति  ।
कारणरूपस्य अरिपलायनलक्षघणस्यर् ।
इदृशि विषये अन्येषामप्रस्तुतप्रशंसासात्वे बुद्धावपि न विरोधः कश्चित् ।
द्वयोः प्रस्तुतत्वे पर्यायोक्तं  ।
कार्यस्याप्रस्तुतत्वे तु अप्रस्तुतप्रशंसेति विभागस्याना कूलत्वातित्यभिप्रायेणाह-सर्वथेति  ।
अथ एतानि साधर्म्योदाहरणत्वेन विज्ञेयानीत्याह-एतानि साधर्म्य इति  ।
वैधर्म्ये तु उन्नेयानि  ।
सारूप्यहेतुकं तु भेदं अनया नीत्या साधर्म्येण सुज्ञानत्वातां वैधर्म्यणोदाहरति-धन्या इति  ।
वैधर्म्यं दर्शयति- अत्र वाता इति  ।
वाच्यसंभवे पृथङ्नोदाहर्तव्यानीत्याह-वाच्येति  ।
कस्त्वं भो इति  ।
कस्त्वमिति पृष्ट शाकोटकतरुर्वक्तिभोः कथयामीत्यादि  ।
तत्र पुनः प्रश्रः-वैराग्यादिव वक्षीति  ।
तत्रोत्तरं-साधु विदितमिति  ।
अथ कस्मादिदमिति प्रश्नेऽवशिष्टं उत्तरं  ।
असंभवं दर्शयति-अत्राचेतनेनेति  ।
नन्वेवमसंभवत्वं प्रात्पमित्यत आह-प्रस्तुतं प्रतीति  ।
प्रमुख एव शाकोटकवृत्तस्य आरोपितत्व प्रतीतेर्युज्यत एवासम्भवः वाच्यस्य जहत्स्वार्थलक्षणामूलत्वेन अत्यन्ततिरस्कारात् ।
अन्तश्छ्रिद्राणीति-छ्रिद्राणि रन्ध्राणि अनर्थद्वाराणि च  ।
कण्टकाः पुलकाः विधातकाश्च  ।
अत्र वाच्येर्ऽथे छ्रिद्राणि गुणभङ्गुरीभावे हेतुरित्युभयरूपता  ।
प्रस्तुततात्पर्येण प्रतीतेः तदध्यारोपात्सङ्ग(त)मेव  ।
तदिदमाह-अत्र वाच्य इत्यादि  ।
श्लेषगर्भत्वे चैतदेव द्रष्टव्यं छ्रिद्रकण्टकगुणानां श्लिष्टत्वादित्याह-एतदेव चेति  ।
अस्यार्थान्तरन्यासदृष्टान्ताभ्यां विषयविवेकं दर्शयति-तदत्रेति  ।
अर्थान्तरन्यासे हि सामान्यविशेष्ययोः कार्यकारणयोश्च वाच्यत्वं(दृष्टान्ते तु)सरूपयोः वाच्यत्वं  ।
सर्वत्रैव प्रस्तुतस्य गम्यत्वे अप्रस्तुताभिधानादप्रस्तुतप्रशंसैव  ।
अप्रस्तुतप्रशंसा तु प्रस्तुतावगमोऽन्यतः  ।
सा सामान्यविशेषादिविच्छ्रित्या पञ्चधा मता  । ।
भवेत्साधर्म्यवैधर्म्ययोगतःसा पुनर्द्विधा  ।
संभनेऽसंभवेद्वैधे वाच्यस्याथ पुनस्त्रिधा  । ।
प्रस्तुतस्यावगम्पत्वात्पर्यायोक्ताद्विभिद्यते  ।
इयमर्थान्तरन्यासाद्दृष्टान्तालङ्कृतेरपि  । ।
अर्थान्तरन्यासार्थं सङ्गतिमाह-उक्तनयेनेति  ।
सामान्यविसेषादिसम्बन्धयोगत उक्तो नयः  ।
गम्यस्य भङ्ग्यन्तरेणोक्तौ पर्यायोक्तं  ।
21. Jayadeva [alias Piyusavarsa]: Candraloka (1200 AD)

कार्याद्यैः प्रस्तुतैरुक्तैः पर्यायोक्तिं प्रचक्षते   ।
तृणान्यङ्कुरयामास विपक्षनृपसद्मसु   । । ५.६९  । ।
22. Visvanatha kaviraja: Sahityadarpana ) (1384 AD)
#<पर्यायोक्तं यदा भङ्ग्या गम्यमेवाभिधीयते  । । सूत्र १०.६०  । ।>#

उदाहरणम्--
"स्पृष्टास्ता नन्दने शच्याः केशसम्भोगलालिताः  ।
सावज्ञं पारिजातस्य मञ्जर्यो यस्य सैनिकैः"  । ।
अत्र हयग्रीवेण स्वर्गो विजित इति प्रस्तुतमेव गम्यं कारणं वैचित्र्यविशेषप्रतिपत्तये सैन्यस्य पारिजातमञ्जरीसावज्ञस्पर्शनरूपकार्यद्वारेणाभिहितं  ।
न चेदं कार्यात्कारणप्रतीतिरूपाप्रस्तुतप्रशंसा, तत्र कार्यस्याप्रस्तुतत्वात्; इह तु वर्णनीयस्य प्रभावातिशयबोधकत्वेन कार्यमिति कारणवत्प्रस्तुतं  ।
एवञ्--
"अनेन पर्यासयताश्रुबिन्दून्मुक्ताफलस्थूलतमान्स्तनेषु  ।
प्रत्यापताः शत्रुविलासिनीनामाक्षेपसूत्रेण विनैव हाराः"  । ।
अत्र वर्णनीयस्य राज्ञो गम्यभूतशत्रुमारणरूपकारणवत्कार्यभूतं तथाविधशत्रुस्त्रीक्रन्दनजलमपि प्रभावातिशयबोधकत्वेन वर्णनार्हमिति पर्यायोक्तमेव  ।
"राजन्राजसुता न पाठयति मां देव्योऽपि तूष्णीं स्थिताः कुब्जे भोजय मां कुमारसचिवैर्नाद्यापि किं भुज्यते  ।
इत्थं राजशुकस्तवारिभवने मुक्तोऽध्वगैः पञ्जरा- च्चित्रस्थानवलोक्य शून्यवलभावेकैकमाभाषते"  । ।
अत्र प्रस्थानेद्यतं भवन्तं श्रुत्वा सहसैवारयः पलायिता इति कारणं प्रस्तुतं  ।
"कार्यमपि वर्णनार्हत्वेन प्रस्तुतम्" इति केचित् ।
अन्ये तु--"राजशुकवृत्तान्तेन कोऽपि प्रस्तुतप्रभावो बोध्यत इत्यप्रस्तुतप्रशंसैव" इत्याहः, 

संदेहसङ्करो यथा--
"इदमाभाति गगने भिन्दानं सन्ततं तमः  ।
अमन्दनयनान्दकरं मण्डलमैन्दवम्"  । ।
अत्र किं मुखस्य चन्द्रतयाध्वसानादतिशयोक्तिः, उत इदमिति मुखं निर्दिश्य चन्द्रत्वारोपाद्रूपकम्, अथवा इदमिति मुखस्य चन्द्रमण्डलस्य च द्वयोरपि प्रकृतयोरेकधर्माभिसंबन्धात्तुल्ययोगिता, आहोस्विच्चन्द्रस्याप्रकृतत्वाद्दीपकम्, किं वा विशेषणसाम्यादप्रस्तुतस्य मुखस्य गम्यत्वात्समासोक्तिः, यद्वाप्रस्तुतचन्द्रवर्णनया प्रस्तुतस्य मुखस्यावगतिरित्यप्रस्तुतप्रशंसा, यद्वा मन्मथोद्दीपनः कालः स्वकार्यभूतचन्द्रवर्णनामुखेन वणित इति पर्यायोक्तिरिति बहूनामलङ्कराणां संदेहात्संदेहसङ्करः  ।
23. Mahesvarabhatta’s Vijnapriya and 24. Anantadasa’s Locana (1400)
#<पर्यायोक्तं यदा भङ्ग्या गम्यमेवाभिधीयते  । । साहित्यदर्पण १०.६०  । ।>#

     ************* टीका *************
     #<विज्ञप्रियाः>#

     (वि, र) पर्यायोक्तालङ्कारमाह---पर्यायोक्तमिति  ।
     गम्यं व्यङ्ग्यं तच्च प्रस्तुतस्य कारणरूपं बोध्यं भङ्ग्या प्रस्तुतमपि कार्यकथनरूपं भङ्ग्यभिधीयते प्रतिपाद्यते  ।
     व्यञ्जनयैवेति शेषः  ।
     नतु शक्त्या बोध्यत इत्यर्थः  ।
     प्रस्तुतकार्येण प्रस्तुतं कारणं यदा व्यज्यत इत्यर्थः  ।
     कारणव्यञ्जककार्यरूपायामप्रस्तुतप्रशंसायां तु अप्रस्तुतेन कार्येण प्रस्तुतं कारणं व्यज्यते इति भेदो वक्ष्यते यथा "इन्दुर्लिप्त इवाञ्जनेन" इत्यादौ  ।
     #<लोचनाः>#

     (लो, ॠ) सम्प्रति व्यङ्ग्यविच्छित्तिप्रकरणप्रसक्तं पर्यायोक्तं लक्षयति---पर्यायोक्तमिति  ।
     भङ्ग्या चमत्कारनिपुणविच्छित्त्यन्तराश्रयेण व्यङ्ग्यं अभिधीयते बोध्यते कार्यादिद्वारेणेत्यर्थः  ।
     ********** टीका संपूर्णा **********
उदाहरणम्--
"स्पृष्टास्ता नन्दने शच्याः केशसम्भोगलालिताः  ।
सावज्ञं पारिजातस्य मञ्जर्यो यस्य सैनिकैः"  । ।
अत्र हयग्रीवेण स्वर्गो विजित इति प्रस्तुतमेव गम्यं कारणं वैचित्र्यविशेषप्रतिपत्तये सैन्यस्य पारिजातमञ्जरीसावज्ञस्पर्शनरूपकार्यद्वारेणाभिहितं  ।
     ************* टीका *************
     #<विज्ञप्रियाः>#

     (वि, ल) स्पृष्टास्ता इति  ।
     शच्याः केशसम्भोगलालितास्ताः प्रसिद्धाः पारिजातस्य मञ्जर्यो यस्य इयग्रीवस्य नृपस्य सैनिकैर्नन्दने वने सावज्ञं स्पृष्टा इत्यर्थः  ।
     अत्रेति  ।
     गम्यं व्यङ्ग्यं कारणरूपं सावत्रमञ्जरीस्पर्शस्य अभिहितं व्यञ्जनया प्रतिपादितं  ।
     वर्णनीयस्येति  ।
     हयग्रीवनृपस्येत्यर्थः  ।
     तत्प्रभावेनैव सावज्ञमञ्जरीस्पर्शात् ।
     #<लोचनाः>#

     (लो, ल्) केशसम्भोगलालिताः केशसंयमपरिचिताः  ।
     कार्यद्वारेणोक्तं पारिजातमञ्जरीस्पर्शस्य स्वर्गविजयानतिरिक्तत्वात् ।
     वैचित्र्यविशेषश्चात्र स्वर्गो विजित इति प्रतिपादनाल्लभ्योऽनुभवसाक्षिकः  ।
     एवं यं प्रक्ष्य चिररूढापि निवासप्रीतिरुज्झिता  ।
     मदेनैरावणमुखे मानेन हृदयं हरेः"  । ।
     इत्यत्र मदमानयोर्विनाश एव तयोर्निवासप्रीतिपरित्याग इति पर्यायोक्तं  ।
     एवं च यदेव गम्यते तस्यैवाभिधाने पर्यायोक्तमिति भावः  ।
     तदुक्तं काव्यप्रकाशकृता "यदेवोच्यते तदेव व्यङ्ग्यं यथा तु व्यङ्ग्यं न तथा उच्यते" इति पर्यायोक्तलक्षणव्याख्याने  ।
     अयं च क्वचित्कारणेन वाच्येन कार्यस्य गम्यत्वेऽपि सम्भवति  ।
     ********** टीका संपूर्णा **********
न चेदं कार्यात्कारणप्रतीतिरूपाप्रस्तुतप्रशंसा, तत्र कार्यस्याप्रस्तुतत्वात्; इह तु वर्णनीयस्य प्रभावातिशयबोधकत्वेन कार्यमिति कारणवत्प्रस्तुतं  ।
एवञ्--
"अनेन पर्यासयताश्रुबिन्दून्मुक्ताफलस्थूलतमान्स्तनेषु  ।
प्रत्यापताः शत्रुविलासिनीनामाक्षेपसूत्रेण विनैव हाराः"  । ।
     ************* टीका *************
     #<विज्ञप्रियाः>#

     (वि, व) श्लोकान्तरेणापि प्रस्तुतकार्येण प्रस्तुतकारणव्यञ्जनादिदानीमलङ्कारं दर्शयति---एवं चेति  ।
     पतिंवरामिन्दुमतीं धात्र्या उक्तिरियं  ।
     अनेन राज्ञा शत्रुविलासिनीनां स्तनेषु मुक्ताफलवत्स्थूलतमानश्रुबिन्दून्पर्यासयता पातयता आक्षेपसूत्रेण ग्रथनसूत्रेणविनैव हाराः प्रत्यर्पिताः अश्रुबिन्दव एव हारा कृता इत्यर्थः  ।
     ********** टीका संपूर्णा **********
अत्र वर्णनीयस्य राज्ञो गम्यभूतशत्रुमारणरूपकारणवत्कार्यभूतं तथाविधशत्रुस्त्रीक्रन्दनजलमपि प्रभावातिशयबोधकत्वेन वर्णनार्हमिति पर्यायोक्तमेव  ।
"राजन्राजसुता न पाठयति मां देव्योऽपि तूष्णीं स्थिताः कुब्जे भोजय मां कुमारसचिवैर्नाद्यापि किं भुज्यते  ।
इत्थं राजशुकस्तवारिभवने मुक्तोऽध्वगैः पञ्जरा- च्चित्रस्थानवलोक्य शून्यवलभावेकैकमाभाषते"  । ।
     ************* टीका *************
     #<विज्ञप्रियाः>#

     (वि, श) अप्रस्तुतकार्येण प्रस्तुतकारणव्यञ्जनरूपाया अप्रस्तुतप्रशंसाया उदाहरणं "राजन्राजसुता इत्यादिक "काव्यप्रकाशकृता दत्तम्; तत्रापि कार्यस्य प्रस्तुतत्वमेवेति केचिदाहुः तद्दर्शयितुमाह---राजन्निति  ।
     शत्रुजयोद्यतं राजानं प्रति तदमात्यस्योक्तिरियं  ।
     तवारयः पलायिताः  ।
     तत्पुरीमध्येनैव वर्त्त्म प्रवृत्तं  ।
     अतौऽध्वगैः पञ्जरान्मुक्तो राजशुकस्तदीयशून्यवच्भौ चित्रलिखितान्राजादीनवलोक्य एकैकमित्थमाभाषत इत्यर्थः  ।
     किमाभाषत इत्यत्राह---राजन्निति  ।
     देव्य इति सम्बोधनं यूयमपि तूष्णीं स्थिता इत्यर्थः  ।
     न तु राज्ञ इयमुक्तिरेकैकभाषणानुपपत्तेः  ।
     कुब्जा शुकभोजननियुक्ता काचिद्राजकुमारी  ।
     सचिवभोजनकाले तद्भोजननियमात्पृच्छतिकुमारेति  ।
     #<लोचनाः>#

     (लो, ए) कुब्जा अन्तः पुरवृद्धाः  ।
     कुमारसचिवाः कुमाराणां बालमित्रभूताः शिशवः  ।
     ********** टीका संपूर्णा **********
अत्र प्रस्थानेद्यतं भवन्तं श्रुत्वा सहसैवारयः पलायिता इति कारणं प्रस्तुतं  ।
"कार्यमपि वर्णनार्हत्वेन प्रस्तुतम्" इति केचित् ।
अन्ये तु--"राजशुकवृत्तान्तेन कोऽपि प्रस्तुतप्रभावो बोध्यत इत्यप्रस्तुतप्रशंसैव" इत्याहुः, 

     ************* टीका *************
     #<विज्ञप्रियाः>#

     (वि, ष) केषाञ्चिन्मते अत्रारिपलायनरूपप्रस्तुतकारणस्य कार्यं शुकभाषणप्रस्तुतमेवेति तद्दर्शयति---अत्रेति  ।
     काव्य प्रकाशकृदभिप्रायं दर्शयति---अन्ये त्विति  ।
     राजशुकवृत्तान्तेनेति  ।
     शत्रुमारणकार्याश्रुबिन्दुपातनवत्शुकाभाषणस्य शत्रुपलायननियतकार्यत्वाभावेन सम्भोध्यराजप्रभावबोधकत्वाभावादित्यर्थः  ।
     महामारीवशादपि तत्पुरशून्यत्वसम्भवादिति भावः  ।
     पलायनकार्यत्वाभिप्रायेणत्वमात्येन कथनमुपपद्यते एव  ।
     वस्तुतस्तु अमात्यवाक्ये प्रस्तुतत्वमखण्डनीयमेव  ।
     ********** टीका संपूर्णा **********
संदेहसङ्करो यथा--
"इदमाभाति गगने भिन्दानं सन्ततं तमः  ।
अमन्दनयनान्दकरं मण्डलमैन्दवम्"  । ।
     ************* टीका *************
     #<विज्ञप्रियाः>#

     (वि, ग) बहूनामलङ्काराणां सन्देहसङ्करमाह--इदमाभातीति  ।
     इदमैन्दवमण्डलं गगने आभाति  ।
     कीदृशं सन्ततं विस्तृतं तमः अन्धाकारं अज्ञानं च भिन्दानममन्दनयनानन्दकरं च  ।
     ********** टीका संपूर्णा **********
अत्र किं मुखस्य चन्द्रतयाध्वसानादतिशयोक्तिः, उत इदमिति मुखं निर्दिश्य चन्द्रत्वारोपाद्रूपकम्, अथवा इदमिति मुखस्य चन्द्रमण्डलस्य च द्वयोरपि प्रकृतयोरेकधर्माभिसंबन्धात्तुल्ययोगिता, आहोस्विच्चन्द्रस्याप्रकृतत्वाद्दीपकम्, किं वा विशेषणसाम्यादप्रस्तुतस्य मुखस्य गम्यत्वात्समासोक्तिः, यद्वाप्रस्तुतचन्द्रवर्णनया प्रस्तुतस्य मुखस्यावगतिरित्यप्रस्तुतप्रशंसा, यद्वा मन्मथोद्दीपनः कालः स्वकार्यभूतचन्द्रवर्णनामुखेन वणित इति पर्यायोक्तिरिति बहूनामलङ्कराणां संदेहात्संदेहसङ्करः  ।
     ************* टीका *************
     #<विज्ञप्रियाः>#

     (वि, घ) अत्रालङ्काराणां संशयकोटितां दर्शयति--अत्रेति . इदं गगने ऐन्दवं मण्डलमर्थान्नायिकायामाभातीत्यर्थः  ।
     एवं चारोपाधिकरणस्य मुखस्यानिर्देशादतिशयोक्तिरित्यर्थः  ।
     मुखस्येदं पदेन निर्देशे तु रूपकमित्याह उतेति  ।
     तुल्ययोगितां दर्शयत्यथवेति  ।
     तथां च इदं निर्दिश्यमानं मुखं गगने ऐन्दवं मण्डलं चाभातीत्यर्तः  ।
     द्वयोरपि प्रकृतयोरिति  ।
     उभयस्यैव दीप्यमानत्ववर्णनेऽपि क्रमसत्त्वे इत्यर्थः  ।
     मुखस्यैव प्रक्रान्तत्वे तदुपमानतयैव चन्द्रनिर्देशे तु तस्याप्रकृतत्वात्प्रकृताप्रकृतयोरेकधर्मान्वयरूपं दीपकमित्यर्थः  ।
     समासोक्तिं दर्शयति---किंवेति  ।
     चन्द्रवर्णनस्यैव प्रक्रान्तत्वेऽप्रस्तुतप्रशंसेत्याह यद्वेति  ।
     कार्यभूतेति  ।
     चन्द्रोदयस्य सन्ध्याकालकार्यत्वात् ।
     ********** टीका संपूर्णा **********
25. Visvesvara Kavicandra: Camatkaracandrika (1400)
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

३४. पर्यायोक्तम् ।
॥ कारिका २८३ ॥
विना वाचकवाच्यत्वं यत्र वस्तु प्रतीयते ।
पर्यायोक्तं तत्.   .   .   .   .   .   .   .   . ॥
पर्यायोक्तमिति । पर्यायोक्तिरिति वा कुत्रापि संज्ञा । निर्वचनमुखेनास्य निष्कर्षोऽभिनवगुप्तपादैर्लोचने प्रकटितम् । पर्यायोक्तस्य वाक्यार्थोऽङ्गतया विषय इति प्राचीनमताभासमुपपादयन्तो वक्रोक्तिजीवितकृतं स्वतन्त्राम् । प्राशां व्यञ्जनाधिकारे उपकरणीकृतोऽयमिति केचिदग्निपुराणाद्यनुसारिणम्—दशत्यसौ परभृतमित्यादि दण्डिपद्यं तत्र साधकप्रख्यम् । एवमेव “ध्वनिताभिधाने पर्यायोक्तिर्” इति लक्षणेन, “भम धम्मिअ” इत्यादि, “निम्शेषच्युतचन्दने” इत्याद्युदाहरणमुखेन च सूचनं काव्यानुशासनकृतां वाग्भटसुरीणाम् । अत्र भङ्ग्यन्तरेणातात्पर्येण वा गम्यस्याभिधानमिति सर्वस्वग्रन्थानुसारिणो विद्याधरविश्वनाथादयम् ॥
जहौ श्रीकृष्णमालोक्य स्थितिं स्वाभाविकीमपि ।
दर्पं कन्दर्पहृदये मानो मानवतीहृदि ॥८.१३०॥
अत्र कन्दर्पो निर्दर्पो मानवत्योऽपि मानरहिता इति यद्यपि वस्तु शब्देनैव प्रतीयते, तथापि न वाचकमुखेन, न च वाच्यमुखेन । वाचकमुखेन चेदभविष्यत्तदा तस्यान्यार्थोऽभविष्यत। अत्र वाचका एव शब्दा न तूक्तार्थव्यञ्जकाम् । एवं वाच्यमुखेन चेदभविष्यत्तदान्योऽप्यर्थोऽभविष्यत। अयं तु वाच्य एवार्थम्, न तु व्यङ्ग्यम् । तर्हि सबाधमित्यपि न वक्तव्यम् । तथा हि गवि शक्ते चलति दृष्टे, गीं शत्कश्चल इति त्रितयविकल्पो यदेव दृष्टं तदेव विकल्पयति । तच्चाभिन्नसंसृष्टत्वेन दर्शनं भेदसंसर्गाभ्यां विकल्पयति ।
शब्दस्य शक्तिरूपवाचकत्वं +++
34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara
39. Alankara adhyaya agni purana

पर्यायोक्तं यदन्येन प्रकारेणाभिधीयते ।
एषामेकतमस्यैव समाख्या ध्वनिरित्यतम् ॥१४॥
40. Bharata - nATyashAstra
